
न्यूज ब्रीफ

स्टॉकहोम| 2026 का रसायन 
विज्ञान नोबेल पुरस्कार फ्रांस 
के वैज्ञानिक हेनरी बी. कागन 
और जापान के केन्सो सोई को 
दिया गया है। दोनों वैज्ञानिकों ने 
ऐसे अणुओं को नियंत्रित तरीके 
से बनाने की करीब 100 साल 
पुरानी समस्या को समझने में 
महत्वपूर्ण योगदान दिया, जिनकी 
संरचना एक-दूसरे की दर्पण छवि 
जैसी होती है। उनकी खोज से 
विशेष रूप से दवाओं के विकास 
और निर्माण में मदद मिली है। 
नोबेल पुरस्कार के विजेताओं को 
दिसंबर में स्वीडन की राजधानी 
स्टॉकहोम में पदक, डिप्लोमा 
और पुरस्कार राशि प्रदान की 
जाएगी। 2026 में नोबेल 
पुरस्कार की राशि करीब 11.5 
करोड़ रुपये बताई गई है।

चंडीगढ़| पंजाब के मुख्यमंत्री 
की पत्नी डॉ. गुरप्रीत कौर की 
ओर से दायर मानहानि मामले 
में अकाली नेता बिक्रम सिंह 
मजीठिया और विधायक 
सुखपाल सिंह खैहरा ने अपने 
खिलाफ लगी एकतरफा 
अंतरिम रोक हटाने के लिए 
जिला अदालत में अलग-
अलग अर्जियां दायर की हैं। 
मामले में प्रतिवादी नंबर-दो 
पंजाब एवं हरियाणा हाईकोर्ट 
के पूर्व न्यायाधीश और पंजाब 
ह्यूमन राइट्स ऑर्गेनाइजेशन 
के चेयरमैन ने भी अंतरिम रोक 
से हुए नुकसान क े लिए 50 
हजार रुपये मुआवजे की मांग 
की है। सिविल जज (जूनियर 
डिवीजन) डॉ. प्रक्षित की 
अदालत ने तीनों अर्जियों पर 
याचिकाकर्ता पक्ष को जवाब 
दाखिल करने के लिए नोटिस 
जारी किया है। मामले की अगली 
सुनवाई 23 अक्टूबर को होगी।

मुंबई | महाराष्ट्र चैरिटी कमिश्नर 
ने टाटा ट्रस्ट्स को नोटिस जारी 
कर 12 अक्टूबर तक जवाब 
मांगा है। यह कार्रवाई ट्रस्टी 
वेणु श्रीनिवासन की शिकायत 
के बाद हुई है। श्रीनिवासन ने 
24 सितंबर को सर दोराबजी 
टाटा ट्रस्ट में कथित गवर्नेंस 
संबंधी कमियों और ट्रस्ट के 
कामकाज की जांच की मांग की 
थी। उन्होंने आरोप लगाया कि 
टाटा ट्रस्ट्स अपने परोपकारी 
उद्देश्य से हटकर टाटा संस 
और समूह की कंपनियों के 
व्यावसायिक फैसलों में हस्तक्षेप 
कर रहा है। शिकायत में ट्रस्टियों 
द्वारा कारोबारी सौदों में सीधे  
भूमिका निभाने पर भी सवाल 
उठाए गए हैं। नोटिस में ट्रस्ट से 
आरोपों पर अपना पक्ष रखने को 
कहा गया है।

एजेंसी | मुंबई

भारतीय रिजर्व बैंक ने महंगाई के 
बढ़ते जोखिम के बीच करीब चार 
साल में पहली बार रेपो रेट में 0.25 
प्रतिशत की बढ़ोतरी की है। मौद्रिक 
नीति समिति ने रेपो रेट 5.25 
प्रतिशत से बढ़ाकर 5.50 प्रतिशत 
करने का फैसला सर्वसम्मति से 
लिया। फरवरी 2023 के बाद 
यह पहली बढ़ोतरी है। साथ ही 
आरबीआई ने अपनी मौद्रिक नीति 
का रुख ‘न्यूट्रल’ से बदलकर 
‘कैलिब्रेटेड टाइटनिंग’ कर दिया है। 
   इसका संकेत है कि निकट 
अवधि में ब्याज दरों में कटौती 
की संभावना कम है। आरबीआई 
गवर्नर संजय मल्होत्रा ने कहा कि 
वैश्विक परिस्थितियां चुनौतीपूर्ण 
बनी हुई हैं। कच्चे तेल की ऊंची 
कीमतें, खाद्य कीमतों का दबाव, 
मौसम संबंधी जोखिम और भू-
राजनीतिक परिस्थितियां महंगाई 
के लिए जोखिम पैदा कर रही 
हैं। ऐसे में केंद्रीय बैंक का जोर 
मूल्य स्थिरता बनाए रखने पर है। 
हालांकि, भारतीय अर्थव्यवस्था की 

गतिविधियों में मजबूती बनी हुई है। 
आरबीआई ने वित्त वर्ष 2026-27 
के लिए खुदरा महंगाई का अनुमान 
पहले के 5.1 प्रतिशत से बढ़ाकर 
5.2 प्रतिशत कर दिया है। दूसरी 
तिमाही में महंगाई 4.9 प्रतिशत, 
तीसरी तिमाही में 6 प्रतिशत और 
चौथी तिमाही में 5.7 प्रतिशत रहने 
का अनुमान है। केंद्रीय बैंक ने खाद्य 
और ईंधन कीमतों के साथ कच्चे 
तेल की कीमतों तथा कमजोर और 
असमान मानसून से जुड़े जोखिमों 
को भी रेखांकित किया है।
}जीडीपी अनुमान 7.1 प्रतिशत: 
आरबीआई ने वित्त वर्ष 2026-
27 के लिए वास्तविक जीडीपी 
वृद्धि का अनुमान 6.7 प्रतिशत 
से बढ़ाकर 7.1 प्रतिशत कर दिया 
है। दूसरी तिमाही में वृद्धि 7.2 

प्रतिशत, तीसरी में 6.9 प्रतिशत 
और चौथी तिमाही में 6.8 प्रतिशत 
रहने का अनुमान है। केंद्रीय बैंक 
के मुताबिक विनिर्माण, सेवा क्षेत्र, 
घरेलू मांग और निवेश गतिविधियों 
से अर्थव्यवस्था को समर्थन मिल 
रहा है।
}लोन की ईएमआई बढ़ सकती 
है: रेपो रेट बढ़ने से बैंकों की 
धन जुटाने की लागत पर असर 
पड़ सकता है और इसका प्रभाव 
फ्लोटिंग ब्याज दर वाले होम, 
कार और व्यक्तिगत ऋण पर पड़ 
सकता है। ऐसे कर्ज लेने वालों की 
ईएमआई बढ़ने या ऋण की अवधि 
बढ़ने की संभावना है। हालांकि 
इसका वास्तविक असर बैंक की 
ब्याज दर और संबंधित ऋण की 
शर्तों पर निर्भर करेगा।

हेनरी और केन्सो को 
रसायन कर नोबेल

मजीठिया ने रोक हटाने 
के लिए लगाई अर्जी

टाटा ट्रस्ट्स को चैरिटी 
कमिश्नर का नोटिस

सीबीआई छापे चुनाव से पहले 
भाजपा की कार्यशैली : मान

आरबीआई ने रेपो रेट 5.50%
बढ़ााया, लोन महंगे के आसार

अमृतसर अदालत का आदेश
अमृतपाल को वीडियो 
कॉल की अनुमति मिली

ज्ञानेश कुमार के खिलाफ प्रदर्शन 
राहुल समेत कई सांसद हिरासत में

फर्जी शादी कर कनाडा जाना 
मुश्किल, 5 साल तक प्रतिबंध

दिवंगत पत्रकारों की स्मृति में 
कल धार्मिक सद्भावना सभा

समर न्यूज | अमृतसर

असम की डिब्रूगढ़ जेल में बंद खडूर 
साहिब के सांसद अमृतपाल सिंह को 
अमृतसर की अदालत ने अपनी 
बीमार दादी से वीडियो कॉल पर बात 
करने की अनुमति दी है। अतिरिक्त 
सत्र न्यायाधीश बरिंदर सिंह ने 
वकीलों की याचिका पर सुनवाई के 
बाद यह आदेश दिया। अदालत के 
अनुसार अमृतपाल पांच दिनों के 
भीतर एक बार अधिकतम 10 मिनट 
तक अपनी दादी से बातचीत कर 
सकेंगे। अमृतपाल अप्रैल 2023 से 
डिब्रूगढ़ जेल में बंद हैं। 
   अप्रैल 2026 में राष्ट्रीय सुरक्षा 
कानून के तहत हिरासत की अवधि 
समाप्त होने के बाद पंजाब पुलिस 
ने उन्हें अजनाला हिंसा मामले में 
औपचारिक रूप से गिरफ्तार किया 
था। सुरक्षा कारणों से उन्हें डिब्रूगढ़ 
में ही न्यायिक हिरासत में रखने का 
आदेश है। पंजाब विधानसभा चुनाव 
को लेकर अमृतपाल के धूरी, खडूर 
साहिब, तलवंडी साबो और रामपुरा 
फूल से चुनाव लड़ने की चर्चा है।

एजेंसी | नई दिल्ली

मुख्य चुनाव आयुक्त ज्ञानेश कुमार 
के इस्तीफे की मांग को लेकर विपक्षी 
सांसदों ने बुधवार को लगातार दूसरे 
दिन दिल्ली में प्रदर्शन किया। कांग्रेस 
अध्यक्ष मल्लिकार्जुन खरगे के साथ 
दोपहर के भोजन के बाद राहुल गांधी, 
प्रियंका गांधी वाड्रा समेत इंडिया 
गठबंधन के सांसद बसों से जंतर-
मंतर के लिए रवाना हुए। 
   पुलिस ने उन्हें निर्धारित प्रदर्शन 
स्थल से पहले रोक दिया। इसके बाद 
सांसदों ने सड़क पर धरना शुरू कर 
दिया। प्रियंका गांधी समेत कुछ महिला 
सांसद सड़क पर लेट गईं। राहुल 
गांधी और प्रियंका समेत कई नेताओं 
को पुलिस ने हिरासत में लिया। 

एफआईआर पर राहुल का जवाब: 
राहुल गांधी ने कहा कि उनके खिलाफ 
पहले ही 45 एफआईआर दर्ज हैं और 
वह चाहते हैं कि यह संख्या 100 तक 
पहुंचे। उन्होंने एफआईआर को अपने 
लिए पदक जैसा बताया। उन्होंने ज्ञानेश 
कुमार के इस्तीफे की मांग दोहराते हुए 
आरोप लगाया कि चुनाव प्रक्रिया 
को लेकर विपक्ष की चिंताओं को 
नजरअंदाज किया जा रहा है। विपक्षी 
सांसदों ने ‘वोट चोरी’ के आरोपों 
और मतदाता सूची के विशेष गहन 
पुनरीक्षण के मुद्दे पर भी सवाल उठाए। 
लिया। इस मामले में राहुल, प्रियंका 
और अन्य नेताओं के खिलाफ 
आकाशवाणी भवन में कथित रूप से 
बिना अनुमति प्रवेश करने के आरोप 
में एफआईआर दर्ज की गई है।

समर न्यूज | जालंधर

कनाडा जाने के लिए फर्जी या केवल 
आव्रजन लाभ के उद्देश्य से की गई 
शादी अब गंभीर कानूनी जोखिम 
बन सकती है। कनाडा के आव्रजन 
अधिकारियों ने विवाह के नाम पर होने 
वाले फर्जीवाड़े को लेकर चेतावनी 
जारी की है। यदि किसी विवाह का 
मुख्य उद्देश्य कनाडा का वीजा या 
स्थायी निवास हासिल करना साबित 
होता है तो आवेदन खारिज किया 
जा सकता है और संबंधित विदेशी 
आवेदक पर कनाडा में प्रवेश के लिए 
पांच साल तक रोक लग सकती है।
   आव्रजन अधिकारियों ने ऐसे रिश्तों 
को ‘रिलेशनशिप ऑफ कन्वीनियंस’ 
यानी सुविधा के लिए बनाया गया 
संबंध बताया है। आवेदन की जांच 
में दस्तावेजों के साथ दोनों पक्षों के 
साक्षात्कार और रिश्ते की वास्तविकता 
से जुड़े अन्य पहलुओं को देखा जाता 
है। कनाडाई नागरिक या स्थायी 
निवासी भी यदि जानबूझकर ऐसे 
फर्जी विवाह में शामिल पाए जाते हैं 
तो उनके खिलाफ आपराधिक कार्रवाई 

हो सकती है।
  }तीन साल की आर्थिक 
जिम्मेदारी: कनाडा में किसी पति या 
पत्नी को स्पॉन्सर करने वाले नागरिक 
या स्थायी निवासी को सामान्यतः 
उसके स्थायी निवासी बनने के बाद 
तीन साल तक आर्थिक सहायता 
की जिम्मेदारी निभानी होती है। यह 
जिम्मेदारी विवाह टूटने या दोनों के 
अलग होने के बाद भी खत्म नहीं 
होती। यदि इस अवधि में स्पॉन्सर 
किया गया व्यक्ति सरकारी सामाजिक 
सहायता लेता है तो राशि स्पॉन्सर से 
वापस मांगी जा सकती है।
}पंजाब में बढ़ी चिंता: पंजाब में 
विदेश जाने के लिए ‘कॉन्ट्रैक्ट 
मैरिज’ व रिश्तों में धोखाधड़ी के 
मामले सामने आते रहे हैं। कनाडाई 
अधिकारियों की चेतावनी में लोगों से 
संभावित जीवनसाथी की पृष्ठभूमि 
की जानकारी लेने और केवल विदेश 
जाने के उद्देश्य से विवाह नहीं करने 
की सलाह दी गई है। अधिकारियों ने 
स्पष्ट किया है कि वास्तविक विवाह 
और आव्रजन लाभ के लिए किए गए 
फर्जी रिश्ते में अंतर किया जाता है।

समर न्यूज | लुधियाना

वर्ष 2014 में स्थापित यूनाइटेड 
प्रेस क्लब की ओर से दिवंगत 
पत्रकार साथियों की स्मृति में 
शुक्रवार (9 अक्टूबर) को 
दोपहर 1 बजे गुरु नानक देव 
भवन में ‘धार्मिक सद्भावना सभा’ 
आयोजित की जाएगी। सभा में 
विभिन्न धर्मों के गुरुजन और संत-
महात्मा शामिल होकर दिवंगत 
पत्रकारों की आत्मिक शांति के लिए 
प्रार्थना करेंगे। 
   क्लब के अध्यक्ष अर्शदीप सिंह 
समर ने बताया कि आयोजन का 
उद्देश्य दिवंगत पत्रकारों के योगदान 
को याद करना, उनके परिवारों के 
प्रति एकजुटता व्यक्त करना तथा 
समाज में धार्मिक सौहार्द, भाईचारे 
और मानवता का संदेश देना है। 
क्लब ने पत्रकारों, दिवंगत पत्रकारों 
के परिजनों, सामाजिक एवं धार्मिक 
संस्थाओं तथा आम नागरिकों से 
सभा में शामिल होने की अपील की 

है। उन्होंने कहा कि यूनाइटेड प्रेस 
क्लब की स्थापना पत्रकार समुदाय 
को एकजुट करने और समाजसेवा 
के कार्यों को आगे बढ़ाने के उद्देश्य 
से की गई थी। क्लब की ओर से 
लुधियाना, चंडीगढ़ व शिमला 
में शहीद जवानों और दिवंगत 
पत्रकारों को श्रद्धांजलि देने के साथ 
जरूरतमंद परिवारों को सहायता के 
कार्यक्रम किए जाते रहे हैं।
}धार्मिक सद्भावना सभा में शामिल 
होने की अपील: यूनाइटेड प्रेस  
क्लब ने कहा कि दिवंगत पत्रकारों 
की स्मृति को सम्मान देना और 
उनके परिवारों के साथ खड़े रहना 
संस्था की प्रतिबद्धता है। धार्मिक 
सद्भावना सभा में विभिन्न धर्मों के 
गुरुजनों की प्रार्थना और आशीर्वचनों 
के माध्यम से आपसी सम्मान, 
सद्भाव तथा मानवता का संदेश 
दिया जाएगा। क्लब ने नागरिकों से 
सभा में पहुंचकर दिवंगत पत्रकार 
साथियों को श्रद्धासुमन अर्पित  
करने का आग्रह किया है।

सरकार ने हाईकोर्ट के आदेश 
को सुप्रीम कोर्ट में चुनौती दी
        समर न्यूज | चंडीगढ़

पंजाब के मुख्यमंत्री भगवंत मान ने 
अपने ओएसडी राजबीर सिंह घुमन 
के खिलाफ भ्रष्टाचार के मामले में 
सीबीआई की कार्रवाई को लेकर 
बुधवार को भाजपा पर निशाना 
साधा। मान ने कहा कि चुनाव 
नजदीक आते ही विपक्षी नेताओं 
और उनके सहयोगियों को केंद्रीय 
जांच एजेंसियों के जरिये परेशान 
करना भाजपा की कार्यशैली का 
हिस्सा है। उन्होंने दावा किया कि 
उनके कैंप कार्यालय समेत जिन 
स्थानों पर सीबीआई ने तलाशी ली, 
वहां से कोई आपत्तिजनक सामग्री 
नहीं मिली। उन्होंने जांच एजेंसी से 
तलाशी में मिली सामग्री की जानकारी 
सार्वजनिक करने को कहा।
 सीबीआई ने मंगलवार को मान के 
ओएसडी राजबीर सिंह घुम्मन और 
पांच अन्य लोगों के खिलाफ भ्रष्टाचार 
के आरोपों में मामला दर्ज कर पंजाब 
और चंडीगढ़ में आठ स्थानों पर 
तलाशी ली थी। इनमें चंडीगढ़ स्थित 
मुख्यमंत्री का कैंप कार्यालय, घुमन 
का संगरूर स्थित घर तथा मोहाली, 
पटियाला, लुधियाना, जालंधर और 
गुरदासपुर से जुड़े ठिकाने शामिल 
हैं। एजेंसी के मुताबिक तलाशी के 
दौरान लैपटॉप, मोबाइल फोन और 
दस्तावेज जब्त किए गए हैं।

प्रधानमंत्री ने कहा- यह पड़ाव उपलब्धियों से ज्यादा कृतज्ञता का अवसरपेज 1 एंकर स्टोरी

मोदी के 25 साल पूरे, बोले- विकसित भारत तक न थकूंगा, न रुकूंगा
एजेंसी | नई दिल्ली

प्रधानमंत्री नरेंद्र मोदी ने बुधवार 
को सार्वजनिक जीवन में 25 वर्ष 
पूरे होने के अवसर पर कहा कि 
भारत को विकसित राष्ट्र बनाने 
का लक्ष्य हासिल होने तक वह न 
थकेंगे और न रुकेंगे। 
   दिल्ली के इंदिरा गांधी इंडोर 
स्टेडियम में आयोजित कार्यक्रम 
में उन्होंने बार-बार ‘वी विल डू 
इट’ यानी ‘हम करके दिखाएंगे’ 
का संकल्प दोहराया। मोदी ने 
कहा कि विकसित भारत 2047, 
आत्मनिर्भर भारत, दुनिया की 
तीसरी सबसे बड़ी अर्थव्यवस्था, 
अंतरिक्ष के क्षेत्र में नई उपलब्धियां 
और ओलंपिक की मेजबानी जैसे 
बड़े लक्ष्य देश मिलकर हासिल 

करेगा। मोदी ने कहा कि सात 
अक्टूबर 2001 को गुजरात के 
मुख्यमंत्री के रूप में शपथ लेते 
समय उन्होंने नहीं सोचा था कि 
एक दिन वह सरकार के प्रमुख 
के रूप में लगातार 25 वर्ष पूरे 
करेंगे। उन्होंने इस यात्रा को जनता 
के निरंतर विश्वास, भाजपा, 
राजग और लोकतंत्र में आस्था 
रखने वाले लोगों के सहयोग का 

परिणाम बताया। उन्होंने कहा 
कि 25 साल का आकलन इस 
आधार पर नहीं होना चाहिए कि 
वह खुद कहां पहुंचे, बल्कि यह 
देखा जाना चाहिए कि देश कहां 
पहुंचा है। प्रधानमंत्री ने कहा कि 
वह महत्वाकांक्षा के लिए नहीं, 
बल्कि मिशन के लिए जीने वाले 
व्यक्ति हैं। उन्होंने अपने विद्यार्थी 
जीवन को याद करते हुए कहा कि 
सीखने की इच्छा आज भी उनके 
भीतर बनी हुई है और वह खुद को 
अब भी विद्यार्थी मानते हैं। 
  उन्होंने कहा कि जीवन की 
हर घटना ने उन्हें कुछ न कुछ 
सिखाया। समर्थकों ने विनम्रता 
सिखाई, विरोधियों ने लोकतंत्र 
की शक्ति समझाई और मुश्किल 
परिस्थितियों ने धैर्य की परीक्षा ली।

मुख्यमंत्री के ओएसडी राजबीर घुमन समेत छह लोगों पर भ्रष्टाचार का मामला

करीब चार साल बाद दर बढ़ी, महंगाई का अनुमान 5.2% किया, जीडीपी वृद्धि 7.1% रह सकती है

}विकास के नए लक्ष्य

}घुम्मन की मांग पर सीबीआई को नोटिस, 12 तक जवाब मांगा

}सीबीआई टीम पर फूल बरसाने के बाद एसएचओ निलंबित

चंडीगढ़। पंजाब के मुख्यमंत्री भगवंत मान के 
ओएसडी राजबीर सिंह घुम्मन ने अपने खिलाफ 
दर्ज भ्रष्टाचार मामले की जांच कर रही सीबीआई 
टीम के खिलाफ अवमानना की कार्रवाई की मांग 
की है। घुमन ने विशेष सीबीआई अदालत, चंडीगढ़ 
में याचिका दायर कर आरोप लगाया कि अदालत 
के आदेश के बावजूद मामले की एफआईआर 
सार्वजनिक कर दी गई। अदालत ने उनकी याचिका 
पर सीबीआई को नोटिस जारी किया है और 12 
अक्टूबर तक जवाब मांगा है। घुम्मन की ओर से 
अधिवक्ता फेरी सोफत ने अदालत में कहा कि 
सीबीआई ने एफआईआर को ऑनलाइन अपलोड 
करने से छूट मांगी थी, क्योंकि मामला संवेदनशील 
बताया गया था। अदालत ने एजेंसी की यह मांग 
स्वीकार कर ली थी। इसके बावजूद एफआईआर 
मीडिया और आम लोगों तक पहुंच गई। याचिका 

में इसे अदालत के आदेश की अवहेलना बताते हुए 
जांच टीम और मामले से जुड़े अन्य जिम्मेदार लोगों 
के खिलाफ कार्रवाई की मांग की गई है। 
सीबीआई जांच के बीच विवाद: सीबीआई ने 
छह लोगों के खिलाफ मामला दर्ज कर मंगलवार को 
पंजाब और चंडीगढ़ में आठ ठिकानों पर तलाशी ली 
थी। इनमें मुख्यमंत्री का कैंप कार्यालय और घुमन 
का संगरूर स्थित आवास भी शामिल था। एजेंसी 
ने तलाशी के दौरान लैपटॉप, मोबाइल फोन और 
दस्तावेज जब्त किए हैं। 
सीबीआई पूछताछ में नहीं पहुंचे: घुम्मन 
बुधवार को सीबीआई के चंडीगढ़ स्थित सेक्टर-30 
कार्यालय में पूछताछ के लिए नहीं पहुंचे। उन्हें 
दोपहर 2:30 बजे पेश होने के लिए कहा गया था। 
मुख्यमंत्री कार्यालय के एक अधिकारी के अनुसार, 
घुम्मन को सीबीआई का समन मिला ही नहीं था। 

मोदी ने कहा कि अब समय आराम करने का नहीं, बल्कि सोच-समझकर 
आगे बढ़ने और देश के लिए खुद को समर्पित करने का है। उन्होंने कहा 
कि भारत को तकनीक, खेल, उद्योग और विज्ञान सहित विभिन्न क्षेत्रों में 
दुनिया में अग्रणी भूमिका निभानी है। उन्होंने भारतीय पायलट की हाल 
की बहादुरी का उल्लेख करते हुए कहा कि आज दुनिया भारतीय पायलट 
की क्षमता की चर्चा कर रही है और वह दिन आएगा जब दुनिया ‘मेड 
इन इंडिया’ विमानों की भी चर्चा करेगी। इसके लिए दूरदर्शी नीतियों और 
कठिन परिश्रम की जरूरत होगी। भारत के युवाओं के सामने देश के 
इतिहास का एक बड़ा अवसर है और इसे गंवाना नहीं चाहिए। 
   }25 साल की यात्रा: मोदी ने अपने राजनीतिक सफर के विभिन्न पड़ावों 
को याद करते हुए कहा कि 2014 में जब उन्होंने केंद्र की जिम्मेदारी 
संभाली, तब देश के सामने कई बड़ी चुनौतियां थीं। उनके अनुसार, उस 
समय भारतीय अर्थव्यवस्था को लेकर दुनिया में निराशा का माहौल था, 
लेकिन अब परिस्थितियां बदली हैं। उन्होंने कहा कि भारत आज वैश्विक 
मंच पर अधिक मजबूती से अपनी बात रख रहा है। इस अवसर पर केंद्रीय 
मंत्रिमंडल ने भी मोदी के सरकार के प्रमुख के रूप में 25 वर्ष पूरे करने 
पर प्रस्ताव पारित कर उनके लंबे सार्वजनिक जीवन और शासन से जुड़े 
विभिन्न पहलुओं का उल्लेख किया।

मुख्यमंत्री भगवंत मान के ओएसडी राजबीर सिंह 
घुम्मन के घर सीबीआई की तलाशी के दौरान टीम 
का फूलों और ढोल के साथ स्वागत किए जाने के 
मामले में संगरूर पुलिस ने एसएचओ यशपाल शर्मा 
को निलंबित कर दिया है। पुलिस ने सीबीआई वाहन 

पर फूल बरसाने वाले दो लोगों को भी हिरासत 
में लिया है। अधिकारियों के अनुसार, एसएचओ 
पर ड्यूटी में कथित लापरवाही के कारण कार्रवाई 
की गई है। यह घटनाक्रम उस समय हुआ, जब 
मुख्यमंत्री भगवंत मान संगरूर के दौरे पर थे। बताया 
गया कि घुम्मन के घर के बाहर कुछ ग्रामीणों और 
विपक्ष से जुड़े राजनीतिक कार्यकर्ताओं ने सीबीआई 
टीम के वाहनों पर फूल बरसाए और मिठाई बांटी। 
सीबीआई ने घुम्मन के घर के अलावा चंडीगढ़ 
स्थित मुख्यमंत्री के कैंप कार्यालय समेत मोहाली, 
गुरदासपुर, लुधियाना, पटियाला और जालंधर में भी 
तलाशी ली। कार्रवाई कथित भ्रष्टाचार और प्रभाव 
के इस्तेमाल से जुड़े मामले में की गई है।



समर न्यूज। अमृतसर 

अमृतसर कमिश्नरेट पुलिस ने 
अवैध हथियारों की आपूर्ति से जुड़े 
तीन नेटवर्क का भंडाफोड़ कर आठ 
आरोपियों को गिरफ्तार किया है। 
पुलिस ने उनके कब्जे से 15 अवैध 
पिस्तौल और 15 जिंदा कारतूस 
बरामद किए हैं। 
  आरोपियों के विदेश में बैठे 
हथियार तस्करों के संपर्क में होने 
की बात सामने आई है। पुलिस 
अब इन नेटवर्क के आगे और पीछे 
जुड़े लोगों की पहचान में जुटी है। 
पुलिस के अनुसार गिरफ्तार आरोपी 
विदेश में सक्रिय तस्करों से हथियार 

हासिल कर उन्हें स्थानीय स्तर पर 
आगे आपूर्ति करते थे। जांच का 
मुख्य उद्देश्य हथियारों के स्रोत, उन्हें 
पंजाब तक पहुंचाने वाले माध्यम 
और अंतिम खरीदारों का पता लगाना 
है। अधिकारियों को आशंका है 
कि बरामद हथियारों का इस्तेमाल 

आपराधिक गतिविधियों में किया 
जाना था। हालांकि, इनके इस्तेमाल 
से जुड़े किसी विशेष अपराध की 
पुष्टि जांच पूरी होने के बाद ही होगी। 
पुलिस ने हथियारों की बरामदगी 
से जुड़े मामलों में कैंटोनमेंट, 
इस्लामाबाद और छेहरटा थानों में 

अलग-अलग प्राथमिकी दर्ज की है। 
गिरफ्तार आरोपियों से पूछताछ के 
आधार पर नेटवर्क में शामिल अन्य 
लोगों तक पहुंचने के प्रयास किए जा 
रहे हैं। पुलिस यह भी पता लगा रही 
है कि आरोपियों को हथियार किस 
माध्यम से उपलब्ध कराए गए और 
इनकी आपूर्ति कहां की जानी थी।
  {संगठित अपराध पर 
निगरानी: पंजाब में हाल के महीनों 
में अवैध हथियारों की बरामदगी के 
कई मामलों के बीच अमृतसर में 
यह कार्रवाई हुई है। पुलिस पहले भी 
विदेश में बैठे तस्करों और स्थानीय 
नेटवर्क के बीच संबंधों की जांच 
करती रही है।

जालंधर में नशे में सरकारी वाहन 
चलाने वाला एएसआई निलंबित

सेवा ज्योति यात्रा में धामी ने मोदी के 25 
साल के कार्यकाल को बताया बेमिसाल

भोगपुर में सरकारी रिकवरी वैन 
से कई वाहनों को टक्कर मारी

समर न्यूज । जालंधर 

जालंधर देहात के भोगपुर में सरकारी 
रिकवरी वैन से तीन-चार वाहनों को 
टक्कर मारने के मामले में एएसआई 
गुरसिंदर सिंह को निलंबित कर दिया 
गया है। पुलिस के अनुसार, घटना 
सोमवार देर रात भोगपुर नेशनल 
हाईवे पर हुई। 
   एएसआई जालंधर पुलिस लाइन 
में तैनात था और उस समय रिकवरी 
वैन की ड्यूटी पर था। टक्कर से 
कई वाहन क्षतिग्रस्त हुए और एक 
वाहन का टायर भी फट गया। घटना 
के बाद मौके पर मौजूद लोगों ने 
पुलिस वाहन को घेर लिया और 
वीडियो बनाकर सोशल मीडिया पर 
प्रसारित किया।
   घटना की सूचना मिलने के बाद 
पुलिस ने एएसआई का मेडिकल 
परीक्षण सिविल अस्पताल काला 
बकरा में कराया। पुलिस के 
अनुसार, मेडिकल रिपोर्ट में उसके 

शराब के सेवन की पुष्टि हुई। 
इसके बाद मामले की रिपोर्ट वरिष्ठ 
अधिकारियों को भेजी गई। एसएसपी 
जालंधर देहात हरविंदर सिंह विर्क 
ने एएसआई को तत्काल प्रभाव से 
निलंबित कर वापस पुलिस लाइन 
भेज दिया। 
 उसके खिलाफ विभागीय 
जांच के आदेश भी दिए गए हैं। 
पुलिस अधिकारियों के अनुसार, 
ड्यूटी के दौरान लापरवाही और 
अनुशासनहीनता को गंभीरता से लिया 
गया है। जांच के निष्कर्ष के आधार 
पर आगे की कार्रवाई की जाएगी।
   {लोगों ने घेरा था वाहन
हादसे के बाद स्थानीय लोगों 
ने सरकारी वाहन को घेरकर 
पुलिसकर्मी से जवाब मांगा था। इस 
दौरान बनाई गई वीडियो सोशल 
मीडिया पर प्रसारित हुई। लोगों ने 
संबंधित थाने के प्रभारी को भी घटना 
की सूचना दी। पुलिस अब टक्कर 
की परिस्थितियों और सरकारी वाहन 
के इस्तेमाल से जुड़े पूरे घटनाक्रम 
की जांच कर रही है।

{उत्तरकाशी में काशी 
विश्वनाथ और मां शक्ति मंदिर 
में पूजा; विकसित भारत के 
संकल्प पर जोर

एजेंसी। उत्तरकाशी 

उत्तराखंड के मुख्यमंत्री पुष्कर सिंह 
धामी बुधवार को उत्तरकाशी पहुंचे 
और पौराणिक श्री काशी विश्वनाथ 
मंदिर तथा मां शक्ति मंदिर में पूजा-
अर्चना की। प्रधानमंत्री नरेंद्र मोदी के 
सार्वजनिक जीवन और राष्ट्रसेवा 
के 25 वर्ष पूरे होने के अवसर पर 
उन्होंने प्रधानमंत्री के स्वस्थ, दीर्घायु 
और सफल जीवन की कामना की। 
इसके बाद मुख्यमंत्री रामलीला 
मैदान में आयोजित ‘विकसित भारत 
संकल्प सभा’ और ‘सेवा ज्योति 
कलश यात्रा’ में शामिल हुए।
   धामी ने कहा कि प्रधानमंत्री 
मोदी के 25 वर्षों का सार्वजनिक 
जीवन राष्ट्रसेवा, जनकल्याण और 
देश के विकास के प्रति समर्पण का 
काल रहा है। उन्होंने कहा कि इस 
अवधि में विकास, सुशासन और 
राष्ट्रहित से जुड़े प्रयासों को आगे 

बढ़ाने का काम हुआ है। मुख्यमंत्री 
ने उत्तरकाशी की धार्मिक और 
सांस्कृतिक विरासत का उल्लेख 
करते हुए क्षेत्र के विकास पर भी 
जोर दिया। मुख्यमंत्री ने उत्तरकाशी 
में विश्वनाथ-शक्ति मंदिर कॉरिडोर 
विकसित करने की घोषणा की। 
उन्होंने भटवाड़ी में केंद्रीय विद्यालय 
स्थापित करने के लिए केंद्र सरकार 
को प्रस्ताव भेजने की बात भी कही।
   ‘सेवा संकल्प अभियान’ के 
तहत आयोजित कार्यक्रम का उद्देश्य 
प्रधानमंत्री मोदी के सार्वजनिक 
जीवन के 25 वर्ष पूरे होने और 
‘विकसित भारत-2047’ के 
संकल्प को जन-जन तक पहुंचाना 
है। उत्तराखंड में यह अभियान 
17 सितंबर से 17 अक्टूबर तक  
चल रहा है।

समर न्यूज। पठानकोट 

पंजाब के पठानकोट में पुलिस के 
सहायक उपनिरीक्षक (एएसआई) 
राम सिंह की एके-47 राइफल से 
गोली लगने से मौत हो गई। घटना 
थाने में हुई, जहां राम सिंह नाइट 
ड्यूटी पर मुंशी के रूप में तैनात 
थे। पुलिस के अनुसार, ड्यूटी के 
दौरान वह अपनी सरकारी राइफल 
की सफाई कर रहे थे। इसी दौरान 
अचानक गोली चल गई। 
   गोली उनके गले को पार करते 
हुए सिर से निकल गई और उनकी 
मौके पर ही मौत हो गई। पुलिस 
के मुताबिक, घटना के समय थाने 
में अन्य कर्मचारी भी मौजूद थे। 
गोली चलने की आवाज सुनकर 
पुलिसकर्मी मौके पर पहुंचे, लेकिन 
तब तक राम सिंह की मौत हो 
चुकी थी। सूचना मिलने के बाद 
वरिष्ठ अधिकारियों ने घटनास्थल 
का निरीक्षण किया। पुलिस और 
फोरेंसिक टीम ने मौके से साक्ष्य 

जुटाए हैं। मामले में राइफल और 
गोली चलने की परिस्थितियों की भी 
जांच की जा रही है।
   राम सिंह करीब आठ साल से 
पठानकोट पुलिस में तैनात थे। वह 
पठानकोट के गांव भुआ के निवासी 
बताए गए हैं। पुलिस के अनुसार, 
वह वर्तमान में नाइट मुंशी की 
जिम्मेदारी संभाल रहे थे। परिवार 
को घटना की सूचना दे दी गई है। 
हादसे की खबर मिलते ही परिजन 
थाने पहुंचे और वहां माहौल गमगीन 
हो गया।

समर न्यूज। चंडीगढ़ 

हरियाणा के मुख्यमंत्री नायब सिंह 
सैनी का तीन दिवसीय सिंगापुर 
दौरे के दौरान विभिन्न कंपनियों 
और संस्थानों की ओर से हरियाणा 
में करीब 5,500 करोड़ रुपये के 
निवेश प्रस्तावों पर सहमति बनी 
है। सरकार के अनुसार इन प्रस्तावों 
से स्वास्थ्य सेवाओं, जल प्रबंधन, 
शिक्षा, कौशल विकास और रोजगार 
के क्षेत्र में नए अवसर पैदा होने की 
उम्मीद है। 
  निवेश प्रस्तावों में करीब 3,000 
करोड़ रुपये स्वास्थ्य एवं वेलनेस 
क्षेत्र के लिए हैं। इससे अस्पतालों, 
स्वास्थ्य केंद्रों, वेलनेस सुविधाओं, 
चिकित्सा अनुसंधान और आधुनिक 
स्वास्थ्य तकनीक के विस्तार को 
बढ़ावा मिलने की संभावना है। 
जल उपचार एवं प्रबंधन क्षेत्र में 
करीब 1,500 करोड़ रुपये के 
प्रस्ताव हैं। इनमें जल उपचार, 
सीवेज शोधन, औद्योगिक जल 

प्रबंधन, जल के पुन: उपयोग और 
स्मार्ट जल प्रणालियों से जुड़े काम 
शामिल हैं। शिक्षा और कौशल 
विकास के लिए करीब 1,000 
करोड़ रुपये के निवेश प्रस्ताव हैं। 
सैनी ने सिंगापुर की कंपनियों को 
सेमीकंडक्टर, इलेक्ट्रॉनिक्स, हरित 
ऊर्जा, विनिर्माण, लॉजिस्टिक्स 
और आधारभूत ढांचे में निवेश 
के लिए आमंत्रित किया। उन्होंने 
पंचकूला, करनाल, हिसार, सोनीपत 
और रोहतक को गुरुग्राम के साथ 
तकनीक आधारित कारोबार और 

वैश्विक क्षमता केंद्रों के नए विकास 
केंद्र के रूप में तैयार करने की बात 
कही।
  मुख्यमंत्री ने कहा कि सरकार 
निवेशकों को पारदर्शी प्रशासन, 
बेहतर संपर्क, मजबूत आधारभूत 
ढांचा और कुशल मानव संसाधन 
उपलब्ध कराने के लिए प्रतिबद्ध है। 
उन्होंने कहा कि लक्ष्य केवल निवेश 
प्रस्ताव हासिल करना नहीं, बल्कि 
परियोजनाओं को समयबद्ध तरीके 
से धरातल पर उतारकर युवाओं के 
लिए रोजगार के अवसर बढ़ाना है।

एजेंसी। वैंकूवर 

कनाडा के वैंकूवर में पंजाब मूल के 
पुलिस अधिकारी ओपिंदर कूनर और 
उनके तीन सहयोगियों को जानलेवा 
हमले के दौरान साहसिक कार्रवाई के 
लिए सम्मानित किया गया है। चारों 
अधिकारियों को मुख्य कांस्टेबल 
प्रशस्ति-पत्र प्रदान किया गया। 
   सम्मान उन्हें उस कार्रवाई के लिए 
मिला, जिसमें उन्होंने एक सुविधा 
स्टोर में दो महिलाओं को बंधक 
बनाने वाले चाकूधारी हमलावर 
को रोककर उनकी जान बचाई 
थी। घटना 4 दिसंबर, 2024 की 
सुबह हुई थी। आरोपी ने एक महिला 
कर्मचारी पर चाकू से हमला किया 
था। पुलिसकर्मियों ने महिला को 
बचा लिया। हमलावर की बाद में 
मौत हो गई।

{पखोपुर गांव के पास वारदात से 
सनसनी; पुलिस ने जांच शुरू की, 
आरोपियों की तलाश में टीमें रवाना

समर न्यूज। तरनतारन 

जिले के चोहला साहिब क्षेत्र के गांव 
पखोपुर में दो युवकों की हत्या का 
मामला सामने आया है। बुधवार 
सुबह दोनों के शव गांव के पास 
सड़क किनारे मिलने से इलाके 
में सनसनी फैल गई। मृतकों की 
पहचान गुरजिंदर सिंह उर्फ बिल्ला 
(26) निवासी गांव खारा और 
पलविंदर सिंह उर्फ पिंदी (23) 
निवासी गांव पखोपुर के रूप में 
हुई है। दोनों एक-दूसरे के परिचित  
बताए जा रहे हैं।
   घटना की सूचना मिलने के 
बाद सब-डिवीजन श्री गोइंदवाल 
साहिब के डीएसपी हरिंदर सिंह 

पुलिस टीम के साथ मौके पर 
पहुंचे। पुलिस ने घटनास्थल को 
घेरकर जांच शुरू की और शवों 
को कब्जे में लेकर पोस्टमार्टम के 
लिए सिविल अस्पताल तरनतारन 
भेज दिया। पुलिस आसपास के क्षेत्र 
से साक्ष्य जुटाने के साथ मृतकों की 
गतिविधियों और उनके संपर्कों की 
भी जानकारी ले रही है।
   प्रारंभिक जानकारी के अनुसार 
वारदात मंगलवार देर रात की बताई 
जा रही है। हालांकि दोनों युवकों 
की हत्या किस स्थान पर हुई और 

उनके शव सड़क किनारे कैसे पहुंचे, 
इसकी स्थिति अभी स्पष्ट नहीं है। 
कुछ रिपोर्टों में गोली चलाए जाने, 
जबकि अन्य में तेजधार हथियार 
से हमला किए जाने की जानकारी 
सामने आई है। पुलिस की जांच पूरी 
होने के बाद ही हमले के तरीके की 
स्पष्ट पुष्टि हो सकेगी।

{बोले- मुकाबला फिर 80-20 
का, एनडीए के साथ 80 और 
पीडीए के साथ 20 फीसदी 
होने का दावा

एजेंसी। लखनऊ 

उत्तर प्रदेश के मुख्यमंत्री योगी 
आदित्यनाथ ने आगामी विधानसभा 
चुनाव को लेकर बड़ा राजनीतिक 
दावा किया है। उन्होंने कहा कि हाल 
में सामने आए राज्यसभा चुनाव के 
समीकरणों ने विधानसभा चुनाव के 
संभावित परिणाम का संकेत दे दिया 
है। लखनऊ में ‘सेवा ज्योति यात्रा-
विकसित भारत संकल्प सभा’ को 
संबोधित करते हुए योगी ने कहा 
कि राज्य में राजनीतिक मुकाबला 
फिर 80-20 पर आ गया है। उनके 
अनुसार 80 फीसदी लोग राष्ट्रीय 
जनतांत्रिक गठबंधन (एनडीए) और 
20 फीसदी पीडीए के साथ हैं।
योगी का यह बयान ऐसे समय आया 
है जब उत्तर प्रदेश की 10 राज्यसभा 
सीटों के लिए भाजपा ने आठ और 
समाजवादी पार्टी ने दो उम्मीदवार 

उतारे हैं। सपा अध्यक्ष अखिलेश 
यादव ने तीसरा उम्मीदवार मैदान 
में नहीं उतारने का फैसला किया है। 
इसके बाद सभी 10 उम्मीदवारों का 
निर्विरोध निर्वाचन लगभग तय माना 
जा रहा है। नामांकन पत्रों की जांच के 
बाद नौ अक्टूबर तक नाम वापसी का 
समय है, जबकि मतदान की जरूरत 
तभी होगी जब उम्मीदवारों की संख्या 
सीटों से अधिक रहे। योगी ने अपने 
बयान में सपा के तीसरे उम्मीदवार 
नहीं उतारने के फैसले को भी निशाने 
पर लिया। दरअसल, सपा के पास 
तीसरी सीट के लिए पर्याप्त संख्या 
बल नहीं था और तीसरा उम्मीदवार 
उतारने की स्थिति में क्रॉस वोटिंग की 

आशंका को लेकर राजनीतिक चर्चा 
चल रही थी। अखिलेश ने अब 403 
विधानसभा सीटों पर ध्यान केंद्रित 
करने का संकेत दिया है। मुख्यमंत्री 
ने कार्यकर्ताओं से ‘सेवा ज्योति’ को 
विधानसभा क्षेत्रों तक ले जाने का 
आह्वान किया। 
  उन्होंने पीएम मोदी के सार्वजनिक 
जीवन के 25 वर्ष पूरे होने पर 
कार्यकर्ताओं से विकसित भारत के 
संकल्प को जनता तक पहुंचाने की 
अपील भी की। उत्तर प्रदेश में 2027 
के विधानसभा चुनाव को देखते हुए 
राज्यसभा उम्मीदवारों के चयन व दोनों 
प्रमुख दलों की रणनीति को चुनावी 
तैयारियों से जोड़कर देखा जा रहा है।

सिंगापुर दौरे से हरियाणा के लिए 
5,500 करोड़ के निवेश प्रस्ताव

पंजाब मूल के कनाडाई 
पुलिस अधिकारी समेत 
चार को बहादुरी सम्मान

एजेंसी। कोटा 

राजस्थान में चाय पत्ती पर लगाए गए 
0.50 प्रतिशत कृषक कल्याण शुल्क 
को हटाने की मांग को लेकर कोटा 
के व्यापारियों के प्रतिनिधिमंडल ने 
लोकसभा अध्यक्ष ओम बिरला से 
मुलाकात की। प्रतिनिधिमंडल ने 
बताया कि कृषि उपज मंडी समितियों 
की ओर से व्यापारियों को शुल्क की 
वसूली के लिए लाखों रुपये के मांग 
नोटिस भेजे जा रहे हैं। 
   व्यापारियों ने इसे अतिरिक्त 
आर्थिक बोझ बताते हुए राहत की 
मांग की। चाय व्यापार संघ के 
पदाधिकारियों ने कहा कि राजस्थान 
में चाय का उत्पादन नहीं होता और 
राज्य में होने वाला कारोबार मुख्य 
रूप से बाहर से आने वाली चाय 
पत्ती पर निर्भर है। उनका तर्क है कि 
चाय पहले से वस्तु एवं सेवा कर 
(जीएसटी) के दायरे में है।

चाय पत्ती पर 0.50 प्रतिशत 
शुल्क हटाने की मांग, बिरला 
ने दिया व्यापारियों को भरोसा

एजेंसी। नई दिल्ली

नई दिल्ली दिल्ली के सीमापुरी इलाके 
में बुधवार दोपहर मछली बाजार 
के पास एक पांच मंजिला इमारत 
अचानक गिर गई। हादसे में कम से 
कम सात लोग घायल हुए हैं, जिनमें 
एक तीन वर्षीय बच्चा भी शामिल है। 
कुछ लोगों के मलबे में दबे होने की 
आशंका है। घटना की सूचना करीब 
3:30 बजे दमकल विभाग को 
मिली, जिसके बाद पुलिस, दमकल 
और अन्य राहत दल मौके पर पहुंचे। 
घायलों को नजदीकी अस्पतालों में 
पहुंचाया गया है।
   अधिकारियों के अनुसार, बचाव 
दल मलबा हटाकर फंसे लोगों 
की तलाश कर रहे हैं। शुरुआती 
जानकारी में दो से तीन लोगों के अब 
भी मलबे में दबे होने की आशंका 
जताई गई है। स्थानीय लोग भी 
बचाव कार्य में मदद कर रहे हैं।

दिल्ली के सीमापुरी में पांच 
मंजिला इमारत गिरी, कई 

लोगों के दबे होने की आशंका 

समर न्यूज। बठिंडा 

बठिंडा में पकड़े गए फर्जी जॉब कॉल 
सेंटर की जांच में ठगी के नेटवर्क से 
जुड़ी कई अहम कड़ियां सामने आई 
हैं। पुलिस के अनुसार, गिरोह नौकरी 
की तलाश कर रहे युवाओं का डेटा 
जुटाकर उन्हें फोन करता था और 
चयन का झांसा देकर पंजीकरण, 
मेडिकल जांच, दस्तावेज सत्यापन, 
प्रोसेसिंग और प्रशिक्षण के नाम पर 
रकम वसूलता था। 
   शुरुआत में दो से तीन हजार रुपये 
मांगे जाते थे, जबकि कुछ पीड़ितों से 
अलग-अलग चरणों में 20 से 30 
हजार रुपये तक लेने की बात सामने 
आई है। गिरोह के कथित सरगना रजत 
बंसल और बाल कृष्ण की भूमिका की 
जांच की जा रही है। जांच में सामने 
आया कि ठगी की रकम मंगाने के लिए 
अलग-अलग बैंक खातों का इस्तेमाल 
किया जाता था। आरोप है कि कुछ 
खाते कमीशन के आधार पर उपलब्ध 
कराए गए थे। किसी खाते के फ्रीज 
होने पर रकम दूसरे खाते में मंगाने की 
कोशिश की जाती थी। 

बठिंडा में फर्जी जॉब कॉल 
सेंटर का नेटवर्क बेनकाब

समर न्यूज। तरनतारन

पंजाब के तरनतारन जिले में पुलिस 
ने सीमा पार से विस्फोटक मंगवाकर 
आगे सप्लाई करने के कथित नेटवर्क 
का भंडाफोड़ करते हुए एक युवक 
और एक नाबालिग को गिरफ्तार 
किया है। पुलिस ने उनके कब्जे 
से चार हैंड ग्रेनेड, बिना नंबर की 
एक स्प्लेंडर मोटरसाइकिल और 
दो मोबाइल फोन बरामद किए हैं। 
गिरफ्तार आरोपी की पहचान खालड़ा 
थाना क्षेत्र के धुन्न गांव निवासी 
प्रिंसपाल सिंह के रूप में हुई है।
   सीआईए स्टाफ की टीम माड़ी 
मेघा गांव के सीमावर्ती क्षेत्र में 
वाहनों की जांच कर रही थी। इसी 
दौरान खालड़ा सीमा की ओर से 
मोटरसाइकिल पर आ रहे दो युवकों 
को रोककर तलाशी ली गई। तलाशी 
में चार हैंड ग्रेनेड बरामद होने के 
बाद दोनों को हिरासत में लिया गया। 
प्रारंभिक पूछताछ में पाकिस्तान में 
बैठे तस्करों के साथ संपर्क और 
वहीं से ग्रेनेड मंगवाए जाने की बात 
सामने आने का दावा किया गया है।

तरनतारन में चार हैंड ग्रेनेड 
के साथ दो गिरफ्तार

15 अवैध पिस्तौल और 15 कारतूस बरामद; पुलिस को विदेश में बैठे हथियार तस्करों से संपर्क के सुराग

तरनतारन में दो युवकों की हत्या; सड़क 
किनारे मिले शव, इलाके में सनसनी

पठानकोट में एएसआई 
की गोली लगने से मौत मोनिका रावत। चंडीगढ़ 

ग्रेटर मोहाली एरिया डवेलपमेंट 
अथारिटी (गमाडा ) और पंजाब 
सरकार ने सेक्टर-62 स्थित पीयूडीए 
भवन में प्रवर्तन निदेशालय (ईडी) 
की तलाशी एवं सर्वे कार्रवाई को 
पंजाब एवं हरियाणा हाई कोर्ट में 
चुनौती दी है। याचिका पर  मुख्य 
न्यायाधीश अश्वनी कुमार मिश्रा और 
न्यायमूर्ति रोहित कपूर की खंडपीठ 
सुनवाई करते हुए ईडी से जवाब 
तलब किया है। 
  आरोप है कि 22 से 24 सितंबर 
के बीच चली कार्रवाई करीब 50 घंट े
तक जारी रही। इस दौरान कार्यालय 
की विभिन्न मंजिलों को सील रखा गया 
और 30 से अधिक बैगों में सरकारी 
रिकार्ड ले जाए गए। गमाडा का 
आरोप है कि वरिष्ठ अधिकारियों के 
मोबाइल फोन तथा अन्य इलेक्ट्रॉनिक 
उपकरणों का डाटा कापी अथवा 
क्लोन किया गया। प्रधान सचिव 
सहित कई वरिष्ठ अधिकारी दो रात 
तक कार्यालय परिसर में मौजूद रहे। 

  238 करोड़ रुपये की बैंक 
धोखाधड़ी से जांच शुरू होने का 
दावा: याचिकाकर्ताओं ने कहा है 
कि ईडी की कार्रवाई जिस मामले के 
आधार पर शुरू की गई, वह केंद्रीय 
जांच ब्यूरो की उस प्राथमिकी से 
संबंधित बताई गई जिसमें तिरुपति 
इंफ्रा प्रोजेक्ट्स प्राइवेट लिमिटेड 
के प्रवर्तकों से जुड़ी कथित 238 
करोड़ रुपये की बैंक धोखाधड़ी 
की जांच हो रही है। आरोप है कि 
कंपनी की धनराशि निजी लाभ के 
लिए इधर-उधर की गई। गमाडा और 
पंजाब सरकार का कहना है कि इस 
प्राथमिकी में न तो वे आरोपी हैं और न 
ही उनके किसी अधिकारी को आरोपी 
बनाया गया है। याचिका में आरोप 
लगाया गया है कि अधिकारियों को 
बिना वैधानिक अधिकार के कार्यालय 
में रोके रखा गया। याचिकाकर्ताओं 
के अनुसार उनके मुख्यालय और 
कार्यालय करीब 50 घंट ेतक ईडी की 
कार्रवाई के अधीन रहे, मंजिलों को 
सील किया गया और बड़ी मात्रा में 
रिकार्ड बाहर ले जाया गया।

पुडा भवन में ईडी की कार्रवाई को   
हाईकोर्ट में चुनौती, जवाब तलब

एजेंसी। जयपुर 

राजस्थान के मुख्यमंत्री भजनलाल 
शर्मा ने युवाओं से योग को दैनिक 
जीवन का हिस्सा बनाने और नशीले 
पदार्थों से दूर रहने का आह्वान 
किया। उन्होंने कहा कि योग स्वस्थ, 
अनुशासित और संतुलित जीवन 
का आधार बनने के साथ एकाग्रता, 
निर्णय क्षमता और सकारात्मक सोच 
को मजबूत करने में मदद करता है। 
मुख्यमंत्री मंगलवार को अलंकार 
पीजी कॉलेज में 51वीं सब-जूनियर 
एवं जूनियर राष्ट्रीय योगासन खेल 
प्रतियोगिता के समापन समारोह को 
संबोधित कर रहे थे।
   शर्मा ने कहा कि युवाओं की ऊर्जा 
और प्रतिभा का उपयोग विकसित 
भारत और विकसित राजस्थान 
के निर्माण में होना चाहिए। उन्होंने 
गांवों में अटल ज्ञान केंद्र विकसित 
करने तथा प्रत्येक पंचायत में खेल 

मैदान तैयार करने की जानकारी दी। 
सरकार की ओर से राजस्थान युवा 
नीति-2025 भी लागू की गई है। 
मुख्यमंत्री ने दावा किया कि उनके 
कार्यकाल में अब तक कोई परीक्षा 
प्रश्नपत्र लीक नहीं हुआ है और 
युवाओं से मेहनत के साथ तैयारी 
जारी रखने को कहा।
   मुख्यमंत्री ने बताया कि राज्य के 
खिलाड़ियों को ओलंपिक के लिए 
तैयार करने के उद्देश्य से राजस्थान 
टॉप्स योजना लागू की गई है। इसके 
अलावा 17 नए खेलो इंडिया केंद्र 
स्थापित किए जा रहे हैं। 

भजनलाल ने युवाओं से योग अपनाने 
और नशे से दूर रहने की अपील की

एजेंसी। भोपाल 

मध्यप्रदेश में प्रधानमंत्री नरेंद्र मोदी 
के जन्मदिवस के अवसर पर ‘सेवा 
संकल्प अभियान-2026’ के तहत 
आयोजित ‘मेरे सपनों का भारत’ 
चित्रकला और भाषण प्रतियोगिता के 
विजेताओं को मुख्यमंत्री डॉ. मोहन 
यादव ने सम्मानित किया। 
   भोपाल के टीटी नगर स्थित 
मॉडल स्कूल में आयोजित कार्यक्रम 
में मुख्यमंत्री ने विद्यार्थियों की 
रचनात्मक प्रस्तुतियां देखीं और 
उन्हें आगे बढ़ने के लिए प्रोत्साहित 
किया। प्रतियोगिता में कक्षा छह से 
12वीं तक के 50 लाख से अधिक 
विद्यार्थियों ने हिस्सा लिया। प्रदेश 
के 42 हजार से अधिक विद्यालयों 
में जिला, विकासखंड और राज्य 
स्तर पर प्रतियोगिताएं आयोजित की 
गईं। बच्चों ने चित्रों और भाषणों के 
जरिए स्वच्छ, शिक्षित, आत्मनिर्भर 

और विकसित भारत की अपनी 
कल्पना सामने रखी। उनके विषयों 
में शिक्षा, रोजगार, तकनीक, 
पर्यावरण संरक्षण, जल संरक्षण और 
सामाजिक समानता प्रमुख रहे।
   चित्रकला प्रतियोगिता में नरसिंहपुर 
की आयुषी अहिरवार ने पहला, 
बालाघाट की डीनू बोपचे ने दूसरा 
और टीकमगढ़ की आयुषी सिद्धि 
नामदेव ने तीसरा स्थान हासिल 
किया। रायसेन के अनुभव राजपूत 
और डिंडौरी के साजन कुमार बर्मन 
को सांत्वना पुरस्कार मिला। भाषण 
प्रतियोगिता में अशोकनगर की श्रीजी 
मिश्रा प्रथम, धार की छवि मंगरेलिया 
द्वितीय और गुना की रानी रजक 
तृतीय रहीं।

मेरे सपनों का भारत : सीएम मोहन 
ने विजेताओं को किया सम्मानित

सीएम योगी का दावा: राज्यसभा समीकरण 
ने दिखाया विधानसभा चुनाव का सही रुख

अमृतसर में हथियारों के तीन नेटवर्क 
का भंडाफोड़, आठ तस्कर गिरफ्तार आरोपियों की तलाश

डीएसपी हरिंदर सिंह के अनुसार 
हत्या के कारण और आरोपियों की 
पहचान के लिए विभिन्न पहलुओं से 
जांच की जा रही है। पुलिस पुरानी 
रंजिश समेत अन्य संभावित कारणों 
की भी पड़ताल कर रही है। मृतकों 
के परिवार के सदस्यों के बयान दर्ज 
किए जा रहे हैं। पुलिस अधिकारियों 
के अनुसार आरोपियों की गिरफ्तारी 
के लिए टीमों को लगाया गया है और 
मामले से जुड़े साक्ष्य जुटाए जा रहे हैं।

अमेरिकी प्रतिनिधि सभा में कैप्टन 
स्मित मच्छार के सम्मान में प्रस्ताव

एजेंसी | नई दिल्ली

अमेरिकी प्रतिनिधि सभा में भारतीय 
पायलट कैप्टन स्मित मच्छार के 
सम्मान में प्रस्ताव पेश किया गया 
है। इसमें फ्लाईदुबई की उड़ान 
एफजेड1073 में कॉकपिट के भीतर 
हुए हमले के दौरान उनकी बहादुरी और 
यात्रियों की सुरक्षा सुनिश्चित करने के 
प्रयासों की सराहना की गई है। प्रस्ताव 
में घटना को आतंकवादी कृत्य बताया 
गया है। 30 सितंबर को दुबई से तेल 
अवीव जा रही उड़ान में ओमानी 
सह-पायलट ने कैप्टन स्मित पर 
हमला किया था। गंभीर रूप से घायल 
होने के बावजूद उन्होंने कॉकपिट का 
दरवाजा खोलने में सफलता हासिल 
की, जिसके बाद यात्रियों और चालक 
दल ने हमलावर को काबू किया। 
विमान को आपात स्थिति में सऊदी 
अरब के ताबुक उतारा गया। विमान 

में 174 लोग सवार थे। हमले के बाद 
विमान में मौजूद जॉर्जियाई मूल के 
दंत चिकित्सक डॉ. शोता मुसेव ने 
करीब 45 मिनट तक घायल कैप्टन 
को प्राथमिक चिकित्सा दी। उन्होंने 
खून रोकने के लिए घावों पर लगातार 
दबाव बनाया और कैप्टन को होश में 
रखने की कोशिश की।
   घटना के बाद कैप्टन स्मित का 
उपचार किया गया और उनकी हालत 
स्थिर बताई गई है। हमले के उद्देश्य 
और इसके संभावित आतंकवादी 
संबंधों की जांच अलग-अलग 
एजेंसियां कर रही हैं।

तपिन मल्होत्रा | चंडीगढ़
समर न्यूज 

पंजाब विधानसभा चुनाव 2027 से 
पहले नशे का मुद्दा एक बार फिर 
प्रदेश की राजनीति के केंद्र में आ गया 
है। भारतीय जनता पार्टी के पंजाब 
महासचिव परमिंदर सिंह बराड़ ने दावा 
किया है कि यदि भाजपा को राज्य में 
सरकार बनाने का अवसर मिलता है 
तो पंजाब को 31 दिसंबर 2029 तक 
नशे, विशेषकर ‘चिट्टे’ के कारोबार से 
मुक्त करने के लिए सख्त अभियान 
चलाया जाएगा।
   ‘द समर न्यूज’ के संपादक तपिन 
मल्होत्रा से विशेष बातचीत में बराड़ 
ने नशे की समस्या, केंद्र और पंजाब 
सरकार के बीच समन्वय, बीएसएफ 
की भूमिका, कानून-व्यवस्था, भाजपा 
की ‘नशा मुक्त पंजाब यात्रा’, किसानों 
के बीच पार्टी की स्वीकार्यता और 
2027 की चुनावी रणनीति पर विस्तार 
से बात की। इंटरव्यू में उनसे अकाली-
भाजपा सरकार के समय पंजाब में नशे 
के प्रसार और केंद्र की जिम्मेदारी को 
लेकर भी तीखे सवाल किए गए।
   केंद्रीय गृह मंत्री अमित शाह ने 30 
सितंबर को जालंधर में भाजपा की 
‘नशा मुक्त पंजाब यात्रा’ के समापन 
अवसर पर कहा था कि यदि भाजपा 
को 2027 में पंजाब की सत्ता मिलती 
है तो 31 दिसंबर 2029 तक राज्य 
को ‘नशामुक्त’ किया जाएगा। यह 
यात्रा 13 दिनों तक चली और भाजपा 
के मुताबिक राज्य के सभी 117 
विधानसभा क्षेत्रों तक पहुंची।

समर न्यूज | चंडीगढ़

पंजाब कांग्रेस के नवनियुक्त प्रदेश 
अध्यक्ष परगट सिंह 11 अक्टूबर को 
चंडीगढ़ स्थित पंजाब कांग्रेस भवन 
में औपचारिक रूप से कार्यभार 
संभालेंगे। इससे पहले वह प्रदेश 
प्रभारी सचिन पायलट और पार्टी 
के वरिष्ठ नेताओं के साथ राज्य 
में चुनावी गतिविधियों की शुरुआत 
करेंगे। पार्टी की योजना के अनुसार 
8 अक्टूबर को अमृतसर के स्वर्ण 
मंदिर में माथा टेकने के साथ 
अभियान की शुरुआत होगी। 
   इसके बाद 9 अक्टूबर को 
हिमाचल प्रदेश के चिंतपूर्णी मंदिर में 
दर्शन का कार्यक्रम है। 10 अक्टूबर 
को जालंधर में पार्टी का कार्यक्रम 
प्रस्तावित है। परगट सिंह ने प्रदेश 
अध्यक्ष बनाए जाने के बाद से ही 
पंजाब कांग्रेस के वरिष्ठ नेताओं 
और कार्यकर्ताओं के साथ संपर्क 
बढ़ा दिया है। दिल्ली में उन्होंने पूर्व 
उपमुख्यमंत्री सुखजिंदर सिंह रंधावा, 
पूर्व मंत्रियों राणा गुरजीत सिंह, त्रिपत 
राजिंदर सिंह बाजवा, सुखबिंदर 
सिंह सरकारिया, भारत भूषण आशु 
और गुरकीरत सिंह कोटली समेत 
कई नेताओं से मुलाकात की है। इन 
बैठकों में संगठन को मजबूत करने, 
नेताओं के बीच समन्वय बढ़ाने और 

जमीनी स्तर पर कार्यकर्ताओं को 
सक्रिय करने पर चर्चा हुई।
  }एकजुटता पर जोर: परगट 
सिंह ने संकेत दिया है कि वह सभी 
नेताओं को साथ लेकर संगठन को 
आगे बढ़ाने की कोशिश करेंगे। 
उनके सामने प्रदेश कांग्रेस के विभिन्न 
धड़ों के बीच बेहतर समन्वय कायम 
करने की चुनौती भी है। पार्टी के 
भीतर लंबे समय से चल रहे मतभेदों 
के बीच वरिष्ठ नेताओं के साथ 
उनकी लगातार बैठकें इसी दिशा 
में महत्वपूर्ण मानी जा रही हैं। पूर्व 
प्रदेश अध्यक्ष अमरिंदर सिंह राजा 
वड़िंग से भी परगट सिंह मुलाकात 

कर चुके हैं और उनके कार्यकाल 
में पार्टी के लिए किए गए कामों की 
सराहना की है।
   चुनावी तैयारी तेज: कांग्रेस ने 
2027 के विधानसभा चुनाव को 
ध्यान में रखते हुए संगठनात्मक 
गतिविधियां तेज कर दी हैं। परगट 
सिंह और सचिन पायलट के नेतृत्व 
में चुनावी अभियान की रूपरेखा 
तैयार की जा रही है। पार्टी स्तर 
पर वरिष्ठ नेताओं को एक मंच पर 
लाने और बूथ स्तर तक संगठन 
को सक्रिय करने पर जोर है। राहुल 
गांधी की प्रस्तावित पंजाब यात्रा को 
लेकर भी पार्टी में तैयारियां चल रही 
हैं, हालांकि उसका अंतिम कार्यक्रम 
अभी तय नहीं हुआ है।
  नई टीम बनाने की कवायद: 
परगट सिंह के कार्यभार संभालने के 
साथ पंजाब कांग्रेस में संगठनात्मक 
स्तर पर कुछ बदलाव की संभावना 
भी जताई जा रही है। पार्टी नेतृत्व 
का जोर अलग-अलग नेताओं और 
कार्यकर्ताओं के बीच बेहतर तालमेल 
स्थापित करने तथा जमीनी नेटवर्क 
मजबूत करने पर है। 
  कांग्रेस ने स्पष्ट किया है कि 
चुनाव संबंधी विभिन्न समितियों के 
मौजूदा कार्यकारी अध्यक्षों, अध्यक्षों 
और सह-अध्यक्षों की नियुक्तियां 
फिलहाल बरकरार रहेंगी।

समर न्यूज | गिद्दड़बाहा

शिरोमणि अकाली दल के अध्यक्ष 
सुखबीर सिंह बादल ने पंजाब 
विधानसभा चुनाव 2027 की तैयारियों 
को तेज करते हुए मंगलवार को 
गिद्दड़बाहा विधानसभा क्षेत्र से पार्टी के 
घर-घर संपर्क अभियान की शुरुआत 
की। ‘पंजाब बचाओ’ अभियान के 
तहत उन्होंने मुक्तसर जिले के डोडा 
गांव में कई परिवारों से मुलाकात कर 
अगले विधानसभा चुनाव के लिए 
पार्टी के घोषणापत्र में शामिल किए 
जाने वाले मुद्दों और सुझावों पर सीधे 
लोगों से बातचीत की। 
   पार्टी के अनुसार यह पहली बार है 
जब अकाली दल ने पूरे पंजाब में इस 
तरह का राज्यव्यापी अभियान शुरू 
किया है। सुखबीर बादल ने स्वयं कई 
घरों में जाकर लोगों से बातचीत की 
और फीडबैक फार्म भरे। उनके दाहिने 
हाथ पर प्लास्टर होने के बावजूद 
उन्होंने प्रत्येक परिवार के साथ करीब 
10 से 15 मिनट बिताए। फार्म में 
करीब 15 प्रमुख मुद्दों को शामिल 
किया गया है। इनमें नशा, बेरोजगारी, 
पंजाब पर बढ़ता कर्ज, कानून-
व्यवस्था, भ्रष्टाचार, किसानों की 
न्यूनतम समर्थन मूल्य से जुड़ी चिंताएं, 

गैंगस्टरवाद, महंगाई, बिजली कटौती 
और महंगे बिजली बिल, महिलाओं 
से जुड़े मुद्दे तथा सरकारी स्कूलों और 
अस्पतालों की स्थिति शामिल हैं। इसके 
अलावा विकास कार्यों के रुकने और 
सरकारी विज्ञापनों पर होने वाले खर्च 
जैसे विषयों पर भी लोगों से राय मांगी 
गई है। सुखबीर ने कहा कि अकाली 
दल की सरकार बनने पर नशा तस्करी 
के खिलाफ कड़ा कानून लाया जाएगा। 
लोगों ने रोजगार और सामाजिक सुरक्षा 
योजनाओं को फिर मजबूत करने की 
भी मांग रखी। इसके जवाब में सुखबीर 
ने आटा-दाल योजना को बहाल करने, 
पात्र लाभार्थियों को 50 किलोग्राम गेहूं 
चार रुपये प्रति किलोग्राम और दाल 
20 रुपये प्रति किलोग्राम देने का वादा 
किया। उन्होंने एक साल में तीन लाख 
खाली सरकारी पद भरने, गांवों के 
‘लाल डोरा’ क्षेत्र में रहने वाले लोगों 
को मालिकाना हक देने और युवाओं 

को कारोबार शुरू करने के लिए 10 
लाख रुपये तक का ऋण उपलब्ध 
कराने की घोषणा भी की।
  घोषणापत्र को कानूनी दस्तावेज 
बनाने का प्रस्ताव: सुखबीर बादल 
ने कहा कि पार्टी जनता की राय को 
घोषणापत्र का आधार बनाएगी और 
इसे ‘जनता का घोषणापत्र’ बनाया 
जाएगा। उन्होंने चुनावी घोषणापत्र 
को कानूनी दस्तावेज का दर्जा देने का 
प्रस्ताव रखा।
  गिद्दड़बाहा से चुनाव लड़ने के 
संकेत: गिद्दड़बाहा अभियान के 
दौरान सुखबीर ने इस सीट से अपने 
पारिवारिक जुड़ाव का भी उल्लेख 
किया। उनके पिता और पूर्व मुख्यमंत्री 
प्रकाश सिंह बादल लंबे समय तक 
इस क्षेत्र का प्रतिनिधित्व कर चुके हैं। 
सुखबीर ने संकेत दिया कि उनके पिता 
ने बीमारी के दौरान उन्हें गिद्दड़बाहा की 
जिम्मेदारी संभालने की बात कही थी। 

अकाली दल (वारिस पंजाब दे) 
के वरिष्ठ नेता और दाखा विधायक 
मनप्रीत सिंह इयाली के नेतृत्व में एक 
प्रतिनिधिमंडल ने पंजाब के राज्यपाल 
गुलाब चंद कटारिया से मुलाकात कर 
संगठन को राजनीतिक दल के रूप 
में पंजीकृत करने की मांग उठाई। 
प्रतिनिधिमंडल में फरीदकोट के सांसद 
सरबजीत सिंह खालसा और पार्टी के 
अन्य नेता शामिल थे। 
  नेताओं ने राज्यपाल को ज्ञापन 
सौंपकर निर्वाचन आयोग के समक्ष 
लंबित पंजीकरण प्रक्रिया में हस्तक्षेप 
की मांग की। इयाली ने आरोप 
लगाया कि संगठन के पंजीकरण में 
अनावश्यक देरी की जा रही है। उनके 
अनुसार, निर्वाचन आयोग की ओर 
से प्रक्रिया के दौरान राष्ट्रीय सुरक्षा 
से जुड़ी चिंताओं का उल्लेख किया 
गया है। इयाली ने इस आपत्ति को 
अनुचित बताते हुए कहा कि संगठन 
ने अब तक ऐसी कोई गतिविधि नहीं 
की है, जिसे संविधान विरोधी या 
राष्ट्रविरोधी बताया जा सके। उन्होंने 
संगठन को जल्द राजनीतिक दल के 
रूप में पंजीकृत करने और चुनाव 
चिह्न आवंटित करने की मांग की। 
वारिस पंजाब दे ने पंजीकरण में देरी 
को लेकर दिल्ली उच्च न्यायालय का 

भी रुख किया है। अदालत के रिकॉर्ड 
के अनुसार, संगठन ने राजनीतिक 
दल के रूप में पंजीकरण के लिए 22 
जनवरी 2025 को आवेदन किया था। 
जुलाई में अदालत ने निर्वाचन आयोग 
को नोटिस जारी कर जवाब दाखिल 
करने को कहा था। सितंबर में आयोग 
की ओर से अदालत में कहा गया कि 
संगठन के पंजीकरण को लेकर राष्ट्रीय 
सुरक्षा से संबंधित कुछ आशंकाएं हैं। 
मामला अभी विचाराधीन है।
}चुनाव की तैयारी जारी: पंजीकरण 
का मामला लंबित होने के बावजूद 
संगठन ने 2027 के विधानसभा 
चुनाव की तैयारियां तेज कर दी 
हैं। पार्टी पहले ही कह चुकी है कि 
पंजीकरण नहीं होने की स्थिति में 
उसके उम्मीदवार निर्दलीय के रूप 
में चुनाव मैदान में उतर सकते हैं। 
संगठन ने हाल में पंजाब में विभिन्न 
राजनीतिक समूहों से संपर्क के लिए 
तीन सदस्यीय समन्वय समिति भी 
बनाई है। प्रतिनिधिमंडल ने राज्यपाल 
को एक अलग ज्ञापन भी सौंपा।  
इसमें मुख्यमंत्री भगवंत मान के 
इस्तीफे की मांग की गई।

पंजाब विधानसभा चुनाव 2027 
की तैयारियों के बीच विपक्षी दलों के 
इंडिया गठबंधन में मतभेद एक बार 
फिर सामने आए हैं। आम आदमी पार्टी 
ने मंगलवार को नई दिल्ली में विपक्षी 
सांसदों के चुनाव आयोग तक निकाले 
गए मार्च में हिस्सा नहीं लिया। 
   यह मार्च मुख्य निर्वाचन आयुक्त 
ज्ञानेश कुमार के इस्तीफे की मांग और 
एसआईआर में अनियमितताओं के 
विरोध में निकाला गया था। कांग्रेस 
समेत कई विपक्षी दलों के सांसद 
संसद भवन से निर्वाचन सदन की 
ओर बढ़े, लेकिन पुलिस ने उन्हें आगे 
जाने से रोक दिया। आप के राज्यसभा 
सदस्य संजय सिंह ने एक दिन पहले 
स्पष्ट किया था कि पार्टी इस प्रदर्शन 
में शामिल नहीं होगी। उन्होंने कहा था 

कि आप एसआईआर से जुड़े मुद्दे पर 
अपनी लड़ाई अपने तरीके से लड़ रही 
है और देश के अलग-अलग हिस्सों 
में होने वाले प्रदर्शनों में हिस्सा ले 
रही है। आप का यह फैसला इसलिए 
महत्वपूर्ण माना गया क्योंकि पंजाब में 
वह कांग्रेस के साथ सीधे राजनीतिक 
मुकाबले में है। 
   दोनों दल राष्ट्रीय स्तर पर इंडिया 
गठबंधन का हिस्सा हैं, लेकिन पंजाब 
में उनके बीच कोई चुनावी गठबंधन 
नहीं है। कांग्रेस की नेता प्रियंका कक्कड़ 
ने आप के मार्च में शामिल नहीं होने पर 
सवाल उठाया। उन्होंने कहा कि आप 
और कांग्रेस अतीत में दो बार गठबंधन 
के साथ चुनाव लड़ चुके हैं और ऐसे 
में मौजूदा समय में दोनों दलों का एक 
साथ विपक्षी प्रदर्शन में शामिल नहीं 
होना पंजाब की राजनीतिक परिस्थितियों 
से जुड़ा हो सकता है।

जगदीश लाल | बंगा 
समर न्यूज

प्रवासी भारतीयों से जुड़ा बंगा 
विधानसभा क्षेत्र अनुसूचित जाति 
के लिए आरक्षित है। यहां कांग्रेस 
का अपना जनाधार रहा है, जबकि 
शिरोमणि अकाली दल ने भी मजबूत 
पकड़ बनाए रखी। आम आदमी पार्टी 
की सक्रियता के बाद क्षेत्र में राजनीतिक 
समीकरण बदले और विभिन्न दलों के 
कई प्रतिनिधियों ने पार्टी बदली। 
   पिछले विधानसभा चुनाव में 
अकाली दल ने यह सीट जीती, 
जबकि कांग्रेस और आम आदमी 
पार्टी को हार का सामना करना पड़ा। 
कांग्रेस नेता डॉ. बख्शीश सिंह बंगा 
विधानसभा क्षेत्र से टिकट के लिए 
पार्टी संगठन के समक्ष अपनी दावेदारी 
रख चुके हैं। पेशे से सर्जन डॉ. सिंह 

क्षेत्र में राजनीतिक और सामाजिक 
गतिविधियों में सक्रिय हैं। वह बंगा में 
करण अस्पताल के माध्यम से लोगों 
को चिकित्सा सेवाएं उपलब्ध करा रहे 
हैं। मूल रूप से होशियारपुर जिले के 
हरियाणा-भूंगा क्षेत्र से संबंधित डॉ. 
सिंह वर्ष 1989 में बंगा के सिविल 
अस्पताल में सर्जन के रूप में आए 
और बाद में यहीं बस गए। उनकी पत्नी 
बलबीर कौर भी चिकित्सक हैं, जबकि 
बेटा प्लास्टिक सर्जरी में विशेषज्ञ है।
   डॉ. सिंह बताते हैं कि नवांशहर को 
जिला बनाने की मांग के दौर में वरिष्ठ 
कांग्रेस नेता दिलबाग सिंह की प्रेरणा 
से वह कांग्रेस से जुड़े। तत्कालीन 
मुख्यमंत्री हरचरण सिंह बराड़ ने उन्हें 
पार्टी की सदस्यता दिलाई। वह कांग्रेस 
के प्रदेश अनुसूचित जाति प्रकोष्ठ की 
कार्यकारिणी के सदस्य हैं और जिला 
स्तर पर भी विभिन्न जिम्मेदारियां 

निभा चुके हैं। वह बंगा के भगवान 
वाल्मीकि सरकारी प्राथमिक विद्यालय 
में कार्यरत एक शिक्षिका के वेतन के 
लिए पिछले छह वर्षों से पांच हजार 
रुपये का मासिक सहयोग दे रहे हैं। 
उनसे बातचीत के प्रमुख अंश:-
}सवाल: परगट सिंह को पंजाब 
कांग्रेस की जिम्मेदारी मिलने पर 
आपका क्या नजरिया है? क्या इससे 
गुटबाजी समाप्त होगी?
जवाब: कांग्रेस अध्यक्ष मल्लिकार्जुन 

खड़गे, लोकसभा में नेता प्रतिपक्ष 
राहुल गांधी और कांग्रेस संसदीय दल 
की अध्यक्ष सोनिया गांधी का आभार 
है। परगट सिंह की अगुवाई में पंजाब 
कांग्रेस को नई दिशा मिलेगी। मुझे 
विश्वास है कि पार्टी एकजुट होकर 
सत्ता में वापसी करेगी।
}सवाल: बंगा विधानसभा क्षेत्र के 
लिए आपका क्या दृष्टिकोण है?
जवाब: बंगा को स्वास्थ्य और 
शिक्षा के क्षेत्र में अग्रणी बनाना 
मेरी प्राथमिकता है। मेरा मानना है 
कि विभिन्न सरकारों ने इन क्षेत्रों 
की जरूरतों पर पर्याप्त ध्यान नहीं 
दिया। आम आदमी क्लीनिक और 
स्कूल ऑफ एमिनेंस स्थापित हुए हैं, 
लेकिन स्कूलों में पर्याप्त स्टाफ और 
गंभीर मरीजों के लिए बेहतर उपचार 
सुविधाओं की जरूरत बनी हुई है। 
प्राथमिक चिकित्सा के साथ क्रिटिकल 

केयर की व्यवस्था मजबूत करना भी 
आवश्यक है।
}सवाल: ग्रामीण विकास के लिए 
आपकी क्या योजना है?
जवाब: यदि कांग्रेस मुझे अवसर देती 
है तो गांवों में बुनियादी सुविधाओं 
को मजबूत करने पर काम करूंगा। 
सीवरेज ट्रीटमेंट प्लांट, सफाई 
कर्मचारियों की व्यवस्था, गलियों 
और नालियों का सुधार और सीवरेज 
सुविधाएं प्राथमिकताओं में रहेंगी। 
खाद्य प्रसंस्करण परियोजनाओं और 
हथकरघा उद्योग को बढ़ावा देकर 
स्थानीय रोजगार के अवसर तैयार 
किए जा सकते हैं। सामुदायिक 
स्वास्थ्य केंद्रों को ग्रामीण डिस्पेंसरियों 
से जोड़कर चिकित्सा सेवाओं को 
बेहतर बनाया जाएगा।
}सवाल: युवाओं को नशे से बचाने 
के लिए क्या कदम जरूरी हैं?

जवाब: शिक्षा और रोजगार के पर्याप्त 
अवसर उपलब्ध कराना जरूरी है। 
बेरोजगारी और मानसिक तनाव 
युवाओं की मुश्किलें बढ़ाते हैं। नशे 
की रोकथाम के लिए जागरूकता के 
साथ उपचार, परामर्श और पुनर्वास 
की सुविधाएं भी होनी चाहिए। सरकार 
को इन सभी पहलुओं पर मिलकर 
काम करना होगा।
}सवाल: बंगा शहर की किन 
समस्याओं पर विशेष ध्यान देंगे?
जवाब: सार्वजनिक शौचालय, 
व्यवस्थित पार्किंग, क्रिटिकल केयर 
सेंटर और मनोवैज्ञानिक परामर्श 
सुविधाओं की जरूरत है। सड़कों की 
स्थिति सुधारने और स्वच्छ पेयजल 
उपलब्ध कराने पर भी विशेष ध्यान 
दिया जाएगा। मेरा प्रयास रहेगा कि 
लोगों को जरूरी सुविधाओं के लिए 
परेशानी न उठानी पड़े।

‘द समर न्यूज’ से विशेष बातचीत में भाजपा नेता ने आप सरकार को घेरा, केंद्र व पंजाब के बीच समन्वय, बीएसएफ की भूमिका, कानून-व्यवस्था समेत कई बातों पर विस्तार से बात की

नशा खत्म करने के लिए जादू की छड़ी नहीं, नेतृत्व की इच्छाशक्ति चाहिए
भाजपा को मौका मिला तो 2029 तक पंजाब को नशामुक्त करेंगे : परमिंदर बराड़

11 को पंजाब कांग्रेस की कमान संभालेंगे परगट सुखबीर बादल का घर-घर अभियान शुरू 
घोषणापत्र के िलए मांग रहे लोगों की राय

वारिस पंजाब दे ने राज्यपाल 
से मांगी पंजीकरण की मंजूरी

पंजाब में चुनाव की आहट से 
इंडिया गठबंधन में बढ़ी दूरीबंगा को स्वास्थ्य और शिक्षा के क्षेत्र में अग्रणी बनाना मुख्य उद्देश्य: डॉ. बख्शीश सिंह

यह पूछे जाने पर कि भाजपा 
आखिर किस आधार पर दो वर्षों के 
भीतर नशे को खत्म करने का दावा 
कर रही है, बराड़ ने कहा कि इसके 
पीछे कोई “जादू की छड़ी” नहीं 
बल्कि नेतृत्व की इच्छाशक्ति और 
सरकार का ट्रैक रिकॉर्ड है। उन्होंने 
जम्मू-कश्मीर से अनुच्छेद 370 
के विशेष प्रावधान हटाने सहित 
केंद्र सरकार के विभिन्न फैसलों का 
उल्लेख करते हुए दावा किया कि 
भाजपा जिन मुद्दों पर राजनीतिक 
संकल्प लेती है, उन्हें लागू करने की 
कोशिश करती है। बराड़ ने पंजाब 
पुलिस की क्षमता की तारीफ करते 
हुए कहा कि समस्या पुलिस की 
योग्यता की नहीं, बल्कि राजनीतिक 
नेतृत्व और एजेंसियों के बीच 
समन्वय की है। उन्होंने आरोप 
लगाया कि मौजूदा सरकार के दौरान 
पंजाब पुलिस स्वतंत्र रूप से काम 
नहीं कर पा रही है।
}आप सरकार पर निशाना, पूछा 
पुराने वादों का क्या हुआ: बराड़ 
ने आम आदमी पार्टी को उसके 
पुराने चुनावी वादों की याद दिलाते 
हुए कहा कि सत्ता में आने से पहले 
पार्टी नेताओं ने कम समय में नशे 
पर नियंत्रण का दावा किया था, 
लेकिन समस्या अब भी बनी हुई है। 
उन्होंने आरोप लगाया कि सरकार 
की ओर से बार-बार समयसीमा 
दी गई, लेकिन अपेक्षित नतीजे 
नहीं आए। बराड़ ने कहा कि नशे 

के खिलाफ केवल एफआईआर 
की संख्या बढ़ाना पर्याप्त नहीं है, 
बल्कि बड़े तस्करों पर कार्रवाई और 
नशे की गिरफ्त में आए युवाओं 
के पुनर्वास की जरूरत है। नशे के 
आदी युवाओं को अपराधी के रूप 
में नहीं देखा जाना चाहिए। उपचार 
व सामाजिक सहयोग की व्यवस्था 
भी जरूरी है।
पुराने अकाली-भाजपा शासन पर 
सवाल, बराड़ बोले- ‘तब भी कमी 
रही’: इंटरव्यू के दौरान बराड़ से 
पूछा गया कि पंजाब में नशे के 
विस्तार के लिए अक्सर 2007 से 
2017 तक रही शिरोमणि अकाली 
दल-भाजपा सरकार को जिम्मेदार 
ठहराया जाता है। इस पर बराड़ ने 
कहा कि नशे की समस्या लगातार 
अलग-अलग सरकारों के दौरान 
बढ़ती रही है। उन्होंने माना कि 
अकाली-भाजपा सरकार के समय 
भी नशे के खिलाफ कार्रवाई में 
“कमी रही होगी”, तभी समस्या 
आगे बढ़ी। उनका कहना था कि 
इसके बाद कांग्रेस सरकार और फिर 
आम आदमी पार्टी की सरकार के 
समय भी समस्या पूरी तरह खत्म 
नहीं हुई।
बीएसएफ की 50 किलोमीटर 
सीमा पर भी घिरे बराड़: 2021 में 
पंजाब सहित कुछ सीमावर्ती राज्यों 
में सीमा सुरक्षा बल का अधिकार 
क्षेत्र अंतरराष्ट्रीय सीमा से 50 
किलोमीटर तक बढ़ाने पर उनसे 

पूछा गया कि यदि केंद्र के पास 
सीमावर्ती क्षेत्र में अतिरिक्त अधिकार 
हैं तो पाकिस्तान से आने वाले नशे 
को पूरी तरह क्यों नहीं रोका जा 
सका। बराड़ ने माना कि सीमा पार 
से नशा आता है, लेकिन कहा कि 
बीएसएफ अकेले पूरी समस्या हल 
नहीं कर सकती। उन्होंने कहा कि 
बीएसएफ, पंजाब पुलिस, केंद्रीय 
एजेंसियों और अन्य विभागों के 
बीच तालमेल जरूरी है।
एनसीओआरडी पर सरकार को 
घेरा: बराड़ ने आरोप लगाया कि 
पंजाब सरकार ने केंद्र के साथ 
नारको-कोऑर्डिनेशन सेंटर यानी 
एनसीओआरडी की व्यवस्था में 
अपेक्षित सहयोग नहीं किया। उन्होंने 
दावा किया कि मुख्यमंत्री स्तर पर 
बैठकों में पर्याप्त भागीदारी नहीं हुई। 
भाजपा सरकार बनने के बाद पंजाब 
में एनसीबी कार्यालय खोला जाएगा। 
पीआईटी-एनडीपीएस को लेकर 
दावे पर भी जरूरी स्पष्टीकरण: 
बराड़ ने पीआईटी-एनडीपीएस 

कानून का उल्लेख करते हुए कहा 
कि इसके तहत नशा तस्करों को 
जमानत नहीं मिलती और उनकी 
संपत्तियां जब्त होती हैं। 
जीएमएडीए पर ईडी कार्रवाई का 
भी जिक्र: बराड़ ने जीएमएडीए 
कार्यालय पर प्रवर्तन निदेशालय की 
कार्रवाई का उल्लेख करते हुए आम 
आदमी पार्टी सरकार पर भ्रष्टाचार 
के गंभीर आरोप लगाए। सितंबर में 
ईडी ने मोहाली स्थित ग्रेटर मोहाली 
एरिया डेवलपमेंट अथॉरिटी के 
मुख्यालय सहित कई स्थानों पर 
छापेमारी की थी। शुरुआती रिपोर्टों 
में कथित अनियमितताओं से करीब 
100 करोड़ रुपये के संभावित 
नुकसान की जांच का जिक्र था। 
बाद की रिपोर्टों में एजेंसी की 
जांच का दायरा जमीन सौदों और 
संभावित रूप से कई हजार करोड़ 
रुपये के नुकसान से जुड़े पहलुओं 
तक पहुंचने की बात सामने आई। 
हालांकि इंटरव्यू में बराड़ ने “10 
हजार करोड़ रुपये” को लगभग 

स्थापित नुकसान की तरह पेश 
किया। फिलहाल यह जांच से जुड़ा 
दावा है, अंतिम न्यायिक निष्कर्ष 
नहीं।
‘किसानों और युवाओं में भाजपा 
की स्वीकार्यता बढ़ी’: भाजपा की 
‘नशा मुक्त पंजाब यात्रा’ को बराड़ 
ने सफल बताया। उन्होंने दावा किया 
कि यात्रा के दौरान बड़ी संख्या में 
ट्रैक्टर और मोटरसाइकिल सवार 
शामिल हुए तथा ग्रामीण इलाकों में 
भी पार्टी को समर्थन मिला। जब 
उनसे किसान आंदोलन के दौरान 
भाजपा के खिलाफ बने माहौल और 
आंदोलन में किसानों की मौत के 
मुद्दे पर सवाल किया गया तो उन्होंने 
कहा कि अब परिस्थितियां बदल 
रही हैं और किसान भी भाजपा के 
कार्यक्रमों में भाग ले रहे हैं। हालांकि 
पंजाब में किसानों के बीच भाजपा 
की स्वीकार्यता कितनी बढ़ी है, 
इसका वास्तविक आकलन आगामी 
चुनाव और स्वतंत्र चुनावी आंकड़ों 
से ही किया जा सकेगा।
विकास कार्यों को लेकर केंद्र का 
पक्ष रखा: बराड़ ने दावा किया 
कि नरेंद्र मोदी सरकार ने पंजाब 
में राष्ट्रीय राजमार्गों, एक्सप्रेसवे, 
रेलवे और अन्य बुनियादी ढांचा 
परियोजनाओं पर बड़े स्तर पर 
निवेश किया है। उन्होंने दिल्ली-
अमृतसर-कटरा एक्सप्रेसवे, रेल 
संपर्क और ग्रामीण सड़कों सहित 
कई परियोजनाओं का जिक्र करते 

हुए कहा कि केंद्र सरकार द्वारा दिए 
जाने वाले फंड का पर्याप्त श्रेय केंद्र 
को नहीं मिलता। वहीं गुजरात के 
बंदरगाहों पर बड़े पैमाने पर नशीले 
पदार्थ पकड़े जाने के सवाल पर 
बराड़ ने जवाब दिया कि बरामदगी 
इस बात का प्रमाण है कि वहां 
एजेंसियां कार्रवाई कर रही हैं।
}‘117 सीटों पर बढ़ा रहे संगठन, 
अन्य दलों से और नेता आएंगे’: 
पंजाब भाजपा में बड़ी संख्या में 
कांग्रेस और अन्य दलों से आए 
नेताओं को शामिल किए जाने के 
सवाल पर बराड़ ने कहा कि भाजपा 
पहले गठबंधन के कारण केवल 
23 विधानसभा सीटों पर चुनाव 
लड़ती थी, जबकि अब उसे पूरे 
117 विधानसभा क्षेत्रों में संगठन 
तैयार करना है। उन्होंने स्वीकार 
किया कि कांग्रेस, अकाली दल 
और आम आदमी पार्टी से कई नेता 
भाजपा में आए हैं और दावा किया 
कि आने वाले दिनों में और नेता 
पार्टी में शामिल होंगे। पुराने भाजपा 
कार्यकर्ताओं में नाराजगी के सवाल 
पर उन्होंने कहा कि संगठन के पुराने 
नेताओं को भी आगे बढ़ाया जा रहा 
है और दूसरी पार्टियों से आने वाले 
नेताओं को भी भाजपा के कार्यकर्ता 
के रूप में काम करना होगा।
अकाली दल से गठबंधन पर कहा- 
शीर्ष नेतृत्व का रुख स्पष्ट
2027 के चुनाव में शिरोमणि 
अकाली दल से दोबारा गठबंधन 

की संभावना पर बराड़ ने कोई 
व्यक्तिगत घोषणा करने के बजाय 
भाजपा के राष्ट्रीय नेतृत्व के बयानों 
का हवाला दिया। उन्होंने कहा कि 
प्रधानमंत्री नरेंद्र मोदी, गृह मंत्री 
अमित शाह और पार्टी अध्यक्ष के 
स्तर से यह संदेश दिया जा चुका 
है कि पार्टी पंजाब में अपने दम पर 
चुनाव की तैयारी कर रही है। 
कुल मिलाकर बातचीत में भाजपा 
की रणनीति स्पष्ट दिखाई दी- 
2027 के चुनाव में नशे को 
मुख्य राजनीतिक मुद्दा बनाना, 
कानून-व्यवस्था पर आप सरकार 
को घेरना और राज्य की सभी 
117 विधानसभा सीटों पर अपने 
संगठन को मजबूत करना। यह भी 
सामने आया कि पंजाब की नशे 
की समस्या को केवल किसी एक 
सरकार या एक एजेंसी की विफलता 
तक सीमित करना आसान नहीं है। 
खुद बराड़ ने माना कि अकाली-
भाजपा शासन के दौरान भी कमियां 
रहीं। सीमा पार तस्करी, स्थानीय 
नेटवर्क, कानून लागू करने वाली 
एजेंसियों का समन्वय, नशे की मांग 
और युवाओं का पुनर्वास- इन सभी 
पहलुओं के बीच 2027 की चुनावी 
लड़ाई में अब यह सवाल अहम 
रहेगा कि राजनीतिक दल आरोपों 
और समयसीमाओं से आगे बढ़कर 
नशे के खिलाफ कितना व्यावहारिक 
और मापने योग्य रोडमैप जनता के 
सामने रखते हैं।

}श्री हरिमंदिर साहिब मंदिर में माथा टेक कर करेंगे चुनावी अभियान की शुरुआत
}नशा, बेरोजगारी व कल्याणकारी योजनाएं प्रमुख मुद्दे; 117 विधानसभा क्षेत्रों में अभियान

}कांग्रेस से टिकट के दावेदार डॉ. बख्शीश सिंह ने ग्रामीण विकास, रोजगार और बेहतर चिकित्सा सुविधाओं को बताया प्राथमिकता

प्रधानमंत्री नरेंद्र मोदी के सरकार 
के मुखिया के रूप में 25 वर्ष पूरे 
होने पर हरियाणा के ऊर्जा, परिवहन 
एवं श्रम मंत्री अनिल विज ने उन्हें 
बधाई दी। विज ने सोशल मीडिया 
प्लेटफॉर्म एक्स पर प्रधानमंत्री की 
25 वर्ष की प्रशासनिक यात्रा को 
सेवा, सुशासन और राष्ट्र निर्माण 
से जोड़ते हुए उनके कार्यकाल की 
सराहना की।
  अनिल विज ने अपने संदेश में 
कहा कि 7 अक्टूबर 2001 को 
गुजरात के मुख्यमंत्री के रूप में शुरू 
हुआ प्रधानमंत्री मोदी का प्रशासनिक 
सफर 25 वर्ष के महत्वपूर्ण पड़ाव 
तक पहुंच गया है। उन्होंने कहा कि 
गुजरात के मुख्यमंत्री से लेकर देश 
के प्रधानमंत्री तक सार्वजनिक जीवन 
में प्रधानमंत्री मोदी का हर क्षण देश 
सेवा और भारत माता के उत्थान के 
लिए समर्पित रहा है।

अनिल विज ने प्रधानमंत्री 
नरेंद्र मोदी को दी बधाई

सुन्दर कुंडू | पलवल
समर न्यूज 

पलवल के नेताजी सुभाषचंद्र बोस 
इंडोर स्टेडियम में बुधवार को जिला 
स्तरीय सेवा ज्योति संकल्प यात्रा 
कार्यक्रम का आयोजन किया गया। 
कार्यक्रम में होडल विधायक हरेंद्र 
सिंह और हथीन विधायक इसराइल 
मुख्य अतिथि के रूप में शामिल हुए। 
इस दौरान पूर्व मंत्री जगदीश नायर, 
पूर्व मंत्री सुभाष कत्याल, भाजपा 
जिला अध्यक्ष विपिन बैसला समेत 
पार्टी के पदाधिकारी और कार्यकर्ता 
मौजूद रहे।
   कार्यक्रम में होडल विधायक हरेंद्र 
सिंह ने कहा कि पलवल जिले में 
आयोजित सेवा ज्योति संकल्प यात्रा 
में लोगों ने उत्साह के साथ भाग 
लिया। उन्होंने कहा कि प्रधानमंत्री 
नरेंद्र मोदी के नेतृत्व में देश लगातार 
विकास के पथ पर आगे बढ़ रहा है। 
भाजपा सरकार की ओर से सभी 

वर्गों के हितों को ध्यान में रखते हुए 
विकास योजनाएं और परियोजनाएं 
लागू की जा रही हैं, जिनका लाभ 
गरीब और जरूरतमंद परिवारों तक 
पहुंच रहा है।
  हरेंद्र सिंह ने कहा कि प्रधानमंत्री 
नरेंद्र मोदी ने वर्ष 2047 तक भारत 
को विकसित राष्ट्र बनाने का लक्ष्य 
रखा है। देश के युवा इस लक्ष्य को 
हासिल करने में महत्वपूर्ण भूमिका 
निभा रहे हैं और प्रधानमंत्री के साथ 
कदम से कदम मिलाकर आगे बढ़ रहे 
हैं। उन्होंने कहा कि भाजपा सरकार के 
लिए राष्ट्रहित सर्वोपरि है। प्रधानमंत्री 
नरेंद्र मोदी देश को आगे बढ़ाने के 
लिए लगातार काम कर रहे हैं और 
उन्होंने नागरिकों से भी देशहित में 
योगदान देने का आह्वान किया है। 

पलवल में सेवा ज्योति संकल्प यात्रा 
का आयोजन, बड़ी संख्या में जुटे वर्कर

समर न्यूज | कुरुक्षेत्र

जिले की अनाज मंडियों में धान की 
बंपर आवक के बीच व्यवस्थाएं 
चरमरा गई हैं। मंडियों में जगह कम 
पड़ने के कारण धान की ढेरियां अब 
सड़कों और धर्मशालाओं के बाहर 
तक पहुंच गई हैं। फसल का उठान 
धीमी गति से होने के कारण किसानों 
व आढ़तियों की परेशानी बढ़ गई है। 
   केडीबी रोड और ब्रह्मसरोवर के 
आसपास धान से लदे वाहनों की 
कतार और सड़कों पर फसल के ढेर के 
कारण दिन-रात जाम की स्थिति बनी 
हुई है। प्रशासन की ओर से व्यवस्था 
सुधारने के प्रयास किए जा रहे हैं, 
लेकिन लगातार बढ़ रही आवक के 
कारण मौजूदा इंतजाम नाकाफी साबित 
हो रहे हैं। धान की बढ़ती आवक को 
देखते हुए प्रशासन ने सात नए खरीद 
केंद्रों को मंजूरी दी थी। पहले से मंडियों 
में पड़ा धान नहीं उठने के कारण नई 
फसल के लिए भी जगह बनाना 

मुश्किल हो रहा है। किसानों का कहना 
है कि उन्हें फसल लेकर मंडियों में 
दो से तीन दिन तक इंतजार करना 
पड़ रहा है। गांव लुखी से धान लेकर 
पहुंचे किसान जगीर सिंह ने बताया 
कि थानेसर अनाजमंडी में जगह नहीं 
मिलने के कारण उन्हें ब्रह्मसरोवर के 
पास धान उतारना पड़ा।
  डीएफएससी नरेश कुमार के 
अनुसार, मिलर्स अपनी मांगों को 
लेकर सरकार से बातचीत कर रहे 
थे, जिसके चलते कई दिनों तक 
पंजीकरण नहीं हो सका। इस वजह 
से धान का उठान प्रभावित हुआ और 
मंडियों में स्थिति बिगड़ी। अब मिलर्स 
का पंजीकरण होने के बाद उठान में 
तेजी लाई जा रही है और इसका असर 
भी दिखाई देने लगा है।

कुरुक्षेत्र की मंडियों में संकट, 1.77 लाख 
एमटी खरीद के बाद सिर्फ 14% उठान

समर न्यूज | अंबाला

धूलकोट में 27 सितंबर को 
निर्माणाधीन तीन मंजिला अवैध भवन 
ढहने से सात लोगों की मौत के मामले 
में हरियाणा मानवाधिकार आयोग ने 
अंबाला प्रशासन से विस्तृत रिपोर्ट 
तलब की है। आयोग ने अंबाला के 
उपायुक्त, नगर निगम आयुक्त और 
पुलिस अधीक्षक को मामले से जुड़े 
तथ्यों और कार्रवाई की जानकारी 
उपलब्ध कराने के निर्देश दिए हैं। 
  मामले की अगली सुनवाई 12 
नवंबर को होगी और संबंधित 
अधिकारियों की रिपोर्ट सुनवाई से 
एक सप्ताह पहले आयोग के समक्ष 
पहुंचनी चाहिए। धूलकोट में हुए 
इस हादसे में निर्माणाधीन भवन 
अचानक भरभराकर गिर गया था। 
मलबे में कई श्रमिक दब गए थे। 
हादसे में सात श्रमिकों की मौत हुई 
थी, जबकि 12 अन्य घायल हुए थे। 

अमनदीप सिंह भाटिया की शिकायत 
पर मामले की सुनवाई करते हुए 
हरियाणा मानवाधिकार आयोग के 
सदस्य (न्यायिक) कुलदीप जैन ने 
अधिकारियों से जवाब तलब किया 
है। आयोग ने नगर निगम आयुक्त से 
विशेष रूप से पूछा है कि हादसे वाले 
भवन का नक्शा सक्षम प्राधिकारी से 
विधिवत स्वीकृत था या नहीं। साथ ही 
यह भी स्पष्ट करने को कहा गया है 
कि निर्माण स्वीकृत भवन योजना और 
लागू भवन उपविधियों के अनुरूप 
किया जा रहा था या नहीं। इसके 
अलावा भवन मालिक, बिल्डर, 
ठेकेदार, वास्तुकार और संरचनात्मक 

अभियंता से संबंधित पूरी जानकारी 
भी मांगी गई है। आयोग ने यह भी 
जानना चाहा है कि हादसे से पहले 
निर्माण स्थल का सक्षम अधिकारियों 
की ओर से निरीक्षण किया गया था 
या नहीं। आयोग ने भवन के संबंध 
में जारी किए गए किसी भी नोटिस, 
निर्माण संबंधी उल्लंघन, ध्वस्तीकरण 
आदेश या अन्य प्रशासनिक कार्रवाई 
का रिकॉर्ड भी मांगा है।आयोग 
के असिस्टेंट रजिस्ट्रार डॉ. पुनीत 
अरोड़ा के अनुसार, सभी संबंधित 
प्राधिकारियों की रिपोर्ट अगली सुनवाई 
से कम से कम एक सप्ताह पहले 
आयोग को प्राप्त हो जानी चाहिए।

धूलकोट भवन हादसा: सात मौतों पर मानवाधिकार 
आयोग सख्त, अधिकारियों से मांगी विस्तृत रिपोर्ट

अनिल मंगला | फरीदाबाद
समर न्यूज 

अडानी गैस बिल जमा कराने के नाम 
पर एपीके (एचीके) फाइल भेजकर 5 
लाख 12 हजार 334 रुपये की साइबर 
ठगी करने वाले अंतरराज्यीय गिरोह का 
साइबर थाना सेंट्रल पुलिस ने पर्दाफाश 
किया है। पुलिस ने मामले में झारखंड 
से सात आरोपियों को गिरफ्तार किया 
है। आरोपियों के कब्जे से 10 हजार से 
अधिक लोगों का डेटा भी बरामद होने 
की जानकारी सामने आई है।
   पुलिस के अनुसार, सेक्टर-37 
निवासी एक बुजुर्ग व्यक्ति ने साइबर 
थाना सेंट्रल में शिकायत दर्ज कराई 
थी। शिकायतकर्ता के मुताबिक, उन्हें 
मोबाइल पर एक मैसेज मिला था, 
जिसमें अडानी गैस का बिल जमा 
कराने के लिए कहा गया था। मैसेज 

में चेतावनी दी गई थी कि बिल जमा 
नहीं कराने पर गैस कनेक्शन काट 
दिया जाएगा। साथ ही संपर्क करने 
के लिए एक मोबाइल नंबर भी दिया 
गया था। आरोप है कि इसी प्रक्रिया के 
तहत साइबर ठगों ने एपीके फाइल के 
जरिए शिकायतकर्ता को अपने जाल में 
फंसाया और उनके साथ 5 लाख 12 
हजार 334 रुपये की ठगी कर ली। 
मामले की जांच करते हुए साइबर थाना 
सेंट्रल पुलिस ने गिरोह का पर्दाफाश 
कर झारखंड से सात आरोपियों को 

गिरफ्तार किया। शुरुआती जांच में 
सामने आया है कि आरोपी लंबे समय 
से संगठित तरीके से लोगों को साइबर 
ठगी का शिकार बना रहे थे। पुलिस 
को आरोपियों के पास से 10 हजार 
से अधिक लोगों का डेटा भी मिला है। 
पुलिस अब आरोपियों से पूछताछ कर 
गिरोह के अन्य सदस्यों, ठगी के तरीकों 
और डेटा के स्रोत का पता लगाने में 
जुटी है। साथ ही यह भी जांच की जा 
रही है कि गिरोह ने अब तक कितने 
लोगों को अपना शिकार बनाया है।

अडानी गैस बिल के नाम पर 5.12 
लाख रुपये की साइबर ठगी, 7 काबू

अंकुर कपूर | अंबाला
समर न्यूज 

अक्टूबर महीने को दुनियाभर में 
स्तन कैंसर के प्रति जागरूकता 
फैलाने के लिए मनाया जाता है। इसी 
कड़ी में अंबाला कैंट स्थित अटल 
केयर कैंसर अस्पताल में महिलाओं 
को स्तन कैंसर के लक्षण, समय पर 
जांच और इलाज के प्रति जागरूक 
किया जा रहा है। अस्पताल में 
मरीजों को सरकार की ओर से कैंसर 
उपचार के लिए उपलब्ध सुविधाओं 
और योजनाओं की जानकारी भी दी 
जा रही है, ताकि अधिक से अधिक 
लोग इनका लाभ उठा सकें।
   अटल केयर कैंसर अस्पताल 
की स्थापना वर्ष 2022 में हुई थी। 
अस्पताल के अनुसार, स्थापना 
के बाद से अब तक 50 हजार से 
अधिक मरीज यहां उपचार करा चुके 
हैं। डॉक्टरों ने महिलाओं से अपील 

की है कि वे स्तन में किसी भी तरह 
की गांठ या असामान्य बदलाव 
महसूस होने पर इसे नजरअंदाज न 
करें और तुरंत चिकित्सक से संपर्क 
करें। अस्पताल की सर्जन डॉ. रोशनी 
ने बताया कि 45 वर्ष से अधिक उम्र 
की महिलाओं को हर दो साल में एक 
बार मैमोग्राफी करवानी चाहिए।
  यह एक्स-रे आधारित जांच है, 
जिसके जरिए स्तन में गांठ के हाथ 
से महसूस होने से पहले ही कैंसर के 
शुरुआती संकेतों का पता लगाया जा 
सकता है। उन्होंने कहा कि शुरुआती 
चरण में स्तन कैंसर की पहचान 
होने पर इसके पूरी तरह ठीक होने 
की संभावना काफी अधिक होती 
है। उन्होंने बताया कि स्तन कैंसर 

के उपचार के लिए कीमोथेरेपी, 
रेडिएशन थेरेपी और सर्जरी जैसी 
प्रमुख उपचार पद्धतियां अटल केयर 
कैंसर अस्पताल में उपलब्ध हैं। 
सरकार की ओर से कैंसर मरीजों के 
लिए निशुल्क उपचार की सुविधा भी 
दी जा रही है। इसके अलावा पात्र 
कैंसर मरीजों के लिए पेंशन योजना 
और बसों में निशुल्क यात्रा जैसी 
सुविधाओं का प्रावधान है। 
  अस्पताल की ओर से मरीजों और 
उनके परिजनों को इन योजनाओं 
की जानकारी देकर उनका लाभ 
उठाने के लिए प्रेरित किया जा रहा 
है। अस्पताल की सर्जन डॉ. पूजा ने 
बताया कि वर्तमान में भी बड़ी संख्या 
में मरीज यहां उपचार ले रहे हैं। 
उन्होंने महिलाओं को स्तन कैंसर के 
शुरुआती लक्षणों के प्रति सजग रहने 
की सलाह दी। उन्होंने अपील की कि 
अक्टूबर महीने में चल रहे जागरूकता 
अभियान का हिस्सा बनें।

अंबाला में स्तन कैंसर जागरूकता अभियान 
50 हजार से अधिक मरीजों का हुआ इलाज

अंकुर कपूर | चंडीगढ़
समर न्यूज 

हरियाणा प्रदेश कांग्रेस कमेटी की ओर 
से बुधवार को राज्यपाल को राष्ट्रपति 
के नाम ज्ञापन सौंपकर जनगणना 
में अन्य पिछड़ा वर्ग (ओबीसी) 
की जातीय गणना को शामिल करने 
की मांग की गई। कांग्रेस ने कहा कि 
मौजूदा जनगणना प्रक्रिया में ओबीसी 
की जातीय गणना के लिए अलग 
से कोई कॉलम नहीं रखा गया है, 
इसलिए इसे तत्काल शामिल किया 
जाना चाहिए।
   कांग्रेस ने ज्ञापन के माध्यम से 
मांग की कि जनगणना में ओबीसी के 
लिए अलग कॉलम जोड़ा जाए और 
जातियों की गणना वैज्ञानिक तरीके 
से कराई जाए। इसके लिए सभी 
जातियों का एक वैज्ञानिक कास्ट 
कोड निर्धारित करने तथा विशेषज्ञों 
की समिति गठित कर प्रश्नावली 

तैयार करने की मांग भी की गई है। 
कांग्रेस के अनुसार इस प्रश्नावली 
को जनगणना के प्रारूप में शामिल 
किया जाना चाहिए। पार्टी ने कहा कि 
ओबीसी की वास्तविक संख्या और 
सामाजिक स्थिति से जुड़े प्रमाणिक 
आंकड़े सामने आने के बाद ही 
सामाजिक न्याय से संबंधित नीतियों 
को प्रभावी तरीके से तैयार किया 
जा सकेगा। कांग्रेस के मुताबिक 
प्रश्नावली में सामाजिक, आर्थिक 
और राजनीतिक भागीदारी समेत 
विभिन्न पहलुओं से जुड़ी जानकारी 

शामिल होनी चाहिए। कांग्रेस ने कहा 
कि ओबीसी की जातीय जनगणना का 
मुद्दा राहुल गांधी ने संसद में प्रमुखता 
से उठाया था और इसे लागू कराने की 
बात कही थी। पार्टी का आरोप है कि 
केंद्र सरकार ने ओबीसी जनगणना 
कराने की घोषणा तो की, लेकिन 
14 अगस्त को जारी अधिसूचना में 
ओबीसी के लिए अलग कॉलम नहीं 
दिया गया है। कांग्रेस ने दावा किया 
कि फॉर्म के 10वें बिंदु पर एससी/
एसटी और कास्ट का उल्लेख होने 
से स्थिति स्पष्ट नहीं होती।

हरियाणा कांग्रेस ने उठाई ओबीसी जातीय 
जनगणना की मांग, राज्यपाल को ज्ञापन  

सुन्दर कुंडू | पानीपत
समर न्यूज 

पानीपत के संजय चौक पर  शाम 
वाहन जांच के दौरान एक युवक 
और पुलिसकर्मियों के बीच विवाद हो 
गया। आरोप है कि बिना नंबर प्लेट 
की बाइक चला रहे युवक ने एल्को 
सेंसर से जांच कराने से इनकार करते 
हुए पुलिसकर्मियों से बहस की और 
बाद में ड्यूटी पर तैनात एएसआई 
को थप्पड़ मार दिया। पुलिस ने युवक 
को हिरासत में लेकर उसके खिलाफ 
मामला दर्ज कर लिया है।
   पुलिस के अनुसार, संजय चौक 
पर बिना नंबर प्लेट की बाइक 
देखकर पुलिसकर्मियों ने युवक को 
रोका था। पूछताछ के दौरान उसके 
मुंह से शराब की गंध आने पर पुलिस 
ने उसे एल्को सेंसर से जांच कराने 
के लिए कहा। आरोप है कि युवक 
ने सेंसर में फूंक मारने के बजाय 

पुलिसकर्मियों से बहस शुरू कर 
दी। इसी दौरान उसने एएसआई पर 
आपत्तिजनक शब्द कहने का आरोप 
लगाया और उसके कंधे पर हाथ मार 
दिया। बताया जा रहा है कि युवक 
की हरकत से नाराज एएसआई ने 
उसे थप्पड़ मार दिया। इसके बाद 
युवक ने भी एएसआई के मुंह पर 
थप्पड़ जड़ दिया। मौके पर मौजूद 
लोगों ने घटना का वीडियो बना 
लिया, जो अब सोशल मीडिया 

पर वायरल हो रहा है। वीडियो में 
एएसआई युवक से कसम खाने के 
लिए कहता हुआ सुनाई दे रहा है। 
युवक की ओर से भी जवाब देते हुए 
धार्मिक शपथ लेने की बात कही जा 
रही है। डीएसपी के अनुसार, आरोपी 
युवक की पहचान असलम के रूप 
में हुई है। पुलिस ने उसे हिरासत में 
लेकर केस दर्ज कर लिया है। साथ 
ही उसके आपराधिक रिकॉर्ड की भी 
जांच कराई जा रही है।

पानीपत में एएसआई को पहले थप्पड़, फिर 
पुलिसकर्मी ने जड़ा चांटा; युवक गिरफ्तार

सुन्दर कुंडू | पलवल
समर न्यूज 

हरियाणा के पलवल में एंटी करप्शन 
ब्यूरो (एसीबी) ने नगर परिषद के 
बिल्डिंग इंस्पेक्टर चिम्मन लाल 
तेवतिया को 25 हजार रुपये की 
रिश्वत लेते रंगे हाथ गिरफ्तार किया 
है। आरोपी पर शिकायतकर्ता के 
मकान के खिलाफ कार्रवाई न करने 
के बदले 50 हजार रुपये मांगने 
का आरोप है। एसीबी के अनुसार, 
आरोपी सोमवार को 25 हजार रुपये 
पहले ही ले चुका था, जबकि बाकी 
रकम लेने के लिए मंगलवार को 
शिकायतकर्ता को बुलाया गया था। 
   जैसे ही उसने 25 हजार रुपये 
लिए, टीम ने उसे मौके पर गिरफ्तार 
कर रिश्वत की रकम बरामद कर ली। 
एसीबी चौकी प्रभारी राजकुमार के 
मुताबिक, शिकायतकर्ता का मकान 
पलवल नगर परिषद की सीमा में है। 
बिल्डिंग इंस्पेक्टर ने मकान की आगे 
की दीवार को प्लॉट की निर्धारित 
सीमा से बाहर बताते हुए अतिक्रमण 
बताया था। उसने मकान गिराने की 

कार्रवाई की बात कही और इसे 
रोकने के बदले 50 हजार रुपये 
की रिश्वत मांगी। शिकायत मिलने 
के बाद एसीबी ने मामले की जांच 
कर ट्रैप की योजना बनाई। इंस्पेक्टर 
राजकुमार के नेतृत्व में टीम गठित 
की गई। शिकायतकर्ता को आरोपी 
के बताए स्थान पर नेशनल हाईवे-
19 स्थित लघु सचिवालय के पास 
कुशलीपुर गांव के नजदीक बुलाया 
गया। शिकायतकर्ता के पहुंचने से 
पहले ही एसीबी की टीम मौके पर 
तैनात थी। आरोपी द्वारा 25 हजार 
रुपये लेते ही टीम ने उसे पकड़ 
लिया। कार्रवाई के दौरान पशुपालन 
विभाग के डॉ. महेंद्र सिंह स्वतंत्र 
गवाह के तौर पर मौजूद रहे। एसीबी 
के मुताबिक, चिम्मन लाल तेवतिया 

इससे पहले भी रिश्वत के मामले 
में गिरफ्तार हो चुका है। करीब तीन 
साल पहले पलवल बस स्टैंड के 
पास एक शोरूम के निर्माण के दौरान 
कार्रवाई नहीं करने के बदले उससे 
10 लाख रुपये की रिश्वत मांगने का 
आरोप लगा था। 8 मार्च 2022 को 
एसीबी ने उसे पांच लाख रुपये लेते 
हुए रंगे हाथ गिरफ्तार किया था। इस 
मामले में वह करीब नौ महीने जेल 
में रहा था। 
  शिकायतकर्ता दलिप बिंदल के 
अनुसार, शोरूम का नक्शा जमा 
कराया गया था, लेकिन उसे मंजूरी 
नहीं मिली थी। आरोप है कि निर्माण 
को गिराने की कार्रवाई नहीं करने के 
बदले बिल्डिंग इंस्पेक्टर ने 10 लाख 
रुपये की मांग की थी। गिरफ्तारी के 
बाद करीब नौ महीने जेल में रहने 
के बाद जमानत पर बाहर आने के 
कुछ दिन बाद तेवतिया दोबारा ड्यूटी 
पर लौट आया था। पुराने मामले में 
फिलहाल गवाहों के बयान दर्ज किए 
जा रहे हैं। नए रिश्वत मामले में 
आरोपी को अदालत में पेश कर आगे 
की कानूनी कार्रवाई की जा रही है।

पलवल में रिश्वत लेते हुए बिल्डिंग इंस्पेक्टर 
गिरफ्तार, पहले भी 5 लाख लेते पकड़ा गया था

समर न्यूज | गुरुग्राम

प्रधानमंत्री नरेंद्र मोदी के मुख्यमंत्री 
और प्रधानमंत्री के रूप में जनसेवा 
के 25 वर्ष पूरे होने के उपलक्ष्य 
में 7 अक्टूबर को गुरुग्राम में सेवा 
ज्योति यात्रा का आयोजन किया 
गया। केंद्रीय गृह मंत्री अमित शाह 
ने कार्यक्रम में मुख्य अतिथि के रूप 
में शामिल होकर मशाल प्रज्ज्वलित 
की और यात्रा को रवाना किया। 
इस दौरान बड़ी संख्या में भाजपा 
कार्यकर्ता और समर्थक मौजूद रहे।
   अपने संबोधन में अमित शाह 
ने कहा कि साधारण और सामान्य 
पृष्ठभूमि से निकलकर नरेंद्र मोदी 
ने अपने नेतृत्व के दम पर देश के 
करोड़ों लोगों का विश्वास हासिल 
किया और लगातार 25 वर्षों तक 
मुख्यमंत्री और प्रधानमंत्री जैसे 
महत्वपूर्ण पदों पर रहते हुए जनसेवा 
की। उन्होंने कहा कि प्रधानमंत्री मोदी 

का यह 25 वर्षों का प्रशासनिक 
सफर देश के आधुनिक इतिहास का 
महत्वपूर्ण अध्याय है।
   अमित शाह ने कहा कि प्रधानमंत्री 
मोदी के कार्यकाल में गरीबों के 
कल्याण, राष्ट्रीय सुरक्षा, बुनियादी 
ढांचे और विकास से जुड़े कई बड़े 
फैसले लिए गए। उन्होंने अनुच्छेद 
370 हटाने, नक्सलवाद के खिलाफ 
कार्रवाई, अयोध्या में राम मंदिर 
निर्माण और काशी विश्वनाथ धाम 
के विकास को प्रमुख उपलब्धियों 

के तौर पर गिनाया। उन्होंने कहा 
कि इस अवधि में देश में बड़े पैमाने 
पर बुनियादी ढांचे का विस्तार हुआ 
और विकास को नई गति मिली। 
गुरुग्राम में आयोजित कार्यक्रम में 
हरियाणा भाजपा की नई प्रभारी एवं 
पूर्व केंद्रीय मंत्री स्मृति ईरानी भी 
पहली बार राज्य के दौरे पर पहुंचीं। 
23 सितंबर को हरियाणा भाजपा 
प्रभारी नियुक्त किए जाने के बाद 
यह उनका पहला हरियाणा दौरा था। 
कार्यक्रम में सह-प्रभारी भोला सिंह 

भी मौजूद रहे। स्मृति ईरानी ने अमित 
शाह के साथ मंच साझा किया। सेवा 
ज्योति यात्रा के दौरान गुरुग्राम और 
आसपास के क्षेत्रों से बड़ी संख्या में 
भाजपा कार्यकर्ता पहुंचे। 
   कार्यक्रम स्थल से युवाओं और 
कार्यकर्ताओं ने मशाल के साथ यात्रा 
निकाली और निर्धारित स्थान पर 
मशाल स्थापित की गई। कार्यक्रम के 
दौरान गुरुग्राम में वीआईपी मूवमेंट 
और बड़ी संख्या में लोगों के पहुंचने 
के कारण द्वारका एक्सप्रेसवे की 
टनल में यातायात प्रभावित रहा। 
वहीं, पानीपत में भी सेवा ज्योति 
यात्रा के चलते जीटी रोड पर वाहनों 
की आवाजाही धीमी रही और जाम 
की स्थिति बनी। हरियाणा में अमित 
शाह के पिछले दौरों का भी कार्यक्रम 
के दौरान उल्लेख किया गया। 
उन्होंने 21 जून 2019 को रोहतक 
में अंतरराष्ट्रीय योग दिवस कार्यक्रम 
में हिस्सा लिया था। इसके बाद 29 

जून 2024 को पंचकूला में हरियाणा 
सरकार और नेशनल फोरेंसिक 
साइंस यूनिवर्सिटी के बीच एमओयू 
कार्यक्रम में शामिल हुए। 16 जुलाई 
2024 को महेंद्रगढ़ में पिछड़ा वर्ग 
सम्मान सम्मेलन को संबोधित 
किया। 31 मार्च 2025 को हिसार 
में महाराजा अग्रसेन की प्रतिमा का 
अनावरण किया। 
   इसके अलावा 3 अक्टूबर 2025 
को रोहतक में डेयरी प्लांट और 
कुरुक्षेत्र में राज्य स्तरीय प्रदर्शनी 
का उद्घाटन किया। 17 नवंबर 
2025 को फरीदाबाद में नॉर्दर्न 
जोनल काउंसिल की 32वीं बैठक 
की अध्यक्षता की और 24 दिसंबर 
2025 को पंचकूला में वीर बाल 
दिवस कार्यक्रम में हिस्सा लिया। 
अब 7 अक्टूबर 2026 को गुरुग्राम 
में सेवा ज्योति यात्रा की शुरुआत 
कर उन्होंने हरियाणा में एक और 
कार्यक्रम में शिरकत की।

गुरुग्राम में अमित शाह ने मशाल प्रज्ज्वलित 
कर ‘सेवा ज्योति यात्रा’ को किया रवाना
नरेंद्र मोदी के मुख्यमंत्री और प्रधानमंत्री के रूप में 25 वर्ष पूरे होने पर आयोजन; शाह ने गिनाईं केंद्र सरकार की उपलब्धियां

अंतरराज्यीय गिरोह का भंडाफोड़, 10 हजार से अधिक लोगों का डेटा भी बरामद

सुरक्षा व तकनीकी सुविधाओं को दिया जाएगा अंतिम रूप; 15 को खुलेंगी टेक्निकल बिडसुविधा

समर न्यूज | अंबाला

रीजनल कनेक्टिविटी स्कीम 
(आरसीएस)-उड़ान के तहत अंबाला 
से नागरिक उड़ानें शुरू करने की 
तैयारियां अब अंतिम चरण में पहुंच 
रही हैं। एयरपोर्ट पर सुरक्षा व्यवस्था 
और जरूरी तकनीकी सुविधाओं को 
अंतिम रूप देने के लिए प्रशासनिक 
स्तर पर काम तेज कर दिया गया है। 
   हाल ही में ब्यूरो ऑफ सिविल 
एविएशन सिक्योरिटी (बीसीएएस) 
की टीम ने एयरपोर्ट का निरीक्षण किया 
था। जांच के बाद निर्माण एजेंसियों को 
कुछ अतिरिक्त सुरक्षा और तकनीकी 
बदलाव करने के निर्देश दिए गए हैं। 
बीसीएएस की डिजाइन चरण की 
सुरक्षा जांच और समीक्षा बैठक में 
सामने आए बिंदुओं के अनुपालन के 
लिए सिविल एंक्लेव में अतिरिक्त कार्य 
कराए जाएंगे। इसके लिए लोक निर्माण 

विभाग (पीडब्ल्यूडी) ने करीब 1.37 
करोड़ रुपये की अनुमानित लागत से 
निविदा जारी की है। प्रस्तावित कार्यों 
में कूलिंग पिट तैयार करना, बैगेज 
क्षेत्र को अलग करना और सुरक्षा 
व्यवस्था से जुड़े अन्य तकनीकी 
बदलाव शामिल हैं। पीडब्ल्यूडी की 
प्रांतीय डिवीजन नंबर-1, अंबाला 
छावनी की ओर से जारी निविदा के 
अनुसार इन सभी कार्यों को पूरा करने 
के लिए तीन महीने की समयसीमा 
तय की गई है। विभाग ने निर्माण 
कार्य में गुणवत्ता और सुरक्षा मानकों 

का पालन सुनिश्चित करने के निर्देश 
दिए हैं। निविदा की तकनीकी बोलियां 
15 अक्तूबर को खोली जाएंगी। 
अंबाला छावनी में निर्माणाधीन घरेलू 
हवाई अड्डे का अधिकांश काम पूरा 
हो चुका है और अब इसे उड़ानों के 
संचालन के लिए तैयार किया जा रहा 
है। एयरपोर्ट मौजूदा अंबाला वायुसेना 
स्टेशन के रनवे का उपयोग करेगा। 
यहां बनाए गए नए टर्मिनल की क्षमता 
एक साथ करीब 200 यात्रियों को 
संभालने की है। अंबाला से श्रीनगर, 
अयोध्या और लखनऊ समेत कई 

शहरों के लिए उड़ानें शुरू करने की 
योजना है। अधिकारियों के अनुसार, 
यदि निर्धारित कार्य समय पर पूरे हुए 
और किसी तरह की बाधा नहीं आई तो 
अगले तीन से चार महीनों में एयरपोर्ट 
उड़ानों के संचालन के लिए तैयार हो 
सकता है। ऐसे में नए साल में अंबाला 
से घरेलू हवाई सेवा शुरू होने की 
संभावना है। 
  सरकार ने आरसीएस के तहत 
अंबाला से श्रीनगर, बनारस, 
दिल्ली, जयपुर और अमृतसर के 
लिए यात्री हवाई सेवा शुरू करने 
को लेकर केंद्र सरकार के पास 
आवेदन किया है। पीडब्ल्यूडी के 
एक्सईएन रितेश अग्रवाल ने बताया 
कि बीसीएएस की सुरक्षा जांच में 
सामने आए बिंदुओं के आधार पर 
अतिरिक्त कार्यों की निविदा जारी 
की गई है। एजेंसी को यह काम तीन 
महीने में पूरा करना होगा।

नए साल में अंबाला से हवाई सेवा शुरू होने की संभावना



संजू | शिमला
समर न्यूज 

दिल्ली में राहुल गांधी और प्रियंका 
गांधी वाड्रा समेत विपक्षी नेताओं को 
हिरासत में लिए जाने के विरोध में 
हिमाचल प्रदेश कांग्रेस ने बुधवार 
को शिमला में जोरदार प्रदर्शन 
किया। मुख्यमंत्री सुखविंदर सिंह 
सुक्खू की अगुवाई में कांग्रेस नेताओं 
और कार्यकर्ताओं ने लोक भवन के 
बाहर धरना दिया और केंद्र सरकार 
के साथ-साथ चुनाव आयोग के 
खिलाफ नारेबाजी की। 
  प्रदर्शन के बाद कांग्रेस 
प्रतिनिधिमंडल ने राज्यपाल को 
ज्ञापन सौंपते हुए मतदाता सूचियों 
के विशेष गहन पुनरीक्षण यानी SIR 
की प्रक्रिया पर सवाल उठाए और 
इसे रोकने की मांग की। कांग्रेस ने 
मुख्य चुनाव आयुक्त ज्ञानेश कुमार 
के इस्तीफे की मांग भी दोहराई। 
शिमला स्थित लोक भवन के बाहर 
बुधवार को हिमाचल कांग्रेस का 
विरोध प्रदर्शन देखने को मिला। 
मुख्यमंत्री सुखविंदर सिंह सुक्खू के 

नेतृत्व में आयोजित इस प्रदर्शन में 
प्रदेश कांग्रेस अध्यक्ष विनय कुमार, 
उपमुख्यमंत्री मुकेश अग्निहोत्री, 
मंत्री अनिरुद्ध सिंह और यादवेंद्र 
गोमा समेत कई विधायक और 
पार्टी कार्यकर्ता शामिल हुए। कांग्रेस 
नेताओं ने केंद्र सरकार और चुनाव 
आयोग के खिलाफ जमकर नारेबाजी 
की।प्रदर्शन के बाद कांग्रेस नेताओं ने 
राज्यपाल को ज्ञापन सौंपा। 
   पार्टी ने मतदाता सूचियों के 
विशेष गहन पुनरीक्षण यानी SIR 
की प्रक्रिया पर गंभीर सवाल उठाते 
हुए इसे बंद करने की मांग की। 
कांग्रेस का आरोप है कि इस प्रक्रिया 
से मतदाताओं के अधिकार प्रभावित 
हो सकते हैं। पार्टी ने मुख्य चुनाव 
आयुक्त ज्ञानेश कुमार के इस्तीफे 

की मांग भी दोहराई।मुख्यमंत्री 
सुखविंदर सिंह सुक्खू ने कहा कि 
देश में लोकतंत्र को बचाने के लिए 
विपक्ष को लगातार संघर्ष करना 
पड़ रहा है। उन्होंने दिल्ली में राहुल 
गांधी और प्रियंका गांधी वाड्रा समेत 
विपक्षी नेताओं को हिरासत में लिए 
जाने को दुर्भाग्यपूर्ण बताया। सुक्खू 
ने आरोप लगाया कि केंद्र सरकार 
विपक्ष की आवाज दबाने का प्रयास 
कर रही है।
   मुख्यमंत्री ने कहा कि राहुल 
गांधी नेता प्रतिपक्ष हैं और करीब 
300 सांसदों के साथ लोकतांत्रिक 
तरीके से अपनी बात रखने के लिए 
सड़क पर उतर रहे हैं। उन्होंने कहा 
कि लोकतंत्र में शांतिपूर्ण विरोध दर्ज 
कराना हर नागरिक और राजनीतिक 

दल का अधिकार है। सुक्खू ने 
दावा किया कि कांग्रेस लगातार 
‘वोट चोरी’ के मुद्दे को जनता के 
बीच उठा रही है।उन्होंने कहा कि 
हिमाचल कांग्रेस ने लोक भवन के 
बाहर प्रदर्शन कर अपना विरोध दर्ज 
कराया है और आने वाले दिनों में 
प्रदेश के अलग-अलग हिस्सों में 
भी धरना-प्रदर्शन किए जाएंगे। 
मुख्यमंत्री ने मुख्य चुनाव आयुक्त 
ज्ञानेश कुमार के इस्तीफे की मांग को 
फिर दोहराया।
   वहीं, प्रदेश कांग्रेस अध्यक्ष विनय 
कुमार ने भी एसआईआर और 
चुनाव आयोग की कार्यप्रणाली को 
लेकर पार्टी की आपत्तियां सामने 
रखीं। उन्होंने कहा कि दिल्ली में 
राहुल गांधी और प्रियंका गांधी वाड्रा 

को हिरासत में लिए जाने के विरोध 
में हिमाचल कांग्रेस एकजुट होकर 
सड़कों पर उतरी है। विनय कुमार 
ने कहा कि कांग्रेस लोकतांत्रिक 
अधिकारों और मतदाताओं से जुड़े 
मुद्दों को लगातार उठाती रहेगी।   
मुख्यमंत्री सुखविंदर सिंह सुक्खू के 
रोहड़ू दौरे के दौरान पूर्व मुख्यमंत्री 
वीरभद्र सिंह की अनदेखी के सवाल 
पर भी कांग्रेस प्रदेश अध्यक्ष विनय 
कुमार ने प्रतिक्रिया दी। उन्होंने कहा 
कि मामला उनके संज्ञान में आया 
है और अगर कार्यक्रम के दौरान 
वीरभद्र सिंह की अनदेखी हुई है तो 
यह उचित नहीं है।
  विनय कुमार ने कहा कि वीरभद्र 
सिंह ने रोहड़ू विधानसभा क्षेत्र 
का लंबे समय तक नेतृत्व किया 
और क्षेत्र के विकास में महत्वपूर्ण 
योगदान दिया। उन्होंने बताया कि 
पार्टी पदाधिकारियों को निर्देश दिए 
गए हैं कि भविष्य में ऐसी स्थिति 
दोबारा न हो। कांग्रेस ने साफ किया 
कि लोकतांत्रिक और संगठनात्मक 
मुद्दों को लेकर पार्टी अपना विरोध 
आगे भी जारी रखेगी।

मंजूर पठान | चंबा
समर न्यूज

पूरे हिमाचल प्रदेश में 75वां वन्य प्राणी 
सप्ताह मनाया जा रहा है। इसी कड़ी में 
वन मंडल चुराह के अंतर्गत सलूणी 
स्थित जवाहर विद्यालय में वन विभाग 
की ओर से जागरूकता कार्यक्रम 
आयोजित किया गया। स्कूली बच्चों 
को सांपों की विभिन्न प्रजातियों, उनके 
व्यवहार और सांप के काटने की स्थिति 
में बरती जाने वाली सावधानियों के 
बारे में विस्तार से जानकारी दी गई। 
   वन विभाग के अधिकारियों ने 
विद्यार्थियों को बताया कि सांपों को 
लेकर समाज में कई तरह की भ्रांतियां 
व अंधविश्वास प्रचलित हैं। खासकर 
सांप के काटने के बाद देसी नुस्खों 
के जरिए जहर उतारने की बात पूरी 
तरह भ्रामक है। अधिकारियों ने बच्चों 
को समझाया कि सांप के काटने की 
स्थिति में किसी भी तरह के घरेलू 
उपचार या झाड़-फूंक में समय बर्बाद 
नहीं करना चाहिए।

सलूणी में वन्य प्राणी सप्ताह 
के तहत जागरूकता कार्यक्रम

समर न्यूज | शिमला

हिमाचल प्रदेश के तीन दिवसीय दौरे 
के दूसरे दिन राष्ट्रपति द्रौपदी मुर्मू ने 
9.02 किलोमीटर लंबी अटल टनल 
का दौरा किया। इस दौरान राज्यपाल 
कविन्द्र गुप्ता और लेडी गवर्नर बिंदु 
गुप्ता भी उनके साथ मौजूद रहीं। 
राष्ट्रपति ने टनल की इंजीनियरिंग 
विशेषताओं और तकनीकी पहलुओं 
की जानकारी ली तथा हिमालयी 
क्षेत्र के प्राकृतिक सौंदर्य को निहारा। 
राज्यपाल कविन्द्र गुप्ता ने अटल 

टनल को विश्वस्तरीय इंजीनियरिंग 
उत्कृष्टता और सामरिक विकास 
का प्रतीक बताया। उन्होंने कहा कि 
इस परियोजना ने लाहौल-स्पीति की 
संपर्क सुविधा को मजबूत किया है। 
टनल के उत्तरी पोर्टल पर स्थानीय 
लोगों ने राष्ट्रपति का पारंपरिक 
स्वागत किया। बाद में राष्ट्रपति और 
राज्यपाल ने मनाली स्थित हिडिंबा 
मंदिर में दर्शन कर पूजा-अर्चना की। 
राज्यपाल ने वन विश्राम गृह में गिंग्को 
बिलोबा का पौधा लगाकर पर्यावरण 
संरक्षण का संदेश भी दिया।

राष्ट्रपति द्रौपदी मुर्मू ने अटल 
टनल का दौरा किया

धर्मवीर | मंडी
समर न्यूज 

पठानकोट-मंडी नेशनल हाईवे 
प्रोजेक्ट के तहत मंडी से पधर तक 
बन रहे 19 किलोमीटर लंबे हाईवे 
पर बरसात के बाद नई चुनौती 
सामने आई है। हाईवे के करीब 8 
किलोमीटर ग्रीन फील्ड क्षेत्र में बारिश 
के बाद कुछ नए जलस्रोत उभर 
आए हैं। इन जलस्रोतों से लगातार 
निकल रहे पानी के कारण हाईवे की 
सुरक्षा को लेकर चिंता बढ़ गई है। 
स्थिति को देखते हुए भारतीय राष्ट्रीय 
राजमार्ग प्राधिकरण (एनएचएआई) 
ने इन जलस्रोतों के पानी को उचित 

दिशा देने के लिए चैनलाइजेशन का 
काम शुरू करवा दिया है। NHAI 
के प्रोजेक्ट डायरेक्टर वरुण चारी के 
अनुसार, बरसात के बाद ग्रीन फील्ड 
एरिया में करीब 5 से 6 स्थानों पर 
नए जलस्रोत सामने आए हैं। 
   प्रारंभिक आकलन में पाया गया कि 
यदि पानी की निकासी को व्यवस्थित 
नहीं किया गया तो भविष्य में इससे 
हाईवे की संरचना को नुकसान पहुंच 
सकता है। इसी को देखते हुए इन 
जलस्रोतों को तत्काल प्रभाव से 
चैनलाइज किया जा रहा है। इसके 
तहत पानी के बहाव को नियंत्रित 
कर उसे साथ लगते कलवर्ट तक 
पहुंचाया जा रहा है।

बरसात के बाद मंडी-पधर 
हाईवे पर उभरे नए जलस्रोत

सुभाष | बिलासपुर
समर न्यूज 

राहुल गांधी और प्रियंका गांधी की 
गिरफ्तारी के विरोध में कांग्रेस ने केंद्र 
सरकार के खिलाफ अपना अभियान 
तेज करने का निर्णय लिया है। 
बिलासपुर में आयोजित पत्रकार वार्ता 
में पूर्व मंत्री रामलाल ठाकुर ने कहा 
कि पार्टी इस मुद्दे को गांव-गांव तक 
ले जाएगी और आम जनता को पूरे 
घटनाक्रम की जानकारी दी जाएगी। 
    रामलाल ठाकुर ने कहा कि कांग्रेस 
कार्यकर्ता गांवों और विभिन्न क्षेत्रों में 
पहुंचकर लोगों के बीच लोकतांत्रिक 
अधिकारों से जुड़े मुद्दों को उठाएंगे। 
उन्होंने कहा कि पार्टी का उद्देश्य 
जनता को वस्तुस्थिति से अवगत 
कराना और लोकतंत्र की मजबूती के 
लिए जनसंवाद करना है। पूर्व मंत्री 
ने चुनाव आयोग की कार्यप्रणाली 
को लेकर भी चिंता जताई। उन्होंने 
कहा कि चुनाव आयोग जैसी 

संवैधानिक संस्था की निष्पक्षता और 
विश्वसनीयता लोकतांत्रिक व्यवस्था 
के लिए बेहद महत्वपूर्ण है। उन्होंने 
आरोप लगाया कि चुनाव आयोग को 
लेकर देश में जो परिस्थितियां बन 
रही हैं, वे चिंताजनक हैं। इन विषयों 
पर जनता के बीच खुलकर चर्चा 
होनी चाहिए।पत्रकार वार्ता के दौरान 
कांग्रेस नेताओं ने राहुल गांधी और 
प्रियंका गांधी के खिलाफ हुई कार्रवाई 
का विरोध किया। रामलाल ठाकुर ने 
कहा कि लोकतंत्र में असहमति की 
आवाज को दबाने के बजाय उसे सुना 
जाना चाहिए। कांग्रेस इस पूरे मामले 
को लेकर जनता के बीच जाएगी और 
अपना पक्ष मजबूती से रखेगी। उन्होंने 
पार्टी कार्यकर्ताओं से अभियान को 
प्रभावी बनाने का आह्वान किया। 

राहुल-प्रियंका की गिरफ्तारी के विरोध में कांग्रेस 
का अभियान, रामलाल ठाकुर ने उठाए सवाल

अरविंद | हमीरपुर
समर न्यूज 

प्रधानमंत्री नरेंद्र मोदी के प्रशासनिक 
जीवन के 25 वर्ष पूरे होने के 
उपलक्ष्य में भारतीय जनता पार्टी की 
ओर से हमीरपुर में विशेष कार्यक्रम 
आयोजित किया गया। कार्यक्रम के 
तहत गांधी चौक पर विकसित भारत 
संकल्प सभा एवं ज्योति यात्रा का 
आयोजन किया गया। 
  दिल्ली में आयोजित मुख्य कार्यक्रम 
का लाइव प्रसारण भी कार्यकर्ताओं 
और पार्टी पदाधिकारियों ने देखा। 
कार्यक्रम में भाजपा जिला अध्यक्ष 
राकेश ठाकुर, हमीरपुर विधायक 
आशीष शर्मा, विधायक जीतराम 
कटवाल, पूर्व विधायक कमलेश 
कुमारी, पूर्व विधायक विजय 
अग्निहोत्री सहित भाजपा के विभिन्न 
पदाधिकारी एवं कार्यकर्ता मौजूद रहे। 
भाजपा जिला अध्यक्ष राकेश ठाकुर 
ने कहा कि प्रधानमंत्री नरेंद्र मोदी के 

प्रशासनिक जीवन के 25 वर्ष पूरे होने 
के अवसर पर देशभर में विकसित 
भारत संकल्प सभा और ज्योति यात्रा 
आयोजित की जा रही है। हमीरपुर 
में गांधी चौक से ज्योति यात्रा शुरू 
कर इसे विभिन्न मंडलों तक पहुंचाया 
जाएगा, जहां कार्यक्रमों का आयोजन 
किया जाएगा। राकेश ठाकुर ने कहा 
कि प्रधानमंत्री नरेंद्र मोदी ने निष्काम 
और निष्पक्ष भाव से देश की सेवा 
करते हुए भारत को वैश्विक स्तर पर 
नई पहचान दिलाई है। उन्होंने कहा कि 
देश को वर्ष 2047 तक विकसित और 
समृद्ध राष्ट्र बनाने के लक्ष्य को लेकर 
भाजपा कार्यकर्ता लगातार कार्य कर रहे 
हैं। इस अवसर पर कार्यकर्ताओं को 
विकसित भारत के निर्माण में योगदान 
देने की शपथ भी दिलाई गई।

हमीरपुर में पीएम मोदी के प्रशासनिक 
25 वर्ष पूरे होने पर विशेष आयोजन

समर न्यूज  | धर्मशाला

प्रधानमंत्री नरेंद्र मोदी के सार्वजनिक 
जीवन में 25 वर्ष पूर्ण होने के 
उपलक्ष्य में नवजीवन ट्रस्ट की ओर 
से चलाए जा रहे ‘सेवा संकल्प 
अभियान’ के तहत धर्मशाला के 
नरवाणा में विशाल रक्तदान शिविर 
आयोजित किया गया। शिविर में 
लोगों ने उत्साहपूर्वक भाग लेते हुए 
कुल 722 यूनिट रक्तदान किया। 
इसके साथ ही हिमाचल प्रदेश में 

पहले बने 603 यूनिट रक्तदान के 
रिकॉर्ड को भी पीछे छोड़ दिया गया। 
शिविर में युवाओं, स्थानीय 
नागरिकों और विभिन्न वर्गों के 
लोगों ने बड़ी संख्या में भाग 
लिया। व्यवस्था बनाए रखने के 
लिए रक्तदाताओं के लिए अलग-
अलग स्लॉट निर्धारित किए गए थे। 
 इस अवसर पर भाजपा विधायक 
सुधीर शर्मा ने कहा कि रक्तदान 
मानवता की सेवा का सबसे बड़ा 
माध्यम है, जिसमें जाति, क्षेत्र और 

अन्य सभी भेद समाप्त हो जाते हैं। 
उन्होंने प्रधानमंत्री नरेंद्र मोदी को 
सार्वजनिक जीवन के 25 वर्ष पूर्ण 
होने पर बधाई देते हुए उनके स्वस्थ 
और दीर्घायु जीवन की कामना की। 
उन्होंने कहा कि प्रधानमंत्री के 
नेतृत्व में भारत ने वैश्विक स्तर 
पर अपनी मजबूत पहचान बनाई 
है। शिविर में महापौर शमशेर सिंह 
नेहरिया, उपमहापौर प्रेरणा गुलेरिया, 
नवजीवन ट्रस्ट की अध्यक्ष शकुन 
सहित कई गणमान्य लोग मौजूद रहे।

धर्मशाला में 722 यूनिट रक्तदान, हिमाचल 
के 603 यूनिट के रिकॉर्ड को किया पार

समर न्यूज | शिमला

दीपावली पर्व को देखते हुए जिला 
शिमला में पटाखों की बिक्री, 
भंडारण और परिवहन को लेकर 
प्रशासन ने सख्ती बरतने की तैयारी 
कर ली है। उपायुक्त शिमला अनुपम 
कश्यप की अध्यक्षता में बुधवार को 
संबंधित विभागों, पटाखा विक्रेताओं 
और सुरक्षा एजेंसियों के साथ 
बैठक आयोजित की गई। बैठक में 
दीपावली के दौरान पटाखों की बिक्री 
को सुरक्षित और व्यवस्थित तरीके 
से संचालित करने को लेकर विस्तृत 
चर्चा की गई।
   उपायुक्त अनुपम कश्यप ने स्पष्ट 
किया कि जिले में पटाखों की बिक्री 
और भंडारण केवल वैध लाइसेंस 
प्राप्त स्थानों से ही किया जा सकेगा। 
बिना लाइसेंस दुकान, सड़क किनारे 
स्टॉल, वाहन या किसी अन्य 
अनधिकृत स्थान से पटाखे बेचने 
अथवा रखने की अनुमति नहीं होगी। 
नियमों की अवहेलना करने वालों के 
खिलाफ नियमानुसार कार्रवाई की 
जाएगी।उन्होंने कहा कि पटाखों की 
खरीद केवल लाइसेंस प्राप्त निर्माता 

या अधिकृत आपूर्तिकर्ता से ही की 
जाए। विक्रेताओं को खरीद की 
रसीद और आपूर्तिकर्ता से संबंधित 
लाइसेंस का रिकॉर्ड सुरक्षित रखना 
होगा। विदेशी मूल या तस्करी के 
माध्यम से लाए गए पटाखों की बिक्री 
एवं भंडारण पर भी रोक रहेगी।
  निर्धारित मात्रा से अधिक स्टॉक 
नहीं: पटाखा विक्रेताओं को अपने 
लाइसेंस में निर्धारित मात्रा से अधिक 
पटाखे रखने की अनुमति नहीं होगी। 
संबंधित परिसर में अग्निशमन की 
पर्याप्त व्यवस्था, रेत और पानी की 
उपलब्धता तथा आपातकालीन मार्ग 
खुले रखना अनिवार्य होगा। दुकान में 
सुरक्षित विद्युत वायरिंग और स्वतंत्र 
प्रवेश एवं निकास की व्यवस्था 
भी सुनिश्चित करनी होगी।पटाखों 
की दुकानों के आसपास धूम्रपान, 

माचिस, मोमबत्ती, दीपक अथवा 
किसी भी प्रकार की खुली आग या 
अन्य ज्वलन स्रोत का इस्तेमाल पूरी 
तरह प्रतिबंधित रहेगा। पटाखे उनकी 
मूल और स्वीकृत पैकिंग में ही रखे 
और बेचे जाएंगे। क्षतिग्रस्त अथवा 
खराब पैकेटों को सुरक्षित तरीके से 
अलग किया जाएगा।
   प्रतिबंधित पटाखों की बिक्री 
पर रोक: प्रशासन ने स्पष्ट किया 
कि केवल अधिकृत पटाखों की 
बिक्री की जाएगी। निर्धारित ध्वनि 
सीमा से अधिक आवाज करने 
वाले पटाखों की बिक्री नहीं की जा 
सकेगी। विक्रेताओं को पटाखों की 
खरीद, बिक्री और शेष स्टॉक का 
पूरा रिकॉर्ड रखना होगा तथा निरीक्षण 
के दौरान इसे संबंधित अधिकारियों 
के समक्ष प्रस्तुत करना होगा।

दीपावली पर बिना लाइसेंस के पटाखों की 
बिक्री पर होगी कार्रवाई, प्रशासन के निर्देश

{बोले, मोदी के नेतृत्व में भारत 
आत्मनिर्भर और पूर्ण विकसित 
राष्ट्र बनने की दिशा में अग्रसर
{देशवासी उन्हें आने वाले 
अगले 25 वर्षों तक देश का 
नेतृत्व करते हुए देखना चाहते हैं

समर न्यूज | कुल्लू

‘जनसेवा से राष्ट्रसेवा’ को जीवन 
का ध्येय बनाकर देश की अस्मिता, 
स्वाभिमान और गौरव को नई 
ऊंचाइयों तक पहुंचाने वाले प्रधानमंत्री 
नरेंद्र मोदी के प्रशासनिक सेवा यात्रा 
के 25 वर्ष पूरे होने के अवसर पर 
देशभर में विभिन्न कार्यक्रमों का 
आयोजन किया जा रहा है। 
  7 अक्टूबर 2001 को पहली बार 
गुजरात के मुख्यमंत्री के रूप में 
शपथ लेकर सार्वजनिक सेवा की 
शुरुआत करने वाले नरेंद्र मोदी का 
यह गौरवशाली सफर वर्ष 2014 

से भारत के प्रधानमंत्री के रूप में 
निरंतर जारी है। उनके इस अटूट 
जनसमर्पण, दृढ़ इच्छाशक्ति, 
दूरदर्शी नेतृत्व और ‘राष्ट्र प्रथम’ की 
भावना को हम नमन करते हैं। 
   एक तरफ ऐसा कर्मयोगी है जो 
राष्ट्र प्रथम की भावना के साथ अपने 
काम में लगा है और दूसरी तरफ एक 
ऐसा दल है जो देश में अराजकता 
का माहौल खड़ा कर एक परिवार 
को सत्ता दिलाने के लिए लालायित 
है। हिमाचल प्रदेश के पूर्व मुख्यमंत्री 
एवं नेता प्रतिपक्ष जयराम ठाकुर ने 
बुधवार को कुल्लू में ‘विकसित 
भारत संकल्प सभा’ और ‘सेवा 
ज्योति यात्रा’ में शामिल होकर 
सेवा ज्योति प्रज्वलित करने के बाद 
जनसभा को संबोधित करते हुए ये 
आरोप लगाए। इससे पूर्व उनका 
यहां पहुंचने पर स्थानीय भाजपा 
कार्यकर्ताओं ने भव्य स्वागत किया 

और उन्होंने सबके साथ प्रधानमंत्री 
का संबोधन लाइव सुना। 
   इस अवसर पर उन्होंने प्रधानमंत्री 
नरेंद्र मोदी जी को बधाई देते हुए 
कहा कि सेवा ज्योति यात्रा देश के 
यशस्वी प्रधानमंत्री के अनवरत 25 

वर्षों के सेवा काल का प्रतीक है और 
उनका संकल्प देशवासियों के लिए 
प्रेरणा का स्रोत है। उन्होंने कहा कि 
हिमाचल के सभी देवी-देवताओं 
से हमारी प्रार्थना है कि सेवा की 
यह ज्योति सदैव प्रज्वलित रहकर 

जनकल्याण का मार्ग प्रकाशित करती 
रहे ऐसा आशीर्वाद उन्हें प्रधान करें। 
   उन्होंने जनसभा को संबोधित करते 
हुए कहा कि एक समय था जब पार्टी 
की स्थापना पर कुछ लोग परिहास 
करते थे, लेकिन आज उसी पार्टी 

का एक साधारण कार्यकर्ता, जिसने 
कभी प्रधानमंत्री बनने की इच्छा 
नहीं जताई और केवल संगठन के 
प्रति समर्पित रहा, दुनिया का सबसे 
लोकप्रिय नेता बन चुका है। आज 
एक चुने हुए जनप्रतिनिधि के रूप 

में उनका सबसे लंबा कार्यकाल है 
और गुजरात के मुख्यमंत्री से लेकर 
प्रधानमंत्री के तीसरे कार्यकाल तक 
यह 25 वर्षों का लंबा सफर पूर्ण 
हो चुका है। 
   उनके सशक्त और मजबूत 
नेतृत्व के कारण ही आज देश में 
वो असंभव कार्य संभव हो रहे हैं 
जिनकी कभी केवल कल्पना की 
जाती थी, जैसे जम्मू-कश्मीर से 
धारा 370 का समाप्त होना, सैकड़ों 
वर्षों के इंतजार के बाद अयोध्या में 
भव्य राम मंदिर का निर्माण व प्राण 
प्रतिष्ठा, देश से आतंकवाद का 
दफन और नक्सलवाद का सफाया।
   वैश्विक मंच पर भारत का मान-
सम्मान बढ़ाने के साथ-साथ देश 
मैन्युफैक्चरिंग का बड़ा हब बनता जा 
रहा है और आर्थिक मोर्चे पर भारत 
2014 के 11वें स्थान से छलांग 
लगाकर मात्र 12 वर्षों में दुनिया 

की चौथी सबसे बड़ी अर्थव्यवस्था 
बन गया है। “सबका साथ, सबका 
विकास, सबका विश्वास और 
सबका प्रयास” के मूल मंत्र के साथ 
शुरू हुआ यह कारवां वर्ष 2047 
तक भारत को एक आत्मनिर्भर और 
पूर्ण विकसित राष्ट्र बनाने की दिशा 
में अग्रसर है। जयराम ठाकुर ने कहा 
कि हम सभी उन्हें आने वाले अगले 
25 वर्षों तक देश का नेतृत्व करते 
हुए देखना चाहते हैं।
   कुल्लू में आयोजित इस गरिमामयी 
कार्यक्रम में सांसद कंगना रनौत, पूर्व 
मंत्री गोविंद सिंह ठाकुर, पूर्व सांसद 
महेश्वर सिंह, विधायक सुरेंद्र शौरी, 
लोकेंद्र कुमार, दीपराज, जिलाध्यक्ष 
अमित सूद, सह प्रभारी प्रियंता 
शर्मा, पूर्व प्रत्याशी नरोत्तम ठाकुर, 
अखिलेश कपूर और जिला परिषद 
अध्यक्ष ठाकुर दास सहित कई 
गणमान्य लोग उपस्थित रहे।

जिस पार्टी की स्थापना पर कुछ लोग करते थे परिहास, आज उसका एक साधारण कार्यकर्ता देश का प्रधानमंत्री : जयराम  ठाकुर 

प्रशासन ने तैयारियों को लेकर कसी कमरदेश सेवा

समर न्यूज | शिमला

रामपुर उपमंडल के तहत पृथी मिलिट्री 
स्टेशन अवेरीपट्टी में 20 से 25 मार्च, 
2027 तक सेना भर्ती रैली आयोजित 
की जाएगी। भर्ती रैली के सफल एवं 
सुचारू आयोजन को लेकर बुधवार 
को उपायुक्त शिमला अनुपम कश्यप 
की अध्यक्षता में बैठक आयोजित की 
गई। बैठक में सेना के अधिकारियों 
सहित विभिन्न संबंधित विभागों के 
अधिकारियों ने भाग लिया और भर्ती 
रैली के लिए आवश्यक व्यवस्थाओं 
पर विस्तार से चर्चा की।
   उपायुक्त अनुपम कश्यप ने 
कहा कि जिला प्रशासन की ओर 
से भर्ती रैली के आयोजन में सेना 
को हरसंभव सहयोग उपलब्ध 
करवाया जाएगा। उन्होंने संबंधित 
अधिकारियों को निर्देश दिए कि भर्ती 
स्थल पर अभ्यर्थियों के लिए सभी 
आवश्यक मूलभूत सुविधाएं समय 

रहते सुनिश्चित की जाएं। उन्होंने 
विशेष रूप से बिजली और पेयजल 

की निर्बाध व्यवस्था बनाए रखने  
के निर्देश दिए।

पृथी मिलिट्री स्टेशन अवेरीपट्टी में 20 से 25 मार्च तक सेना भर्ती

एसआईआर के खिलाफ राज्यपाल को सौंपा ज्ञापन, सीएम बोले- खतरे में है लोकतंत्र, लेकिन नहीं दबा सकते आवाज

भर्ती रैली में भाग लेने के लिए 
अवेरीपट्टी पहुंचने वाले युवाओं के 
ठहरने की व्यवस्था को लेकर 
भी उपायुक्त ने अधिकारियों को 
आवश्यक दिशा-निर्देश दिए। उन्होंने 
कहा कि अभ्यर्थियों के लिए उचित 
दरों पर पर्याप्त स्थान उपलब्ध 
करवाया जाए। साथ ही ठहरने के 
स्थानों पर पेयजल, बिजली और 
अन्य जरूरी सुविधाएं सुनिश्चित 
की जाएं।उपायुक्त ने सभी संबंधित 
विभागों को आपसी समन्वय के साथ 
कार्य करते हुए भर्ती रैली से पहले 
सभी तैयारियां समयबद्ध तरीके से 
पूरी करने के निर्देश दिए। उन्होंने 
कहा कि प्रशासन का प्रयास रहेगा 
कि भर्ती रैली शांतिपूर्ण, पारदर्शी और 
व्यवस्थित वातावरण में संपन्न हो 
तथा इसमें भाग लेने वाले युवाओं को 
हरसंभव सुविधा उपलब्ध हो।

अभ्यर्थियों के ठहरने की 
होगी समुचित व्यवस्था

लोक भवन के बाहर हिमाचल कांग्रेस का प्रदर्शन

प्रधानमंत्री नरेंद्र मोदी के सार्वजनिक सेवा के ऐतिहासिक 25 वर्ष पूर्ण  होने पर पूर्व मुख्यमंत्री एवं नेता प्रतिपक्ष जयराम ठाकुर ने कुल्लू में ‘सेवा ज्योति’ प्रज्वलित कर दी शुभकामनाएं, सैकड़ों कार्यकर्ता पहुंचे

उपायुक्त ने कहा कि सेना भर्ती प्रक्रिया निर्धारित नियमों के अनुसार पूरी 
पारदर्शिता के साथ संपन्न होगी। उन्होंने उपमंडल दंडाधिकारी रामपुर को संबंधित 
विभागों और सुरक्षा एजेंसियों के साथ समन्वय स्थापित कर आवश्यक प्रबंध 
सुनिश्चित करने के निर्देश दिए। प्रशासन और सुरक्षा एजेंसियां भर्ती के दौरान 
युवाओं को गुमराह करने वाले लोगों पर विशेष नजर रखेंगी।उन्होंने कहा कि 
अभ्यर्थियों को किसी भी प्रकार के प्रलोभन, दलालों अथवा भ्रामक जानकारी 
से सावधान रहने के लिए जागरूक किया जाएगा। भर्ती प्रक्रिया की वीडियो 
रिकॉर्डिंग भी की जाएगी, जिससे पूरी प्रक्रिया में पारदर्शिता बनी रहे और भर्ती 
निर्धारित नियमों के अनुरूप संपन्न हो।

भ्रामक जानकारी देने वालों पर रहेगी नजर



सागर  पाहवा / विजय  पाठक
समर न्यूज | मोहाली

बलौंगी में बहुमंजिला पीजी निर्माण 
का सिलसिला रुकने का नाम नहीं ले 
रहा। एक ओर जहां कुछ समय पहले 
निर्माणाधीन पीजी से पत्थर गिरने से 
समाजसेवी विजय पाठक की पत्नी 
पूजा पाठक की आंख में चोट लगने 
का मामला पुलिस तक पहुंचा था, 
वहीं दूसरी ओर अब उसी क्षेत्र में 
पांचवीं मंजिल के बाद छठी मंजिल 
का निर्माण किए जाने का दावा 
सामने आया है। स्थानीय लोगों के 
मुताबिक, पांचवीं मंजिल का काम 
पूरा होने के बाद छठी मंजिल के 
लिए शटरिंग तैयार कर लैंटर डालने 
की तैयारी की जा चुकी है।
   पूजा पाठक के साथ हुई घटना के 
बाद मामला पुलिस तक पहुंचा था। 
बताया जा रहा है कि पुलिस की ओर 
से दोनों पक्षों के बीच समझौता करा 
दिया गया। लेकिन सवाल यह है कि 
यदि निर्माण के दौरान किसी व्यक्ति 
को चोट लगने के बाद मामला 
पुलिस तक पहुंच चुका था तो उसके 
बाद भी भवन की ऊंचाई लगातार 
बढ़ने का काम कैसे जारी है?
   {पालकी पैलेस के पीछे भी 
छठी मंजिल पर पीजी निर्माण 
का दावा: इसी तरह पालकी 
पैलेस के बैक साइड रोड से ग्रीन 
एंक्लेव की ओर जाने वाले रास्ते में 

भी एक भवन में छठी मंजिल पर 
पीजी निर्माण किए जाने की बात 
सामने आई है। घनी आबादी वाले 
इलाके में पांचवीं-छठी मंजिल तक 

निर्माण और उनमें पीजी चलाए 
जाने को लेकर सुरक्षा व्यवस्था पर 
सवाल उठ रहे हैं। स्थानीय लोगों 
का कहना है कि बिलॉन्गी में कई 

स्थानों पर सड़कें और रास्ते सीमित 
चौड़ाई वाले हैं। ऐसे में यदि किसी 
बहुमंजिला पीजी में आग लगने या 
किसी तरह का बड़ा हादसा होने की 
स्थिति पैदा होती है तो फायर ब्रिगेड 

और एंबुलेंस को मौके तक पहुंचने 
में परेशानी हो सकती है। ऐसे में 
सवाल केवल निर्माण की मंजूरी 
का नहीं, बल्कि लोगों की जान की 
सुरक्षा का भी है।

बलौंगी में पांचवीं के बाद छठी मंजिल का निर्माण 
हादसे के बाद भी नहीं थम रहे हाईराइज पीजी

मोनिका रावत | चंडीगढ़
समर न्यूज

चंडीगढ़ के विरासत फर्नीचर की 
विदेशों में नीलामी का मामला फिर 
गरमा गया है। शहर की प्रशासनिक 
इमारतों में इस्तेमाल किए गए और 
प्रसिद्ध वास्तुकार पियरे जेनरे 
द्वारा डिजाइन किए गए फर्नीचर 
की विदेशों में नीलामी को लेकर 
एडवोकेट अजय जग्गा ने यूटी 
प्रशासक गुलाब चंद कटारिया से 
तत्काल हस्तक्षेप की मांग की है। 
   उन्होंने कहा कि पेरिस में प्रस्तावित 
नीलामी में संबंधित फर्नीचर बिक 

नहीं पाया, लेकिन अब 10 अक्टूबर 
को नीदरलैंड में पियरे जेनरे की 
डिजाइन की दो कुर्सियों की नीलामी 
प्रस्तावित है।
   जग्गा ने सात अक्टूबर को 
प्रशासक को भेजे पत्र में मांग की है 
कि यदि अभी तक एफआईआर दर्ज 
नहीं हुई है तो तत्काल दर्ज की जाए, 
ताकि विदेश मंत्रालय के माध्यम से 
संबंधित देश के अधिकारियों और 
नीलामी घर को नीलामी रोकने के 
लिए कहा जा सके। उनका तर्क है 
कि बिना एफआईआर के राजनयिक 
स्तर पर कार्रवाई करने में दिक्कत 
आती है।

{नीलामी कैटलॉग में चंडीगढ़ 
का स्पष्ट उल्लेख: नीदरलैंड के 
हेसिंकन्स फाइन आर्ट ऑक्शनियर्स 
की नीलामी में लॉट नंबर 28 में पियरे 
जेनरे की दो एक्स-लेग आर्मचेयर 
शामिल हैं। इनकी अनुमानित 
कीमत 5,000 से 7,000 यूरो और 
शुरुआती बोली 3,000 यूरो बताई 
गई है। 
   सबसे महत्वपूर्ण बात यह है कि 
कैटलॉग में इनकी प्रोवेनेंस स्पष्ट 
रूप से “फ्रॉम द एडमिनिस्ट्रेटिव 
बिल्डिंग्स, चंडीगढ़, इंडिया” 
लिखी गई है। इसी तरह पेरिस के 
आर्टक्यूरियल की नीलामी में लॉट 

नंबर 73 में पियरे जेनरे की ‘चेयर 
वी टाइप केन सीट, केन बैक’ 
शामिल थी। इसकी अनुमानित 
कीमत 4,000 से 6,000 यूरो 
थी और कैटलॉग में प्रोवेनेंस 
“एडमिनिस्ट्रेटिव बिल्डिंग्स- 
चंडीगढ़” दर्ज था। जग्गा के अनुसार 
पेरिस की नीलामी में यह वस्तु न तो 

बिकी और न ही नीलाम हो पाई।
  {जांच हो कि फर्नीचर चंडीगढ़ 
से विदेश कैसे पहुंचा: जग्गा ने 
प्रशासन से मांग की है कि नीलामी 
घरों से इन वस्तुओं की पूरी प्रोवेनेंस 
हिस्ट्री, खरीद-बिक्री के दस्तावेज, 
निर्यात-आयात और कस्टम 
दस्तावेज तथा स्वामित्व से जुड़े 

रिकॉर्ड मांगे जाएं। साथ ही यह भी 
जांच हो कि ये वस्तुएं चंडीगढ़ की 
प्रशासनिक इमारतों से कब, किसकी 
अनुमति से और किस माध्यम से 
बाहर गईं। उन्होंने कहा कि मामला 
केवल फर्नीचर की खरीद-बिक्री का 
नहीं है। 
   पियरे जेनरे का फर्नीचर चंडीगढ़ 
के निर्माण और इसकी आधुनिक 
वास्तुकला की विरासत से सीधे 
जुड़ा है। ऐसे में प्रशासनिक भवन 
में इस्तेमाल हुआ कोई फर्नीचर 
सामान्य व्यावसायिक वस्तु नहीं 
माना जा सकता। पूरे मामले पर 
नजर रखी जा रही है।

पेरिस में नीलामी से बचा चंडीगढ़ का विरासती फर्नीचर, अब 10 अक्टूबर को नीदरलैंड में दो कुर्सियों की नीलामी पर नजर

सुभाष शास्त्री महाराज ने सुनाए श्रीकृष्ण की बाल लीलाओं और गोवर्धन पूजा के प्रसंगप्रवचन

पीजी निर्माण से पत्थर गिरने पर समाजसेवी विजय पाठक की पत्नी की आंख में लगी थी चोट, पुलिस तक पहुंचा मामला

एडवोकेट अजय जग्गा ने प्रशासक को पत्र लिखकर एफआईआर दर्ज कराने और विदेश मंत्रालय के जरिये नीलामी रुकवाने की मांग की, नीलामी कैटलॉग में ‘एडमिनिस्ट्रेटिव बिल्डिंग्स, चंडीगढ़’ दर्ज

सागर पाहवा | मोहाली
समर न्यूज

सेक्टर-64, फेज-10 स्थित श्री 
दुर्गा माता मंदिर में सर्वपितृ श्राद्ध के 
अवसर पर आयोजित श्रीमद्भागवत 
गौ कथा के पांचवें दिन कथा वाचक 
सुभाष शास्त्री महाराज ने भगवान 
श्रीकृष्ण के जन्म, बाल लीलाओं 
और गोवर्धन पूजा के प्रसंग सुनाए। 
श्रद्धालुओं ने कथा का श्रवण  
किया और श्रीकृष्ण नाम-स्मरण में 
भाग लिया।
   शास्त्री महाराज ने कहा कि 
भगवान श्रीकृष्ण और गौ माता का 
गहरा संबंध है। सनातन परंपरा में 
गौ माता के धार्मिक एवं आध्यात्मिक 
महत्व का उल्लेख करते हुए 
उन्होंने श्रद्धालुओं से गौ सेवा और 
संरक्षण के लिए आगे आने का 

आह्वान किया। कथा में पूतना वध, 
शकटासुर, तृणावर्त, अघासुर, 
बकासुर, धेनुकासुर, ब्रह्मा-विमोह 

लीला और कालिय नाग उद्धार के 
प्रसंगों का वर्णन किया गया। इनके 
माध्यम से उन्होंने भक्ति, सत्य और 

भगवान की शरणागति का संदेश 
दिया। गोवर्धन पूजा का प्रसंग सुनाते 
हुए महाराज ने गौ, गोचर भूमि और 
प्रकृति के संरक्षण का महत्व बताया। 
उन्होंने कहा कि गौ सेवा धार्मिक 
आस्था के साथ करुणा और सेवा 
की भावना से भी जुड़ी है।
   कार्यक्रम में भाजपा के उत्तराखंड 
प्रकोष्ठ, मोहाली के अध्यक्ष गणेश 
अपनी टीम के साथ पहुंचे। ब्राह्मण 
सभा के प्रधान बीके वैद्य, मंदिर प्रधान 
राजेश शर्मा, जेपी टोखी, उपाध्यक्ष 
जगमोहन डोगरा और महिला मंडल 
प्रधान मीना सैनी भी उपस्थित रहे। 
शास्त्री महाराज ने मंदिर कमेटी, 
पुजारियों, महिला मंडल, सेवाभावी 
लोगों और मीडिया का आभार 
जताया। उन्होंने श्रद्धालुओं से प्रेम, 
सद्भाव और भाईचारे को मजबूत 
करने की अपील की।

श्रीमद्भागवत गौ कथा में गौ सेवा व प्रकृति संरक्षण का संदेश

मुकुल शर्मा | पंचकूला
समर न्यूज

ताऊ देवी लाल खेल परिसर, 
पंचकूला में युवा कार्यक्रम एवं खेल 
मंत्रालय, भारत सरकार के ‘मेरा युवा 
भारत’ अभियान के अंतर्गत ‘नशा 
मुक्त युवा और विकसित भारत’ 
कार्यक्रम के तहत ‘नशा मुक्त युवा 
के लिए पैदल मार्च’ का आयोजन 
किया गया। 
   कार्यक्रम में पंचकूला नगर निगम 
के महापौर शाम लाल बंसल के साथ 
पार्षदों और बड़ी संख्या में युवाओं 
ने भाग लेकर नशे के खिलाफ 
जागरूकता का संदेश दिया। 
पैदल मार्च के दौरान युवाओं ने नशे 
से दूर रहने, स्वस्थ जीवनशैली 
अपनाने और नशामुक्त समाज के 
निर्माण में सक्रिय भूमिका निभाने का 
संकल्प लिया। यह कार्यक्रम 100 
सप्ताह नशा मुक्त युवा अभियान 
के तहत आयोजित किया गया। 

अभियान का उद्देश्य युवाओं को 
नशे के दुष्प्रभावों के प्रति जागरूक 
करना तथा उन्हें खेल, शिक्षा और 
सकारात्मक गतिविधियों से जोड़ना 
है। इस अवसर पर हरियाणा के 
राज्य निदेशक आकर्ष दीक्षित, 
जिला युवा अधिकारी पंचकूला 
स्नेग्धा सिंह, सहायक निदेशक ईशा 
गुप्ता सहित नगर निगम के पार्षद 
राकेश गोयल, दीपक गर्ग, राकेश 
जगोता, मनीषा जांगड़ा, ज्योति 

प्रसाद और अशोक कुमार तथा 
बड़ी संख्या में युवा उपस्थित रहे। 
महापौर शाम लाल बंसल ने कहा 
कि नशा केवल व्यक्ति के स्वास्थ्य 
को प्रभावित नहीं करता, बल्कि 
इससे परिवार और समाज पर भी 
प्रतिकूल प्रभाव पड़ता है। 
  युवाओं की ऊर्जा और प्रतिभा को 
सही दिशा देकर ही विकसित भारत 
के संकल्प को साकार किया जा 
सकता है।

नशा मुक्त युवा ही विकसित भारत की 
मजबूत नींव : शाम लाल बंसल 

सागर पाहवा | मोहाली
समर न्यूज

पुलिस विभाग में सेवाएं दे रहे 
सब-इंस्पेक्टर इकबाल सिंह को 
पदोन्नत कर इंस्पेक्टर बनाया गया 
है। बुधवार को पदोन्नति के बाद 
एसपी सिटी मोहाली दिलप्रीत सिंह 
और थाना प्रभारी सुक्खबीर सिंह ने 
उनके कंधों पर स्टार लगाकर उन्हें 
इंस्पेक्टर पद की नई जिम्मेदारी के 
लिए शुभकामनाएं दीं।
  इस मौके पर पुलिस अधिकारियों 
और कर्मचारियों ने भी इंस्पेक्टर 
इकबाल सिंह को पदोन्नति की बधाई 
दी। वरिष्ठ अधिकारियों ने उम्मीद 
जताई कि वह नई जिम्मेदारी को 
पूरी ईमानदारी और कर्तव्यनिष्ठा के 
साथ निभाते हुए पुलिस विभाग की 

सेवा जारी रखेंगे। पदोन्नति के बाद 
इंस्पेक्टर इकबाल सिंह ने वरिष्ठ 
अधिकारियों का आभार जताया। 
उन्होंने कहा कि विभाग की ओर से 
दी गई नई जिम्मेदारी को पूरी निष्ठा 
और मेहनत के साथ निभाने का 
प्रयास करेंगे।

सब-इंस्पेक्टर इकबाल सिंह 
पदोन्नत होकर बने इंस्पेक्टर

सागर पाहवा | मोहाली
समर न्यूज

‘मेरा घर मेरा मान’ योजना के तहत 
विधायक कुलवंत सिंह ने बुधवार 
को लाल डोरा क्षेत्र में स्थित संपत्तियों 
के मालिकों को स्वामित्व कार्ड 
वितरित किए। मोहाली उप-मंडल में 
42 संपत्ति मालिकों को कार्ड प्रदान 
किए गए। 
   कुलवंत सिंह ने बताया कि 
मुख्यमंत्री भगवंत सिंह मान के 
नेतृत्व में पंजाब के 149 गांवों के 
निवासियों को करीब 16 हजार 
स्वामित्व कार्ड सौंपे गए हैं। ये कार्ड 
संपत्ति के अधिकारों का दस्तावेजी 
प्रमाण उपलब्ध कराने में सहायक 
होंगे। विधायक ने बताया कि प्रमाण-
पत्र में संपत्ति की पहचान से संबंधित 
देशांतर, अक्षांश, आच्छादित 

क्षेत्रफल, निर्मित और खुले क्षेत्रफल 
के साथ सर्वेक्षण इकाई का मानचित्र 
भी शामिल है। इससे संपत्ति की 
स्थिति और स्वामित्व संबंधी 
अभिलेख व्यवस्थित रूप से दर्ज 
करने में मदद मिलेगी। उन्होंने कहा 
कि स्वामित्व को लेकर दस्तावेजी 
स्पष्टता नहीं होने से कई परिवारों में 
विवाद उत्पन्न होते थे। 
  इस दौरान कुलवंत सिंह ने 
मुख्यमंत्री कार्यक्रम में एसडीएम 
दमनदीप कौर, तहसीलदार गुरप्रीत 
सिंह ढिल्लों, आप नेता कुलदीप 
सिंह समाना और संबंधित गांवों की 
पंचायतों के प्रतिनिधि उपस्थित रहे।

मेरा घर मेरा मान : 42 संपत्ति 
मालिकों को मिले स्वामित्व कार्ड

सागर पाहवा | मोहाली
समर न्यूज

मोहाली में बुधवार को पैरागाॅन और 
शिवालिक स्कूल समेत चार स्कूलों 
को बम से उड़ाने की धमकी मिलने 
से हड़कंप मच गया। सेक्टर-71 
स्थित दोनों स्कूलों के अलावा विवेक 
हाई स्कूल और फेज-2 स्थित ज्ञान 
ज्योति स्कूल को भी धमकी मिलने 
की सूचना है। सुरक्षा को देखते हुए 
स्कूल प्रबंधन ने एहतियाती कदम 
उठाते हुए विद्यार्थियों को घर भेजने 
की प्रक्रिया शुरू कर दी।
  पैरागाॅन और शिवालिक स्कूल 
प्रबंधन की ओर से अभिभावकों को 
तत्काल संदेश भेजकर सुरक्षा संबंधी 
चिंता के चलते स्कूल बंद किए जाने 
की जानकारी दी गई। निजी वाहनों 

से आने-जाने वाले विद्यार्थियों के 
अभिभावकों को बच्चों को स्कूल 
रिसेप्शन से लेने के लिए कहा गया। 
वहीं, स्कूल बस से जाने वाले 
विद्यार्थियों को उनके नियमित रूट 
के अनुसार घर छोड़ा जा रहा है।
स्कूल की ओर से जारी सूचना के 
अनुसार नर्सरी से कक्षा पहली तक 
के बस रूट सुबह 11:30 बजे शुरू 
किए जाएंगे, जबकि कक्षा दूसरी से 
12वीं तक के विद्यार्थियों के बस रूट 
सुबह 10:30 बजे से शुरू करने की 

जानकारी दी गई। अभिभावकों से 
निर्धारित बस स्टॉप पर मौजूद रहकर 
बच्चों को लेने की अपील की गई है।
   एक साथ कई स्कूलों को धमकी 
मिलने के बाद पुलिस और सुरक्षा 
एजेंसियां सक्रिय हो गई हैं। स्कूल 
परिसरों की सुरक्षा जांच की जा 
रही है और धमकी के स्रोत का पता 
लगाने का प्रयास किया जा रहा है। 
अधिकारियों की ओर से अभी यह 
स्पष्ट नहीं किया गया है कि धमकी 
किस माध्यम से और किसने भेजी है।

पैरागाॅन समेत चार स्कूलों को बम से उड़ाने 
की धमकी, बच्चों की छुट्टी कर घर भेजा

गुरशरण सिंह / सुरिंदर सिंह अंकुश
समर न्यूज | मोहाली

वार्ड नंबर-27 की पार्षद परविंदर 
कौर ने सेक्टर-68 स्थित सिटी पार्क 
की सफाई व्यवस्था सुधारने की मांग 
की है। उन्होंने नगर निगम आयुक्त को 
पत्र लिखकर पार्क की बिगड़ती स्थिति 
से अवगत कराया और जल्द सफाई 
करवाने का आग्रह किया। नगर निगम 
की आधिकारिक वेबसाइट पर भी 
परविंदर कौर को वार्ड-27 की पार्षद के 
रूप में सूचीबद्ध किया गया है। पत्र में 

पार्षद परविंदर कौर ने बताया कि पार्क 
की देखरेख का टेंडर लगभग डेढ़ महीने 
से समाप्त है। उनके अनुसार, नियमित 
सफाई नहीं होने से पार्क की हालत 
खराब हो रही है और लोगों को सैर 
करने में परेशानी का सामना करना पड़ 
रहा है। उन्होंने कहा कि यह बड़ा पार्क 
है, जहां आसपास के विभिन्न सेक्टरों के 
निवासी सैर के लिए आते हैं। रखरखाव 
प्रभावित होने से इन लोगों को असुविधा 
हो रही है। उन्होंने नागरिकों की सुविधा 
को ध्यान में रखते हुए पार्क की सफाई 
शीघ्र करवाने की मांग उठाई।

सेक्टर-68 के सिटी पार्क 
में सफाई करने की मांग

मुकुल शर्मा | पंचकूला
समर न्यूज

हरियाणा कांग्रेस ‘लोकतंत्र बचाओ 
सप्ताह’ और राष्ट्रव्यापी ‘वोट बचाओ–
देश बचाओ’ अभियान के तहत 8 
अक्टूबर को पंचकूला में राज्य निर्वाचन 
आयोग कार्यालय का घेराव करेगी। 
पार्टी की ओर से शांतिपूर्ण विरोध मार्च 
निकालकर ज्ञापन सौंपने का कार्यक्रम 
घोषित किया गया है। कार्यक्रम कांग्रेस 

के प्रदेश प्रभारी संजय दत्त के 
मार्गदर्शन, प्रदेश अध्यक्ष राव 
नरेंद्र सिंह की अध्यक्षता और 
अभियान प्रभारी वीरभान मेहता 
के नेतृत्व में आयोजित होगा। 
आयोजकों के अनुसार, इंडिया 
गठबंधन के सहयोगी दलों के नेता 
और कार्यकर्ता भी इसमें शामिल होंगे। 
वीरभान मेहता ने कहा कि अभियान 
के माध्यम से लोगों को लोकतंत्र और 
मताधिकार की रक्षा के प्रति जागरूक 

किया जा रहा है। कार्यकर्ता 
लोकतांत्रिक तरीके से अपनी 
मांगें निर्वाचन आयोग के समक्ष 
रखेंगे। हरियाणा महिला कांग्रेस 
की पूर्व अध्यक्ष सुधा भारद्वाज 
ने कहा कि चुनावी प्रक्रिया में 

पारदर्शिता, निष्पक्षता और जवाबदेही 
जरूरी है।  आयोजकों ने विधायक चंद्र 
मोहन, पूर्व विधायक प्रदीप चौधरी और 
जिला कांग्रेस अध्यक्ष संजय चौहान की 
भागीदारी की जानकारी दी है।

‘वोट बचाओ-देश बचाओ’ अभियान के तहत कल निर्वाचन आयोग कार्यालय का घेराव

भाजपा जिलाध्यक्ष संजीव वशिष्ठ बोले- पांचवीं-छठी 
मंजिल तक पीजी बनाना सरासर गलत: भाजपा जिला 
अध्यक्ष संजीव वशिष्ठ का कहना है कि पीजी पॉलिसी और निर्धारित 
कानून के अनुसार ही पीजी का निर्माण और संचालन होना चाहिए। 
नियमों को ताक पर रखकर किसी भवन को पांचवीं या छठी मंजिल 
तक ले जाना बिल्कुल गलत है। यदि किसी क्षेत्र में स्वीकृत नियमों 
के विपरीत बहुमंजिला निर्माण हो रहा है तो संबंधित विभागों को तुरंत जांच करनी 
चाहिए। लोगों की सुरक्षा के साथ किसी भी तरह का समझौता नहीं होना चाहिए। 
प्रशासन को ऐसे निर्माणों पर समय रहते कार्रवाई करनी चाहिए, ताकि सुहाना जैसे 
हादसे की पुनरावृत्ति न हो।
यह भी कार्रवाई हादसे के बाद ही क्यों? बलौंगी में सामने आ रहे निर्माण को लेकर 
सबसे बड़ा सवाल यही है कि क्या प्रशासन किसी बड़े हादसे का इंतजार कर रहा 
है? यदि निर्माण नियमों के मुताबिक है तो संबंधित विभाग इसकी मंजूरी और वैधता 
स्पष्ट कर सकते हैं। निर्माण नियमों के विपरीत है तो समय रहते कार्रवाई जरूरी 
है। घनी आबादी के बीच ऊंची मंजिलों पर पीजी का निर्माण केवल भवन का मामला 
नहीं, बल्कि लोगों और आसपास के निवासियों की सुरक्षा से भी जुड़ा है।

एडवोकेट जतिन कुमार सैनी बोले- पीजी रेगुलेशन्स 
एक्ट के तहत हो पूरा संचालन: एडवोकेट जतिन कुमार 
सैनी का कहना है कि पीजी का संचालन और निर्माण निर्धारित 
नियमों के अनुसार ही होना चाहिए। पीजी रेगुलेशन्स एक्ट के 

तहत पीजी में रहने वाले सभी लोगों की उचित वेरिफिकेशन होनी 
चाहिए। पीजी संचालकों को यह सुनिश्चित करना चाहिए कि वहां 
रहने वाले लोगों का पूरा रिकॉर्ड उपलब्ध हो और सुरक्षा नियमों का पालन हो। 
बहुमंजिला इमारतों में पीजी चलाने से पहले भवन की सुरक्षा, निर्धारित मानकों 
और संबंधित विभागों की अनुमति की जांच जरूरी है। नियमों की अनदेखी कर 

पीजी चलाने से भविष्य में किसी बड़े हादसे की स्थिति बन सकती है।

सुहाना में पीजी-जिम वाली इमारत ढहने से गई थी दो लोगों की जान
बहुमंजिला पीजी और जिम से जुड़े निर्माण में लापरवाही का खामियाजा मोहाली 
पहले भुगत चुका है। दिसंबर 2024 में सुहाना में एक बहुमंजिला इमारत ढह 
गई थी। इमारत में जिम के साथ ऊपरी मंजिलों पर पीजी चल रहा था। हादसे में 
दो लोगों की मौत हुई थी। हादसे के बाद की जांच में भवन निर्माण और सुरक्षा 
मानकों को लेकर गंभीर सवाल सामने आए थे। इस घटना ने घनी आबादी वाले 
क्षेत्रों में बहुमंजिला निर्माण और पीजी संचालन की सुरक्षा व्यवस्था पर भी सवाल 
खड़े किए थे।

हादसे के बाद अवैध निर्माण पर चला था बुलडोजर
सुहाना हादसे के बाद नगर निगम ने कई इलाकों में बिना मंजूरी चल रहे 
निर्माणों के खिलाफ कार्रवाई शुरू की थी। अधिकारियों की ओर से बिना मंजूरी 
निर्माण शुरू न होने देने और नियमों का उल्लंघन मिलने पर कार्रवाई के निर्देश 
दिए गए थे। अब बिलॉन्गी में सामने आ रहे पांचवीं और छठी मंजिल के निर्माण 
ने एक बार फिर यह सवाल खड़ा कर दिया है कि क्या पुराने हादसे से प्रशासन 
ने कोई सबक लिया है? क्या इन इमारतों के नक्शे, मंजूर ऊंचाई, स्ट्रक्चरल 
सेफ्टी, फायर सेफ्टी और पीजी संचालन की अनुमति की जांच की जा रही है?

विरासत फर्नीचर का डेटाबेस बनाने की मांग 
जग्गा ने चंडीगढ़ के विरासत फर्नीचर के संरक्षण के लिए स्थायी 
व्यवस्था बनाने की भी मांग की है। इसमें प्रशासनिक रिकॉर्ड में उपलब्ध 
फर्नीचर की सूची तैयार करने, विदेशों में पहुंच चुके या गायब विरासत 
सामान का केंद्रीय डेटाबेस बनाने तथा जरूरत पड़ने पर इंटरपोल, 
कस्टम विभाग, संग्रहालयों और अंतरराष्ट्रीय सांस्कृतिक संस्थाओं के 
साथ समन्वय करने का सुझाव दिया है। उन्होंने प्रशासक से मांग की 
है कि हेरिटेज आइटम प्रोटेक्शन सेल (एचआईपीसी) को प्रभावी रूप 
से सक्रिय किया जाए और जिन वस्तुओं पर चंडीगढ़ का वैध स्वामित्व 
साबित हो, उनकी वापसी और पुनर्स्थापना (रिपैट्रिएशन) के लिए कानूनी 
और राजनयिक कार्रवाई की जाए। जग्गा ने संविधान के अनुच्छेद 49 
का हवाला देते हुए कहा कि राष्ट्रीय महत्व की कला और ऐतिहासिक 
वस्तुओं की सुरक्षा राज्य का दायित्व है। इसलिए नीदरलैंड की नीलामी से 
पहले कार्रवाई करना जरूरी है।

गुरमीत सिंह | डेराबस्सी
समर न्यूज 

डेराबस्सी तहसील में जाली 
एनओसी के आधार पर कराई गई 
रजिस्ट्रियों का मामला अब प्रॉपर्टी 
मालिकों के लिए नई परेशानी 
बन गया है। नगर परिषद ने ऐसी 
संपत्तियों के नक्शे पास करने पर 
रोक लगा दी है। अब संबंधित 
मालिकों को निर्धारित सरकारी फीस 
जमा करवाकर दोबारा असली 
एनओसी लेनी होगी। 
   इसके बाद ही नगर परिषद की 
ओर से नक्शा पास किया जाएगा। 
जाली  एन ओ सी मामले में पुलिस 
ने 8 लोगों को नामजद किया था। 
इनमें से 6 को जेल जाना पड़ा, 
जबकि जांच के दौरान एक व्यक्ति 
का नाम हटा दिया गया और एक को 
बाहर से ही जमानत मिल गई। 

जाली एनओसी से रजिस्ट्री 
कराने वालों को अब दोबारा 

देनी होगी सरकारी फीस

सुरिंदर सिंह अंकुश | मोहाली
समर न्यूज 

वार्ड नंबर-44 के सेक्टर-74 में 
बुधवार को पेड़ों की आवश्यक छंटाई 
का कार्य करवाया गया। मोहाली के 
मेयर की निजी सहायक सतविंदर कौर 
और पार्षद एडवोकेट सुखवीर सिंह 
गिल की ओर से यह कार्य क्षेत्र की 
सफाई, सुंदरता और लोगों की सुविधा 
को ध्यान में रखते हुए कराया गया। 
इस दौरान इलाके में पेड़ों की जरूरत 
के अनुसार छंटाई की गई। इस पहल 
का उद्देश्य क्षेत्र को व्यवस्थित बनाए 

रखने के साथ स्थानीय निवासियों 
की सुविधा का ध्यान रखना था। 
सार्वजनिक स्थानों के रखरखाव से 
जुड़े इस कार्य को लेकर क्षेत्रवासियों 
ने संतोष व्यक्त किया। स्थानीय लोगों 
ने पेड़ों की छंटाई करवाने के लिए 
सतविंदर कौर और पार्षद सुखवीर 
सिंह गिल का धन्यवाद किया। 
   उन्होंने इलाके की सफाई और 
सुंदरता के लिए किए गए इस प्रयास 
की सराहना की। पार्षद परविंदर कौर 
ने निगम आयुक्त से आग्रह किया 
कि पार्क की स्थिति सुधारने के लिए 
आवश्यक कार्रवाई की जाए।

सेक्टर-74 में पेड़ों की छंटाई करवाने 
पर क्षेत्रवासियों ने जताया आभार

पार्षद पति ने निगम आयुक्त को सौंपा कार्रवाई के लिए पत्र



जगदीश लाल | नवांशहर
समर न्यूज

गवर्नमेंट मेडिकल कॉलेज एवं 
अस्पताल, सेक्टर-32, चंडीगढ़ में 
रक्तदान दिवस मनाया गया। इस 
अवसर पर रक्तदाताओं, शरीर दान 
करने वाले परिवारों तथा सहयोग 
देने वाली विभिन्न समितियों के 
प्रतिनिधियों को सम्मानित किया गया। 
कार्यक्रम की अध्यक्षता पंजाब के 
राज्यपाल एवं चंडीगढ़ के प्रशासक 
श्री गुलाबचंद कटारिया ने की।
   कार्यक्रम के दौरान दोआबा 
सेवा समिति, नवांशहर के जनरल 
सेक्रेटरी रतन कुमार जैन को शरीर 
दान के क्षेत्र में सहयोग देने तथा 
अन्य समाजसेवी कार्यों में महत्वपूर्ण 
योगदान के लिए राज्यपाल श्री 
गुलाबचंद कटारिया ने सम्मान चिन्ह 
एवं प्रशंसा पत्र देकर सम्मानित 
किया। समाजसेवक रतन कुमार 

जैन को इससे पहले भी विभिन्न 
संस्थाओं तथा प्रशासन की ओर से 
समाजसेवा के क्षेत्र में उल्लेखनीय 
योगदान के लिए सम्मानित किया जा 
चुका है। इस अवसर पर राज्यपाल 
गुलाबचंद कटारिया ने शरीर दान 
और रक्तदान के महत्व के बारे में 
विस्तार से जानकारी दी और लोगों 
को इन पुनीत कार्यों के लिए आगे 
आने के लिए प्रेरित किया। रतन 

कुमार जैन ने कहा कि राज्यपाल 
श्री गुलाबचंद कटारिया की प्रेरणा 
तथा गवर्नमेंट मेडिकल कॉलेज एवं 
अस्पताल, सेक्टर-32, चंडीगढ़ की 
डायरेक्टर एवं प्रिंसिपल डॉ. रवनीत 
कौर के प्रयासों से अब शरीर दान 
करने वाले व्यक्ति के पार्थिव शरीर 
को मेडिकल कॉलेज की टीम स्वयं 
जाकर पूरे आदर-सम्मान के साथ 
लेकर आती है।

नीलकमल मोनू | लुधियाना
समर न्यूज

गुरुद्वारा शहीद बाबा दीप सिंह जी, 
मॉडल टाउन एक्सटेंशन, लुधियाना 
में जप-तप चौपहरा समागम श्रद्धा, 
भक्ति और उत्साह के साथ आयोजित 
किया गया। समागम में शहर के 
विभिन्न क्षेत्रों से बड़ी संख्या में संगत ने 
पहुंचकर गुरुद्वारा साहिब में माथा टेका 
और गुरु घर की खुशियां प्राप्त कीं। 
समागम के दौरान संगत ने गुरबाणी 
का जाप और सिमरन करते हुए गुरु 
चरणों से जुड़कर आध्यात्मिक शांति 
प्राप्त की। इस दौरान गुरुद्वारा साहिब 
का वातावरण गुरबाणी, सिमरन और 
सेवा से भक्तिमय बना रहा। संगत 

ने समागम में बढ़-चढ़कर हिस्सा 
लेते हुए गुरु घर की सेवा निभाई। 
संगत ने पंगत में बैठकर लंगर छका। 
   इस अवसर पर मुख्य सेवादार 
सुरिंदरपाल सिंह बिंदरा, जनरल 
सचिव सुखविंदरपाल सिंह सूदन, 
नवप्रीत सिंह बिंदरा, हरप्रीत सिंह 
राजधानी, जसविंदर सिंह सोढ़ी, 
अमरपाल सिंह सूदन तथा गुरुद्वारा 
साहिब के ट्रस्टी अमरजीत सिंह 
ढिल्लों सहित अन्य सेवादार मौजूद 
रहे। प्रबंधक कमेटी की ओर से 
समागम में पहुंची समस्त संगत 
का तहेदिल से धन्यवाद किया गया  
और भविष्य में भी धार्मिक समागमों 
में इसी प्रकार सहयोग देने की 
अपील की गई।

नीलकमल मोनू | लुधियाना
समर न्यूज

भावाधस लुधियाना की ओर से 
भगवान वाल्मीकि महाराज जी के 
पावन प्रकट दिवस के उपलक्ष्य में 

25 अक्टूबर को मॉडल 
टाउन एक्सटेंशन में 
29वां राज्य स्तरीय 
समारोह आयोजित 

किया जा रहा है। समारोह को लेकर 
तैयारियां जोर-शोर से चल रही हैं। 
भावाधस के राष्ट्रीय मुख्य संचालक 
नरेश धींगान ने बताया कि इस राज्य 
स्तरीय समारोह में पंजाब के विभिन्न 
क्षेत्रों से बड़ी संख्या में श्रद्धालु एवं 
भक्तजन पहुंचेंगे। 
   उन्होंने कहा कि समारोह को 
लेकर भावाधस के पदाधिकारियों 
और कार्यकर्ताओं द्वारा तैयारियों 
को अंतिम रूप दिया जा रहा है। 
नरेश धींगान ने कहा कि भगवान 
वाल्मीकि महाराज जी के प्रकट 
दिवस को श्रद्धा और उत्साह 
के साथ मनाने के लिए सभी  
आवश्यक प्रबंध किए जा रहे हैं। 
समारोह में पंजाब के विभिन्न जिलों 
से आने वाली संगत का स्वागत 
किया जाएगा।

समर न्यूज | लुधियाना/चंडीगढ़

पंजाब विजिलेंस ब्यूरो ने भ्रष्टाचार 
के खिलाफ कार्रवाई करते हुए 
लोहारा स्थित पटवारखाना में 
तैनात पटवारी अंकुर कटारिया 
और उसके कथित एजेंट राजा 
को 4,000 रुपए रिश्वत लेते रंगे 
हाथ गिरफ्तार किया है। दोनों के 
खिलाफ भ्रष्टाचार निवारण कानून 
के तहत मामला दर्ज किया गया है। 
विजिलेंस के अनुसार न्यू राम 
नगर, लोहारा निवासी एक महिला 
को बैंक ऋण के लिए अपने 
मकान का 30 साल का स्वामित्व 
रिकॉर्ड चाहिए था। आरोप है कि 
पटवारी ने उसे राजा से संपर्क 
करने को कहा। 
शिकायत के मुताबिक राजा ने 
रिकॉर्ड उपलब्ध करवाने के 
बदले 5,000 रुपए मांगे और 
पहले 1,000 रुपए ले लिए। 
महिला ने इसकी शिकायत 
विजिलेंस ब्यूरो, लुधियाना रेंज 
में की। टीम ने जाल बिछाकर 
दो सरकारी गवाहों की मौजूदगी 
में शेष 4,000 रुपए लेते दोनों 
आरोपियों को काबू कर लिया। 
मामले की आगे जांच जारी है।

पंजाब के राज्यपाल गुलाबचंद कटारिया ने 
समाजसेवक रतन जैन को किया सम्मानित

{पंचकूला में चालक का 30 हजार 
रुपये का चालान, वाहन जब्त कर 
सेक्टर-14 थाने में खड़ा कराया

करुणा मित्तल | पंचकूला
समर न्यूज

अनधिकृत लाल-नीली बत्ती लगाकर 
घूम रही एक कार को डीसीपी 
क्राइम एंड ट्रैफिक अमरिंदर सिंह 
ने करीब पांच किलोमीटर पीछा 
करने के बाद रुकवाया। पुलिस के 
अनुसार, यातायात नियमों के विभिन्न 
उल्लंघनों पर चालक का 30 हजार 
रुपये का चालान किया गया और 
कार को जब्त कर सेक्टर-14 थाने 
में खड़ा कराया गया।
   घटना बीती रात करीब साढ़े 
आठ बजे की है। अमरिंदर सिंह 
सरकारी वाहन से सेक्टर-14 की 
मार्केट के पास से गुजर रहे थे। इसी 
दौरान उनकी नजर अस्थायी नंबर 
प्लेट वाली कार पर पड़ी, जिस पर 

अनधिकृत लाल-नीली बत्ती लगी 
थी। कार में दो युवक सवार थे।
   पुलिस के मुताबिक, डीसीपी 
ने चालक को रुकने का इशारा 
किया, लेकिन उसने कार रोकने के 
बजाय दौड़ा दी। चालक मार्केट के 

आसपास के रिहायशी इलाकों में 
कार घुमाता रहा। इसके बाद डीसीपी 
ने उसका पीछा किया और करीब 
पांच किलोमीटर आगे सेक्टर-15 के 
पास कार रुकवा ली।
   मौके पर सिटी ट्रैफिक थाना 
प्रभारी को बुलाया गया। वाहन और 
यातायात नियमों के उल्लंघनों की 
जांच के बाद चालान तथा कार 
जब्त करने की कार्रवाई की गई। 
पुलिस की ओर से साझा विवरण में 
चालक की पहचान और चालान की 
अलग-अलग मदों का उल्लेख नहीं  
किया गया है।
   पुलिस कमिश्नर पंकज नैन ने 
कहा कि अनधिकृत लाल-नीली 
बत्ती, सायरन, काली फिल्म और 
अवैध स्टीकर वाले वाहनों पर नजर 
रखी जा रही है। यातायात व्यवस्था 
को सुरक्षित और अनुशासित  
बनाए रखने के लिए कार्रवाई आगे 
भी जारी रहेगी।

लाल-नीली बत्ती लगी कार को डीसीपी  
ने पांच किलोमीटर पीछा कर रुकवाया

{धार्मिक आयोजनों से 
यातायात प्रभावित होने का 
दावा; प्रशासन से मौके का 
निरीक्षण कर कार्रवाई करने की 
अपील

मुकुल शर्मा | पंचकूला
समर न्यूज

जननायक जनता पार्टी के जिला 
अध्यक्ष ओपी सिहाग ने शहीद भगत 
सिंह चौक के आसपास सरकारी 
जमीन पर कथित अतिक्रमण का 
मुद्दा उठाया है। उन्होंने आरोप 
लगाया कि सेक्टर-11 की पार्किंग 
और सेक्टर-14 के पार्क में धार्मिक 
गतिविधियों की आड़ में निर्माण का 
विस्तार किया जा रहा है।
   सिहाग के अनुसार, तत्कालीन 
हुडा ने चौक के पास दोनों सेक्टरों 
में करीब आधा-आधा एकड़ जमीन 
पार्क के लिए छोड़ी थी। बाद में 
सेक्टर-11 की मार्केट में वाहनों की 
बढ़ती संख्या के कारण वहां पार्क 
की जगह पक्की पार्किंग विकसित 
की गई।
   उन्होंने आरोप लगाया कि सेक्टर-
11 में पहले मंगलवार को भंडारा 
लगाया जाता था। इसके बाद मंदिर 
का निर्माण हुआ और उसका आकार 

बढ़ता गया। सेक्टर-14 के पार्क में 
भी छोटे धार्मिक स्थल का विस्तार 
कर जमीन घेरने का आरोप लगाया 
गया।
   सिहाग ने कहा कि भंडारों और 
अन्य आयोजनों के दौरान व्यस्त 
चौराहे पर यातायात प्रभावित 
होता है। उन्होंने अधिकारियों की 
कार्यप्रणाली पर सवाल उठाते हुए 
कहा कि धार्मिक आस्था का सम्मान 
जरूरी है, लेकिन सरकारी जमीन पर 
अतिक्रमण स्वीकार नहीं किया जा 
सकता।
उन्होंने जिला प्रशासन, ट्रैफिक 
पुलिस और हरियाणा शहरी 
विकास प्राधिकरण से दोनों स्थानों 
का निरीक्षण कर जमीन की 
स्थिति स्पष्ट करने की मांग की। 
अतिक्रमण मिलने पर कार्रवाई 
का आग्रह किया गया। उपलब्ध  
बयान में प्रशासन और संबंधित 
समितियों का पक्ष शामिल नहीं है।

पंचकूला में सरकारी पार्क व 
पार्किंग पर कब्जे का आरोप

एजेंसी। नई दिल्ली

दिल्ली की मुख्यमंत्री रेखा गुप्ता ने 
महिलाओं और बच्चियों को हिंसा की 
स्थिति में तत्काल सहायता उपलब्ध 
कराने के लिए संचालित सखी वन 
स्टॉप केंद्रों की निगरानी और मजबूत 
करने के निर्देश दिए हैं। उन्होंने कहा 
कि इन केंद्रों में दर्ज मामलों की 
केवल संख्या बताना पर्याप्त नहीं 
होगा, बल्कि प्रत्येक मामले में पुलिस 
कार्रवाई, प्राथमिकी की स्थिति, 
आरोपी के खिलाफ हुई कार्रवाई और 
पीड़िता को मिली सहायता का भी 
रिकॉर्ड रखा जाना चाहिए। 
   सभी सखी केंद्रों को अब मामलों 
की विस्तृत मासिक फॉलोअप रिपोर्ट 
मुख्यमंत्री कार्यालय को भेजनी होगी। 
मुख्यमंत्री ने लोक नायक अस्पताल 
स्थित सखी वन स्टॉप केंद्र का 
निरीक्षण कर वहां महिलाओं और 
बच्चियों को मिल रही चिकित्सा, 
कानूनी और मनोवैज्ञानिक सहायता 
की समीक्षा की। उन्होंने अधिकारियों 
से मामलों की जांच, परामर्श, पुलिस 

सहायता, कानूनी मदद, अस्थायी 
आश्रय और अब तक हुई कार्रवाई 
की जानकारी ली। उन्होंने कहा कि 
किसी महिला या बच्ची को मदद 
मांगने के बाद केवल शिकायत दर्ज 
होने तक सीमित नहीं रहना चाहिए, 
बल्कि मामले के अंतिम परिणाम 
तक उसका फॉलोअप किया जाना 
जरूरी है।
  {पुलिस कार्रवाई की होगी 
निगरानी - रेखा गुप्ता ने निर्देश 
दिया कि यदि किसी मामले में थाने 

से जानकारी मिलने में देरी होती है तो 
उसका रिकॉर्ड रखा जाए और जरूरत 
पड़ने पर वरिष्ठ पुलिस अधिकारियों 
के संज्ञान में मामला लाया जाए। 
पीड़िता और उसके परिवार को भी 
मामले में हुई कार्रवाई की स्थिति से 
अवगत कराने पर जोर दिया गया है। 
पॉक्सो से जुड़े मामलों में अलग और 
पूरी तरह गोपनीय रिकॉर्ड रखने तथा 
प्राथमिकी, गिरफ्तारी और आगे की 
कानूनी प्रक्रिया की नियमित निगरानी 
करने को कहा गया है।

जगदीश लाल | नवांशहर
समर न्यूज

दोआबा ग्रुप ऑफ कॉलेजिज़, राहों में 
विद्यार्थियों को सड़क सुरक्षा, ट्रैफिक 
नियमों और दुर्घटनाओं से बचाव 
के प्रति जागरूक करने के उद्देश्य 
से विशेष सड़क सुरक्षा जागरूकता 
सेमिनार आयोजित किया गया।
   सेमिनार में डीएसपी ट्रैफिक पुलिस 
नवांशहर सुरिंदर चंद और ट्रैफिक 
पुलिस स्टाफ के परवीन कुमार ने 
विद्यार्थियों को संबोधित किया। 
उन्होंने हेलमेट और सीट बेल्ट के 
नियमित इस्तेमाल, ट्रैफिक सिग्नलों 
का पालन, सुरक्षित गति से वाहन 
चलाने, ड्राइविंग के दौरान मोबाइल 
फोन का उपयोग न करने तथा नशे 
की हालत में वाहन न चलाने पर 
विशेष जोर दिया। अधिकारियों ने 

विद्यार्थियों से अपील की कि वे स्वयं 
सड़क सुरक्षा नियमों का पालन करने 
के साथ अपने परिवार और समाज 
में भी जागरूकता फैलाएं। सेमिनार 
के दौरान सड़क दुर्घटना की स्थिति 
में किए जाने वाले जरूरी कदमों 
का व्यावहारिक प्रदर्शन भी किया 
गया। विद्यार्थियों को बताया गया कि 
दुर्घटना होने पर तुरंत आपातकालीन 
सहायता के लिए 112 नंबर पर 
संपर्क किया जा सकता है और 

घायल व्यक्ति को जल्द से जल्द 
चिकित्सा सहायता उपलब्ध कराना 
जरूरी है। गुड सेमेरिटन व्यवस्था के 
तहत दुर्घटना पीड़ितों की मदद करने 
वाले लोगों को प्रोत्साहित करने की 
जानकारी भी दी गई। इसके अलावा 
विद्यार्थियों को सड़क दुर्घटना 
पीड़ितों के लिए उपलब्ध कैशलेस 
उपचार व्यवस्था और हिट-एंड-रन 
मामलों में मुआवजे संबंधी प्रावधानों 
के बारे में भी बताया गया।

नवांशहर में विद्यार्थियों को सड़क 
सुरक्षा के प्रति किया जागरूक

सखी केंद्रों की मासिक रिपोर्ट अब सीधे 
मुख्यमंत्री कार्यालय को भेजी जाएगी

एक ही स्थान पर  
कई सुविधाएं

सखी वन स्टॉप केंद्रों का उद्देश्य हिंसा 
से प्रभावित महिलाओं और बच्चियों को 
एक ही स्थान पर आवश्यक सहायता 
उपलब्ध कराना है। यहां आपात 
चिकित्सा जांच, मनोवैज्ञानिक और 
सामाजिक परामर्श, पुलिस सहायता, 
मुफ्त कानूनी सलाह तथा प्राथमिकी 
दर्ज कराने में मदद दी जाती है। 
जरूरतमंद महिलाओं को अल्प अवधि 
के लिए सुरक्षित आश्रय, भोजन और 
कपड़े जैसी सुविधाएं भी उपलब्ध 
कराई जाती हैं। इन सेवाओं के लिए 
महिला हेल्पलाइन 181 के माध्यम से 
भी सहायता ली जा सकती है।
जरूरत के अनुसार सहायता
मुख्यमंत्री ने परामर्श व्यवस्था की 
समीक्षा करते हुए कहा कि हर 
मामले में सहायता पीड़िता की 
परिस्थितियों और जरूरत के अनुसार 
होनी चाहिए। जहां तत्काल पुलिस 
या कानूनी हस्तक्षेप जरूरी हो, वहां 
संबंधित एजेंसियों को बिना देरी 
सक्रिय किया जाए। 

रेखा गुप्ता ने लोक नायक अस्पताल के केंद्र का किया निरीक्षण, पॉक्सो मामलों में समयबद्ध कार्रवाई के निर्देश

दोआबा ग्रुप ऑफ कॉलेजिज में ट्रैफिक पुलिस ने लगाया जागरूकता सेमिनार

समर न्यूज | लालडू

शिरोमणि अकाली दल के कोषाध्यक्ष 
एवं पूर्व विधायक एन.के.शर्मा ने 
कहा है कि शिरोमणि अकाली दल 
का चुनावी घोषणा पत्र लोगों द्वारा 
तैयार किया जाएगा। इसके लिए पार्टी 
के तमाम नेता व कार्यकर्ता जनता से 
रूबरू होकर उनकी समस्याएं सुनेंगे। 
एनके शर्मा पार्टी द्वारा शुरू किए गए 
जनसंपर्क अभियान के तहत लालडू 
में कार्यकर्ताओं से रूबरू हुए और 
उन्हें लालडू, हंडेसरा सर्कल के गांवों 
में घर-घर जाने के लिए रवाना किया।
   शर्मा ने कहा कि इस अभियान के 
तहत लोगों से घर-घर जाकर उनकी 
समस्याओं को समझा जा रहा है तथा 
आगामी सरकार से उनकी उम्मीदों के 

बारे में पूछा जा रहा है। पूर्व विधायक 
ने कहा कि इन सुझावों के आधार पर 
ही जनता की प्राथमिकता वाला एक 
घोषणा पत्र तैयार किया जाएगा। इस 
घोषणा पत्र में लोगों की समस्याओं 
का समाधान बताया जाएगा। उन्होंने 
कहा कि आज लालडू ही नहीं समूचे 
पंजाब के लोग आम आदमी पार्टी 

सरकार की नीतियों से परेशान 
हैं। इस अवसर पर अकाली नेता 
बुल्लू राणा, संजू प्रजापत, गुरविंद्र 
हसनपुर, रघुबीर जुनेजा, हरदम 
जासधना, रोहित रतन, मोहित राणा, 
परम ढींडसा, राजबीर सिंह राणा  व 
मनजीत सिंह मलिकपुर समेत कई 
गणमान्य मौजूद थे।

दलजीत विक्की 
लुधियाना | समर न्यूज

पंजाब के मुख्यमंत्री भगवंत मान के 
कैंप ऑफिस समेत विभिन्न स्थानों 
पर सीबीआई की कार्रवाई को लेकर 
बुधवार को लुधियाना में आम 
आदमी पार्टी और भाजपा के बीच 
तीखा राजनीतिक टकराव देखने को 
मिला। सीबीआई कार्रवाई के विरोध 
में आप नेताओं और कार्यकर्ताओं ने 
गिल रोड स्थित दाना मंडी में भाजपा 
कार्यालय के बाहर प्रदर्शन किया। 
  इसके जवाब में भाजपा 
कार्यकर्ताओं ने मुख्यमंत्री भगवंत 
मान का पुतला फूंका। दोनों दलों के 
आमने-सामने आने की आशंका को 
देखते हुए पुलिस ने भाजपा कार्यालय 

के आसपास भारी सुरक्षा व्यवस्था 
करते हुए बैरिकेडिंग की थी। 
आप जिला अध्यक्ष जतिंदर खंगूड़ा, 
विधायक दलजीत ग्रेवाल भोला, 
अशोक पराशर पप्पी, जीवन 
सिंह संगोवाल और कुलवंत सिंह 
सिद्धू के नेतृत्व में बड़ी संख्या में 
कार्यकर्ता दोपहर बाद दाना मंडी 

पहुंचे। प्रदर्शनकारियों ने बैरिकेडिंग 
के पास भाजपा और केंद्र सरकार 
के खिलाफ नारेबाजी की। आप 
नेताओं ने आरोप लगाया कि चुनाव 
से पहले केंद्र सरकार केंद्रीय जांच 
एजेंसियों का इस्तेमाल कर पंजाब 
की निर्वाचित सरकार को बदनाम 
करने का प्रयास कर रही है। 

वहीं भाजपा जिला अध्यक्ष सुनील 
मौदगिल के नेतृत्व में कार्यकर्ताओं 
ने आप के प्रदर्शन का जवाब देते 
हुए भगवंत मान का पुतला फूंका। 
मौदगिल ने कहा कि सीबीआई की 
कार्रवाई पंजाब एवं हरियाणा हाईकोर्ट 
के आदेश के बाद हुई है और सरकार 
को जांच का सामना करना चाहिए। 
   उन्होंने पंजाब सरकार पर कानून-
व्यवस्था को लेकर भी सवाल उठाए। 
दोनों दलों के प्रदर्शन के चलते 
भाजपा कार्यालय के आसपास 
पुलिस बल तैनात रहा। पुलिस ने 
बैरिकेडिंग के जरिए दोनों पक्षों को 
आमने-सामने आने से रोकने की 
कोशिश की। सीबीआई कार्रवाई को 
लेकर आप इसे राजनीतिक कार्रवाई 
बता रही है।

समर न्यूज | चंडीगढ़ 

मनी लॉन्ड्रिंग मामले में पंजाब पुलिस 
के निलंबित पूर्व डीआईजी हरचरण 
सिंह भुल्लर को अदालत में पेश 
करने के लिए नया प्रोडक्शन वारंट 
जारी किया गया है। चंडीगढ़ की 
विशेष धनशोधन निवारण अधिनियम 
(पीएमएलए) अदालत ने बुड़ैल 
स्थित मॉडल जेल के अधीक्षक 
को निर्देश दिया है कि भुल्लर को 
9 अक्टूबर को अदालत के समक्ष 
शारीरिक रूप से पेश किया जाए। 
  इससे पहले प्रवर्तन निदेशालय 
(ईडी) की अर्जी पर बुधवार को पेशी 
के लिए वारंट जारी हुआ था, लेकिन 
शहर में वीआईपी दौरे के कारण 
पर्याप्त पुलिस बल उपलब्ध नहीं होने 
से उन्हें अदालत में नहीं लाया जा 
सका। अदालत ने उनकी वीडियो 
कॉन्फ्रेंसिंग के जरिए पेशी कराई थी।   
सीबीआई मामले से जुड़ी ईडी जांच 
ईडी ने 6 नवंबर 2025 को मनी 
लॉन्ड्रिंग के आरोपों की जांच के 

लिए ईसीआईआर दर्ज की थी। यह 
कार्रवाई सीबीआई की ओर से 16 
अक्टूबर 2025 को दर्ज भ्रष्टाचार 
के मामले के आधार पर शुरू हुई। 
उस मामले में आरोप है कि तत्कालीन 
रोपड़ रेंज डीआईजी भुल्लर ने एक 
निजी बिचौलिए कृष्णानु शारदा के 
माध्यम से एक कारोबारी से रिश्वत 
मांगी थी। सीबीआई ने कथित तौर पर 
बिचौलिए को पांच लाख रुपये लेते 
हुए पकड़ा था और उसी दिन भुल्लर 
को भी गिरफ्तार किया था।
   मनी लॉन्ड्रिंग की जांच: ईडी की 
जांच में भुल्लर से जुड़े लोगों और 
कथित बेनामीदारों के बैंक खातों में 
नकद जमा और धन हस्तांतरण की 

जानकारी सामने आने का दावा किया 
गया है। अप्रैल में ईडी ने चंडीगढ़, 
लुधियाना, पटियाला और जालंधर 
समेत 11 ठिकानों पर तलाशी ली 
थी। एजेंसी ने करीब 1.4 करोड़ रुपये 
की राशि जब्त या फ्रीज करने और 
संपत्तियों से जुड़े दस्तावेज मिलने की 
जानकारी दी थी। जांच में चंडीगढ़, 
लुधियाना, कपूरथला, मोहाली और 
जीरकपुर की संपत्तियों से जुड़े लेनदेन 
की भी पड़ताल की जा रही है।
   भुल्लर अभी न्यायिक हिरासत 
में: अदालत के रिकॉर्ड के अनुसार 
भुल्लर फिलहाल 16 अक्टूबर 
2025 के भ्रष्टाचार मामले में मॉडल 
जेल, चंडीगढ़ में बंद हैं। ईडी के 
मामले में अभी उन्हें औपचारिक 
रूप से हिरासत में नहीं लिया गया 
है। अदालत ने अब जेल प्रशासन 
को 9 अक्टूबर को उनकी शारीरिक 
पेशी सुनिश्चित करने का निर्देश 
दिया है। मामले में लगाए गए आरोपों 
पर अंतिम निष्कर्ष जांच व न्यायिक 
प्रक्रिया पूरी होने के बाद मने आएगा।

लक्की मेहता | लुधियाना  
समर न्यूज

नगर निगम की 697 किलोमीटर 
बिटुमिनस सड़कों की हाई प्रेशर वॉशिंग 
को लेकर बुधवार को एफएंडसीसी की 
बैठक में फिर विवाद हुआ। करीब 
81.54 करोड़ रुपये के मैकेनिकल 
स्वीपिंग एवं रोड क्लीनिंग प्रोजेक्ट को 
मंगलवार की बैठक में विरोध के बाद 
रद्द कर दिया गया था, लेकिन बुधवार 
को इसे दोबारा एजेंडे में शामिल कर 
मंजूरी दे दी गई। करीब डेढ़ घंटे तक 
चली चर्चा के बाद चार सदस्यों के 
बहुमत से प्रस्ताव पास किया गया। 
   बुधवार दोपहर करीब 2:30 बजे 
मेयर कैंप हाउस में एफएंडसीसी की 
दोबारा बैठक हुई। मंगलवार देर रात 
कुछ प्रस्तावों पर चर्चा नहीं हो पाने 
के कारण बुधवार को 16 प्रस्तावों 
पर विचार किया गया। बैठक में 
मेयर इंदरजीत कौर, निगम कमिश्नर 
ओजस्वी अलंकार, सीनियर डिप्टी 
मेयर राकेश पराशर, डिप्टी मेयर प्रिंस 

जोहर, सदस्य युवराज सिद्धू और 
गौरव भट्टी समेत निगम अधिकारी 
मौजूद रहे। अन्य प्रस्तावों पर कुछ 
ही मिनटों में चर्चा पूरी हो गई, लेकिन 
81.54 करोड़ रुपये के रोड क्लीनिंग 
प्रोजेक्ट पर करीब एक से डेढ़ घंटे तक 
बहस चली। मंगलवार को सीनियर 
डिप्टी मेयर राकेश पराशर और पार्षद 
गौरव भट्टी ने प्रस्ताव पर आपत्ति 
जताई थी। बुधवार को सीनियर डिप्टी 
मेयर की सहमति के बाद प्रस्ताव को 
चार सदस्यों के बहुमत से मंजूरी मिल 
गई। प्रस्ताव का विरोध कर रहे पार्षद 
गौरव भट्टी ने बैठक की कार्यवाही में 
अपना ऐतराज दर्ज कराने की मांग की। 
  उनका कहना था कि बिटुमिनस 
सड़कों को हाई प्रेशर से धोने से सड़क 
की सतह को नुकसान पहुंच सकता 
है। इसके विरोध में वह मेयर कैंप 
ऑफिस के बाहर धरने पर बैठ गए। 
भट्टी ने कहा कि शहर में करीब 20 
किलोमीटर सड़कें पहले ही खराब 
हालत में हैं और निगम के पास नौ 
मशीनें पहले से मौजूद हैं।

अकाली दल के घोषणा पत्र में होगा जनता 
की समस्याओं का समाधान : एनके शर्मा

आप ने भाजपा कार्यालय का घेराव कर किया प्रदर्शन, भाजपा ने भगवंत मान का पुतला फूंका

सीबीआई कार्रवाई को लेकर लुधियाना में आप-भाजपा आमने-सामने

गुरुद्वारा शहीद बाबा दीप सिंह 
में जप-तप समागम आयोजित 

भगवान वाल्मीकि के 
प्रकट दिवस पर 25 को 
राज्य स्तरीय समारोह 

4,000 रुपए रिश्वत 
लेते पटवारी और एजेंट 
रंगे हाथ गिरफ्तार

मनी लॉन्ड्रिंग मामले में पूर्व डीआईजी भुल्लर के खिलाफ 
नया प्रोडक्शन वारंट, अदालत में पेश करने का निर्देश

697 किमी सड़कों की हाई प्रेशर 
वॉशिंग पर फिर छिड़ा घमासान

समर न्यूज | लुधियाना

मॉडल टाउन स्थित गुरुद्वारा श्री गुरु सिंह 
सभा हरनाम नगर में मासिक गुरमत 
समागम श्रद्धा एवं उत्साह के साथ 
आयोजित किया गया। इस अवसर पर 
चेयरमैन बलदेव सिंह, वरिष्ठ उपप्रधान 
गुरचरण सिंह चन्न, अमरजीत सिंह 
टोनी मक्कड़, कुलविंदर सिंह लाडी, 
दिलजंग सिंह, अमरजीत सिंह प्रूथी, 
जगतार सिंह सोनी, मोहिंदर पाल सिंह 
गल्होत्रा, कुलदीप सिंह दीप, भूपिंदर 
सिंह सलूजा, रजिंदर सिंह सलूजा व 
सुरिंदर पाल सिंह आदि मौजूद रहे।

गुरुद्वारा श्री गुरु सिंह 
सभा में गुरमत समागम 

30 साल पुराने रिकॉर्ड के लिए 5 हजार की रिश्वत 
4 हजार लेते कारिंदा दबोचा; पटवारी भी गिरफ्तार

सेवा केंद्रों में महीनों से अटकी फाइलें 
काम के लिए लोग काट रहे चक्कर

होटल के कमरे में डीएमसी कर्मचारी का फंदे से लटका 
मिला शव, मौत से एक रात पहले मिली थी धमकी

 पार्सल विभाग की इस मशीन से 50 मीटर पर जीआरपी और 20 मी. पर आरपीएफ 
 तंबाकू, सिगरेट, शराब व मांस पकड़े जाने के बाद उठाया था कदम

नाबालिग को जबरन ले 
जाने की कोशिश, अकाली 
नेता समेत चार पर केस

75 वर्षीय बुजुर्ग बेटे के जन्म प्रमाण पत्र के लिए भटक रहे, कई लोग परेशान
लोगों की जुबानी... अपनी-अपनी परेशानी 

नशीले पदार्थों की स्कैनिंग या खानापूर्ति?: 4 फीट 
के नग को 3 फीट की बोनी मशीन से जांचने का दावा 

एक दिन, एक ही शहर... और एक ही स्कूल की दो ब्रांचों के दो बस ड्राइवराें की लापरवाही

थरीके रोड पर दोपहर 2:48 बजे छात्रा को रौंदा, अमन नगर में दोपहर 2:43 बजे 22 बच्चों समेत बस खंभे में मारी

रद्दी लेने आया था, गेट 
बंद होते ही महंगी लाइटों 
पर किया हाथ साफ

मौसम में बदलाव से 
एच1एन1 को लेकर 
स्वास्थ्य विभाग अलर्ट

सहजप्रीत सिंह |लुधियाना 
समर न्यूज 

शहर के बस स्टैंड के पास स्थित 
होटल रॉयल एमजी के कमरे में 
डीएमसी अस्पताल के सिक्योरिटी गार्ड 

का शव फंदे से लटका 
मिलने से सनसनी फैल 
गई। मृतक की पहचान 
विकास सोढ़ी के रूप में 

हुई है। चेकआउट का समय बीतने के 
बाद भी जब विकास कमरे से बाहर 
नहीं आया तो होटल स्टाफ ने दरवाजा 
खटखटाया। न खुलने पर पुलिस ने 
दरवाजा तोड़कर अंदर प्रवेश किया 
तो विकास का शव फंदे से लटका 
मिला। पुलिस ने शव को कब्जे में 
लेकर पोस्टमार्टम के लिए मोर्चरी में 

रखवा दिया। मौके पर फॉरेंसिक टीम 
को बुलाकर कमरे की जांच करवाई 
गई। पुलिस ने विकास का मोबाइल भी 
कब्जे में लिया है और होटल के रिकॉर्ड 
व सीसीटीवी फुटेज खंगाले जा रहे 
हैं। मृतक की पत्नी अनीता ने पुलिस 
को दिए बयान में आरोप लगाया कि 
विकास के घर के सामने रहने वाली 
महिला नेहा के साथ कथित तौर पर 
संबंध थे। इसी बात को लेकर नेहा 
का जेठ रविंदर कुमार विकास और 
उसके परिवार को जान से मारने की 
धमकियां देता था। परिवार का आरोप 
है कि 5 अक्टूबर की रात रविंदर कुमार 
उनके घर आया, झगड़ा किया और 
विकास को जान से मारने की धमकी 
दी। परिजनों ने इस संबंध में पुलिस को 
मारपीट की शिकायत भी दी थी।

सहजप्रीत सिंह |लुधियाना 
समर न्यूज 

गांव बिरमी में 16 वर्षीय नाबालिग 
लड़की को उसके मामा के घर से कथित 
तौर पर जबरन अपने साथ ले जाने की 
कोशिश के मामले ने पुलिस को भी मौके 

पर पहुंचने के लिए मजबूर 
कर दिया। लड़की ने खुद 
को कमरे में बंद कर पुलिस 
कंट्रोल रूम को फोन कर 

दिया। मामले में शिरोमणि अकाली 
दल के मुल्लांपुर दाखा हलका इंचार्ज 
जसकरण सिंह देओल समेत चार लोगों 
के खिलाफ केस दर्ज किया गया है। 
  पुलिस ने देओल के दो साथियों 
अवतार सिंह और दविंदर सिंह को 
गिरफ्तार कर लिया है। पुलिस के 
अनुसार, दोनों आरोपितों को अदालत में 
पेश किया गया, जहां से उन्हें दो दिन के 
पुलिस रिमांड पर भेज दिया गया। पुलिस 
ने उनके कब्जे से दो पिस्तौल और एक 
मर्सिडीज कार बरामद करने का दावा 
किया है।

राजवीर बख्शी |लुधियाना 
समर न्यूज 

सरकारी सेवाएं लोगों को एक ही 
जगह पर आसानी से उपलब्ध 
करवाने के उद्देश्य से बनाए गए सेवा 
केंद्र ही अब लोगों के लिए परेशानी 
का सबब बनते नजर आ रहे हैं। 
सेवा केंद्रों में आवेदन करने के बाद 
भी कई लोगों को अपनी फाइल की 
अप्रूवल के लिए महीनों तक इंतजार 
करना पड़ रहा है। 
   पिछले कई महीनों से लोग बार-
बार सेवा केंद्रों के चक्कर काट रहे हैं, 
लेकिन तहसीलदार स्तर पर लंबित 
फाइलों की अप्रूवल नहीं हो पा रही। 
समर न्यूज की टीम ने जब सेवा केंद्र 
का जायजा लिया तो कई लोग अपने 
काम की अप्रूवल का इंतजार करते 
और एक विंडो से दूसरी विंडो पर 
भटकते नजर आए।

अशवनी पाहवा |लुधियाना 
समर न्यूज 

महानगर में स्कूल बसों से जुड़े दो 
अलग-अलग हादसों ने स्कूली बच्चों 
की सुरक्षा को लेकर गंभीर सवाल खड़े 
कर दिए। थरीके इलाके में बीसीएम 
सीनियर सेकेंडरी स्कूल, बसंत सिटी 
ब्रांच की बस ने स्कूल से साइकिल 
पर घर लौट रही छठी कक्षा की 12 
वर्षीय छात्रा को पीछे से टक्कर मार 
दी। हादसे में छात्रा गंभीर रूप से 
घायल हो गई। 
   वहीं, अमन नगर में करीब 20 से 21 
बच्चों को लेकर जा रही बीसीएम आर्या 
स्कूल की बस बेकाबू होकर बिजली 
के खंभे से जा टकराई। दोनों हादसों के 
सीसीटीवी फुटेज भी सामने आए हैं। 
गांव थरीके की रहने वाली 12 वर्षीय 

सिया मंगलवार दोपहर स्कूल से छुट्टी 
के बाद साइकिल पर घर लौट रही थी। 
वह गांव थरीके के सरकारी सीनियर 
सेकेंडरी स्कूल में छठी कक्षा की छात्रा 
है। सिया सड़क के किनारे साइकिल से 
जा रही थी। इसी दौरान पीछे से बच्चों 
को लेकर आ रही बीसीएम सीनियर 
सेकेंडरी स्कूल, बसंत सिटी ब्रांच की 
बस ने उसकी साइकिल को टक्कर 
मार दी।
  सीसीटीवी फुटेज में छात्रा सड़क 
किनारे साइकिल चलाती दिखाई दे रही 
है। पीछे से आई बस ने उसे टक्कर 
मारी, जिसके बाद छात्रा सड़क पर 
गिर गई और बस की चपेट में आ 
गई। फुटेज में बस छात्रा को कुछ 
दूरी तक घसीटती हुई भी दिखाई दे 
रही है। हादसे के बाद आसपास 
के लोग तुरंत मौके पर पहुंचे और 

घायल छात्रा को अस्पताल पहुंचाया। 
छात्रा को लहूलुहान हालत में अग्र 
नगर स्थित रघुनाथ अस्पताल में भर्ती 
करवाया गया। डॉक्टरों के अनुसार 
उसके सिर, पेट और पैरों में गंभीर 
अंदरूनी और बाहरी चोटें आई हैं। 

उसकी हालत गंभीर बताई जा रही है 
और डॉक्टर लगातार उसकी निगरानी 
कर रहे हैं। हादसे की जानकारी मिलने 
के बाद छात्रा की मां भी अस्पताल 
पहुंचीं। वह इसी अस्पताल में सफाई 
कर्मचारी के तौर पर काम करती हैं। 

बेटी की गंभीर हालत देखकर परिवार 
में चीख-पुकार मच गई। छात्रा 
के पिता दिहाड़ी मजदूरी करते हैं। 
पुलिस के अनुसार, अभी तक छात्रा 
के माता-पिता की ओर से कोई लिखित 
शिकायत नहीं मिली है। शिकायत 

मिलने के बाद केस दर्ज कर आगे 
की कार्रवाई की जाएगी। हादसे के 
बाद बस चालक के मौके से फरार 
होने की बात भी सामने आई है। 
इसी दिन दूसरा हादसा अमन नगर 
इलाके में हुआ। यहां करीब 20 से 

21 बच्चों को लेकर जा रही बीसीएम 
आर्या स्कूल की बस अचानक बेकाबू 
होकर बिजली के खंभे से जा टकराई। 
हादसे का सीसीटीवी फुटेज सामने 
आया है। फुटेज में सड़क पर रेत का 
ढेर दिखाई दे रहा है। बस रेत के ढेर पर 
चढ़ने के बाद अनियंत्रित हो गई और 
सड़क किनारे लगे बिजली के खंभे से 
जा टकराई। टक्कर इतनी जोरदार थी 
कि खंभा टूट गया और हाई वोल्टेज 
तारें बस के ऊपर आ गिरीं।
   खंभा टूटने और बिजली की तारें 
बस पर गिरने के बाद आसपास के 
इलाके में दहशत फैल गई। तेज धमाके 
की आवाज सुनकर दुकानदार और 
स्थानीय लोग तुरंत मौके पर पहुंचे। 
बस में मौजूद बच्चों में चीख-पुकार 
मच गई। स्थानीय लोगों ने बस के 
दरवाजे और शीशे खोलकर बच्चों को 

बाहर निकाला। हादसे में कुछ बच्चों 
को चोटें आने की बात सामने आई है। 
घटना की सूचना मिलते ही बच्चों के 
परिजन भी मौके पर पहुंचे और उन्हें 
उपचार के लिए अस्पताल ले गए। 
अमन नगर हादसे के बाद भी बस 
चालक के मौके से फरार होने की बात 
सामने आई है। 
   एक ही दिन में स्कूल बसों से जुड़े 
इन दो हादसों ने शहर में स्कूली बच्चों 
की सुरक्षा, बस चालकों की सतर्कता 
और स्कूल बसों के संचालन की 
व्यवस्था पर गंभीर सवाल खड़े कर 
दिए हैं। अब पुलिस जांच के साथ 
यह भी सवाल उठ रहा है कि बच्चों 
को ले जाने वाली बसों के संचालन 
और चालकों की जिम्मेदारी को लेकर 
सुरक्षा मानकों का कितना पालन किया 
जा रहा है।

साउथ सिटी के गार्डन एन्क्लेव में 
रद्दी लेने के बहाने घर में दाखिल हुए 
एक व्यक्ति ने मौका मिलते ही चोरी 
की वारदात को अंजाम दे दिया। 
घर का गेट बंद होते ही आरोपित ने 
अंदर लगी महंगी लाइटों को निशाना 
बनाया। लाइटें उतारने के बाद वह 
दरवाजे से बाहर निकलने के बजाय 
घर से टपकर फरार हो गया। उसकी 
पूरी हरकत सीसीटीवी कैमरे में कैद हो 
गई। जानकारी के मुताबिक, आरोपित 
अखबार और अन्य रद्दी लेने के लिए 
घर पहुंचा था। 
   परिवार के सदस्य रद्दी देने के लिए 
बाहर आए। इसी दौरान घर का गेट 
बंद हो गया और आरोपित अंदर रह 
गया। आरोप है कि उसने इसी मौके का 
फायदा उठाया और घर में लगी महंगी 
लाइटें उतार लीं। 
   लाइटें उतारने के बाद आरोपित ने 
बाहर निकलने के लिए मुख्य गेट का 
इंतजार नहीं किया। वह सामान लेकर 
घर की दीवार से टपकर दूसरी तरफ 
निकल गया और मौके से फरार हो 
गया। घटना के बाद परिवार ने जब 
सीसीटीवी फुटेज खंगाली तो आरोपित 
की करतूत सामने आई।

वैसे तो लुधियाना रेलवे स्टेशन 
के पार्सल विभाग में ठेकेदार का 
दावा है कि हर सामान को स्कैन 
कर और अच्छी तरह भांप कर 
ही क्लियरेंस दी जाती है। लेकिन 
उनका यह दावा कहीं ना कहीं रेल 
अधिकारियों की आंख में धूल 
झोंकने वाला है। कारण है कि 
जिस स्कैनिंग मशीन में पार्सल का 
सामान स्कैन किया जा रहा है उस 
मशीन का साइज तकरीबन 1000 
एममए एक्स 1000 एमएम है। 
   होजरी और उद्योग का हब कहे 
जाने वाले लुधियाना रेलवे स्टेशन 
पर इससे कई गुना बड़े नग बुक 
होने के लिए आते हैं। इन बड़े नग 
का साइज 4 फीट बाय 4 फीट 
या इससे भी बड़ा रहता है। जो 
कि इस स्कैनिंग मशीन से काफी 
बड़े होते हैं। ऐसे में इस मशीन का 
इस्तेमाल सिर्फ रेल अधिकारियों की 
आंख में धूल झोंकने के लिए किया 
जा रहा माना जाता है। बड़ी बात 
यह है कि सुरक्षा के लिए तैनात 
रेलवे पुलिस भी आंखें मूंदे बैठी 
है। क्योंकि जिस जगह पर स्कैनिंग 
मशीन लगी है उसके 20 कदम 
की दूरी पर आरपीएफ का दफ्तर 
है जबकि लगभग 50 कदम की 
दूरी पर जीआरपी का थाना है। फिर 
भी सुरक्षा एजेंसियों का दावा है कि 

सरकारी दफ्तर में काम करवाने के 
लिए रिश्वत मांगने वालों पर विजिलेंस 
ब्यूरो ने शिकंजा कसते हुए पटवारी 
और उसके कारिंदे को गिरफ्तार किया 
है। आरोप है कि 30 साल पुराने 
राजस्व रिकॉर्ड को उपलब्ध करवाने 
के बदले 5 हजार रुपये की रिश्वत 
मांगी गई थी। शिकायत मिलने के 
बाद विजिलेंस टीम ने ट्रैप लगाकर 

पटवारी के करिंदे को 4 हजार रुपये 
की रिश्वत लेते रंगे हाथ पकड़ लिया। 
इसके बाद पटवारी को भी मामले में 
गिरफ्तार कर लिया गया। विजिलेंस के 
अनुसार शिकायतकर्ता परमजीत कौर 
पत्नी तरसेम सिंह निवासी लुधियाना 
को अपने मकान से संबंधित करीब 
30 साल पुराने रिकॉर्ड की जरूरत 
थी। उसे मकान बैंक के पास गिरवी 
रखकर लोन लेना था। इसी सिलसिले 
में पटवारी अंकुर कटारिया व उसके 
कारिंदे राजा ने रिश्वत मांगी थी।

सप्ताहभर चली मुहिम में 7 गिरफ्तार, 1.05 लाख ड्रग 
मनी, कार, इलेक्ट्रॉनिक कांटे व पैकिंग लिफाफे जब्त

पंजाब सरकार की ‘युद्ध नशे विरुद्ध’ 
मुहिम के तहत लुधियाना पुलिस ने 
नशा तस्करों के नेटवर्क के खिलाफ 
सप्ताहभर विशेष अभियान चलाकर 
बड़ी कार्रवाई की है। पुलिस ने अलग-
अलग मामलों में 16 किलो कमर्शियल 
अफीम और 3.134 किलो हेरोइन 
बरामद की है। इसके अलावा 1.05 
लाख रुपये की ड्रग मनी, एक मारुति 
सुजुकी बलेनो कार, पांच इलेक्ट्रॉनिक 
कांटे और 80 पैकिंग लिफाफे बरामद 
किए गए हैं। 
   कार्रवाई के दौरान सात मुख्य 
आरोपितों को गिरफ्तार किया गया है। 
पुलिस के अनुसार, नशा तस्करी के 
नेटवर्क की कड़ियां खंगालने के लिए 
लगातार छापेमारी और कॉर्डन एंड 
सर्च ऑपरेशन (कासो) चलाए गए। 

इस दौरान अंतरराज्यीय सप्लाई चेन 
से जुड़े लोगों तक पहुंचने का प्रयास 
किया जा रहा है।
}जमालपुर में 16 किलो अफीम 
के साथ तस्कर गिरफ्तार: डीसीपी 
इन्वेस्टिगेशन हरपाल सिंह, एडीसीपी 
इन्वेस्टिगेशन रुपिंदर कौर भट्टी और 
एसीपी डिटेक्टिव-2 दीपकरण सिंह 
की निगरानी में इंस्पेक्टर नवदीप सिंह 
के नेतृत्व में क्राइम ब्रांच की टीम ने 
जमालपुर इलाके में कार्रवाई करते हुए 
कुनाल शर्मा उर्फ मुन्ना को गिरफ्तार 
किया। पुलिस ने उसके कब्जे से 16 
किलो उच्च गुणवत्ता वाली कमर्शियल 
अफीम, मारुति सुजुकी बलेनो कार 
(पीबी-10 एचके-3548) और 
इलेक्ट्रॉनिक कांटा बरामद किया। 
थाना जमालपुर में एनडीपीएस एक्ट 
की धारा 18, 25-61-85 के तहत 
एफआईआर नंबर 256, दिनांक 6 
अक्टूबर 2026 दर्ज की गई है।

}शिमलापुरी में 3.134 किलो हेरोइन 
बरामद: स्पेशल सेल के इंचार्ज 
इंस्पेक्टर हरप्रीत सिंह देहल की टीम ने 
थाना शिमलापुरी क्षेत्र में कार्रवाई करते 
हुए 3.134 किलो हेरोइन बरामद की। 
पुलिस ने मौके से 1.05 लाख रुपये की 
ड्रग मनी, चार इलेक्ट्रॉनिक कांटे और 
80 पैकिंग लिफाफे भी बरामद किए।  
सीपी स्वपन शर्मा ने बताया कि बुधवार 
को नशे के प्रमुख हॉटस्पॉट जसपाल 
बांगर और हीरो सुमन नगर में बड़े 
स्तर पर कासो चलाया गया। अभियान 
डीसीपी ग्रामीण गुरसेवक सिंह और 
डीसीपी इन्वेस्टिगेशन हरपाल सिंह की 
संयुक्त अगुवाई में चलाया गया। इसमें 
एडीसीपी-2 करणवीर सिंह, एडीसीपी 
इन्वेस्टिगेशन रुपिंदर कौर भट्टी, एसीपी 
साउथ, एसीपी इंडस्ट्रियल एरिया-बी, 
एसीपी डिटेक्टिव-1, क्राइम विंग की 
टीमों और जोन-2 के सभी एसएचओ 
ने हिस्सा लिया।

जीआरडी एकेडमी, हंबड़ा रोड में 
विद्यार्थियों को यातायात नियमों, नशे 
के दुष्प्रभावों और साइबर अपराधों 
के प्रति जागरूक करने के उद्देश्य से 
विशेष जागरूकता सेमिनार आयोजित 
किया गया। इसमें पुलिस अधिकारियों 
ने विद्यार्थियों को रोजमर्रा की जिंदगी 
में सावधानी बरतने और कानून का 
पालन करने के लिए प्रेरित किया। इस 

अवसर पर विशेष रूप से पहुंचे एसीपी 
ट्रैफिक गुरविंदर सिंह ने विद्यार्थियों को 
नाबालिग अवस्था में वाहन न चलाने 
की सलाह दी। उन्होंने कहा कि बिना 
लाइसेंस वाहन चलाना कानून का 

उल्लंघन है और इससे सड़क हादसों 
का खतरा बढ़ जाता है। उन्होंने 
विद्यार्थियों को यातायात नियमों का 
पूरी तरह पालन करने, हेलमेट और 
सीट बेल्ट का इस्तेमाल करने तथा 

सड़क पर जिम्मेदारी के साथ वाहन 
चलाने के लिए प्रेरित किया। उन्होंने 
कहा कि यातायात नियमों का पालन 
केवल चालान से बचने के लिए नहीं, 
बल्कि अपनी और दूसरों की सुरक्षा के 
लिए जरूरी है। पुलिस अधिकारियों ने 
युवाओं से नशे से दूर रहने और स्वस्थ 
व नशामुक्त जीवन अपनाने की 
अपील की। विद्यार्थियों को समझाया 
गया कि नशा व्यक्ति के स्वास्थ्य के 
साथ-साथ उसके परिवार और भविष्य 
को भी प्रभावित करता है।

पहला दुसरा

फिरोजपुर मंडल के रेलवे स्टेशन 
के पार्सल विभाग में बीते सालों 
कुछ शरारती लोगों ने तंबाकू, 
सिगरेट, शराब और मांस को रेलवे 
के जरिए दूसरे राज्यों में भेजा 
गया था। इनमें से कुछ सामान 
अपने गंतव्य तक पहुंच भी गया 
था जब कि कुछ सामान को रेलवे 
अधिकारियों ने मुस्तैदी दिखाते 
हुए बरामद कर पुलिस के हवाले 
किया और बाद में कानूनी कार्रवाई 
भी करवाई गई। इसके बाद रेलवे 
बोर्ड और मंडल अधिकारियों ने 
सख्ती दिखाते हुए हर उस समान 
को स्कैन करने की बात कही 
जोकि रेलवे के पार्सल के जरिए 
दूसरे राज्यों या जिलों में भेजा 
जाना हो। लेकिन मौजूदा समय में 
लुधियाना रेलवे स्टेशन के पार्सल 
विभाग में स्कैनर का जो हाल है 
उस से अनुमान लगाया जा सकता 

है कि रेलवे अधिकारियों की मंशा 
और सुरक्षा का कदम पूरा नहीं हो 
पा रहा।  
{ हर नग के तय रुपए: रेलवे 
अधिकारियों ने जिस प्राइवेट कंपनी 
को नग स्कैन करने का ठेका दिया 
हुआ है। उस कंपनी के लिए एक 
रेट भी तय किया गया है। रेलवे 
अधिकारियों की तरफ से तय है 
कि उक्त स्कैनिंग कंपनी हर नग 
को स्कैन करने के बदले प्रति नग 
का वसूल करेगी। पैसे लेने वाली 
यह शर्त तो बखूबी पूरी हो रही है 
लेकिन स्कैनिंग वाली ओर अति 
महत्वपूर्ण शर्त कहीं ना कहीं आद 
अधूरी ही रह गई। एक जानकारी 
के मुताबिक लुधियाना रेलवे 
स्टेशन से औसतन रोजाना 1000 
से 1300 नग बुक होते हैं। 
{ जिस जगह पर स्कैनर वहां 
नहीं रेलवे का कोई भी कैमरा: 

जिस जगह पर यह स्कैनर मशीन 
लगाई गई है वहां पर मौजूदा समय 
में रेलवे का कोई भी कैमरा नहीं 
लगा हुआ। आज से कई महीने 
पहले भी समर एक्सप्रेस द्वारा इस 
मुद्दे को उठाया गया था। तब इस 
प्राइवेट कंपनी की स्कैनर मशीन 
उस जगह पर लगी हुई थी जहां 
पर रेलवे के सीसीटीवी कैमरे लगे 
हुए थे और सब कुछ उसमें रिकॉर्ड 
रहता था। तब रेलवे अधिकारियों 
ने इस स्कैनर मशीन चलाने वाली 
कंपनी पर कोई एक्शन या फिर 
कदम उठाने की बजाय इस मशीन 
को उठाकर उस जगह पर रख 
दिया जहां पर रेलवे का कोई कैमरा 
नहीं लगा हुआ। अब यह स्कैनर 
चलने वाली कंपनी के लोग खूब 
मनमर्जियां कर रहे है। उक्त कंपनी 
ने खानापूर्ति करने के लिए कुछ 
दिन पहले निजी कैमरे लगवाए हैं।

^मुझे इसके बारे में नहीं पता है 
कि बड़े नग कैसे स्कैन किए जाते 
हैं। इसके बारे जांच करके ही 
पता लगाऊंगा। मेटल डिटेक्टर से 
नग स्कैन कर रेल में पाबंदीशुदा 
सामान रोकना संभव नहीं है। 
         -युद्धवीर सिंह, कमांडर 
आरपीएफ, लुधियाना

यहां पर सब कुछ ठीक चल रहा है।  
बता दें कि जो बड़े नग इस स्कैनिंग 
मशीन में नहीं फिट होते। उनको एक 
साधारण मेटल डिटेक्टर से स्कैन 
कर दावा किया जाता है कि उनमें 
नशीला पदार्थ और मादक पदार्थ 
नहीं है। मेटल डिटेक्टर करने वाली 
यह मशीन आखिर मादक पदार्थ 
और नशा, तंबाकू, सिगरेट कैसे 

भांप सकती है यह बड़ा सवाल है? 
इस मामले में जब फिरोजपुर मंडल 
के सीनियर डीसीएम फ्रेट से बात 
करनी चाहिए तो उन्होंने फोन नहीं 
उठाया। वही आरपीएफ के एक 
अधिकारी ने माना कि यह स्कैनिंग 
मशीन लगभग 3 से साढ़े 3 फुट 
की है और बड़े नग मेटल डिटेक्टर 
से ही स्कैन किए जाते हैं।

^75 वर्षीय एक बुजुर्ग अपने बेटे 
का जन्म प्रमाण पत्र लेने के लिए 
सेवा केंद्र पहुंचे थे। उन्होंने बताया 
कि उन्होंने 30 जून 2026 को 
आवेदन किया था, लेकिन कई महीने 
बीतने के बाद भी उनके आवेदन को 
अप्रूवल नहीं मिली। बुजुर्ग का कहना 
था कि वह कई बार सेवा केंद्र के 
चक्कर लगा चुके हैं, लेकिन समस्या 
का समाधान नहीं हो रहा।

^विशाल थापर ने बताया कि उन्होंने 
अपनी बेटी के जाति प्रमाण पत्र के 
लिए 12 जुलाई 2026 को आवेदन 
किया था। उनकी बेटी की कॉलेज में 
एडमिशन प्रक्रिया चल रही थी और 
प्रमाण पत्र जमा करवाने की अंतिम 
तारीख 30 अगस्त थी। प्रमाण पत्र 
समय पर नहीं मिलने के कारण 
उनकी बेटी का एडमिशन नहीं हो 
सका। इसकी जिम्मेदारी किसकी है।

^सेवा केंद्र के डिप्टी मैनेजर मंदीप कुमार ने बताया कि कई मामले तहसीलदार 
स्तर पर अप्रूवल के लिए लंबित हैं। उनके अनुसार कुछ आवेदन वेस्ट 
तहसीलदार के पास अप्रूवल के लिए भेजे जाते हैं और वहीं से मामले लंबित हैं।

^वेस्ट तहसीलदार रमन गुप्ता से इस संबंध में संपर्क करने का प्रयास किया 
गया, लेकिन उन्होंने फोन नहीं उठाया। इसके बाद तहसीलदार की वरिष्ठ 
अधिकारी पीसीएस तुशिता गुलाटी से बात की गई। उन्होंने कहा कि एक सप्ताह 
के अंदर सभी लंबित मामलों को क्लियर कर दिया जाएगा।

‘सेवा, सुशासन व राष्ट्र निर्माण’ के संकल्प के साथ भाजपा 
वर्करों ने लिया पीएम के विजन को आगे बढ़ाने का संकल्प

यातायात नियमों, नशे व साइबर अपराधों से बचाव के प्रति किया जागरूक

पीएम मोदी के सार्वजनिक जीवन के 25 वर्ष पूरे होने पर भाजपा ने निकाली ‘सेवा ज्योति यात्रा’

दलजीत विक्की |लुधियाना 
समर न्यूज 

भारतीय जनता पार्टी लुधियाना के 
जिला अध्यक्ष सुनील मौदगिल के 
नेतृत्व में प्रधानमंत्री नरेंद्र मोदी के 
सार्वजनिक जीवन के 25 वर्ष पूरे होने 
के उपलक्ष्य में ‘सेवा ज्योति यात्रा’ 
निकाली गई। यात्रा में भाजपा पंजाब 
के सह-प्रभारी एवं दिल्ली भाजपा के 
पूर्व प्रदेश अध्यक्ष वीरेंद्र सचदेवा तथा 
भाजपा पंजाब के प्रदेश कोषाध्यक्ष 
गुरदेव शर्मा देबी विशेष रूप से 
शामिल हुए। 
   इस अवसर पर भाजपा नेताओं और 
कार्यकर्ताओं ने प्रधानमंत्री नरेंद्र मोदी 
के 25 वर्षों के सार्वजनिक जीवन 
को राष्ट्र सेवा, सुशासन, विकास 
और जनकल्याण के प्रति समर्पण का 
प्रेरणादायक उदाहरण बताया। नेताओं 
ने कहा कि प्रधानमंत्री मोदी ने अपने 

सार्वजनिक जीवन में देश को नई 
दिशा देने का कार्य किया है और उनके 
नेतृत्व में भारत विश्व पटल पर अपनी 
मजबूत पहचान बना रहा है। ‘सेवा 
ज्योति यात्रा’ में भाजपा के वरिष्ठ 
नेताओं व कार्यकर्ताओं ने उत्साहपूर्वक 
भाग लिया। 
   इस अवसर पर भाजपा के वरिष्ठ 
नेता अशोक लुंबा, जिला महामंत्री हर्ष 
शर्मा, शीनू चुघ, कैलाश चौधरी, जिला 
उपाध्यक्ष सुमित टंडन, संजय गोसाई, 
गुरदीप सिंह नीटू, गुरदीप सिंह गोशा, 
नरेंद्र सिंह मल्ली, दविंदर जग्गी, जिला 
सचिव चंदन गुप्ता, दीपक गोयल, 
अतुल जैन,अजय गौड,चंद्र भान 

चौहान, विक्की सहोता, प्रेस सचिव 
डॉ. सतीश कुमार, दफ्तर सचिव 
राज शर्मा, मनोज झा, गौरव अरोड़ा, 
विभोर गर्ग, अरुण गोयल, ललित गर्ग, 
अमित नागी, ललित चौहान, विशाल, 
रुचि गुलाटी, सीमा शर्मा, युवा मोर्चा 
अध्यक्ष अजिंदर सिंह, महिला मोर्चा 
अध्यक्ष लीना टपारिया, किसान मोर्चा 
अध्यक्ष सुखदेव सिंह गिल, रवि 
चौरसिया, वरिंदर सहगल, कपिल 
कल्याल, मुकेश गौतम, सौरव कपूर, 
विजय खटक, अमरीक सिंह मिला, 
अमित शर्मा, अमित मित्तल, योगेश 
शर्मा, अशोक राणा सहित भाजपा के 
सैकड़ों कार्यकर्ता उपस्थित रहे।

समर न्यूज |लुधियाना 

मौसम में बदलाव के साथ एच1एन1 
इन्फ्लुएंजा के संक्रमण को लेकर 
स्वास्थ्य विभाग ने लोगों को सतर्क 
रहने की सलाह दी है। कार्यकारी 
सिविल सर्जन डॉ. हरिंदर सिंह सूद 
की निगरानी में मास मीडिया विंग 
की ओर से लगातार जागरूकता 
अभियान चलाया जा रहा है। लोगों 
को संक्रमण से बचने के उपायों के 
साथ-साथ फ्लू जैसे लक्षण दिखाई देने 
पर समय पर चिकित्सकीय सलाह लेने 
के लिए जागरूक किया जा रहा है। 
विभाग ने लोगों से विशेष सावधानी 
बरतने की अपील की है।


